Монгол Улсын Их Хурлын 2005 оны намрын ээлжит чуулганы 10 дугаар сарын 14-ний өдөр /Баасан гараг/-ийн  нэгдсэн хуралдаан  9 цаг 40 минутад Төрийн ордны чуулганы нэгдсэн хуралдааны танхимд  эхлэв.
УИХ-ын дарга Ц.Нямдорж хуралдааны ирц, хэлэлцэх асуудлын дарааллыг танилцуулав.

Өглөөний нэгдсэн хуралдаанд ирвэл зохих 76 гишүүнээс 59 гишүүн ирж 77.6 хувийн ирцтэй байв.


Чөлөөтэй: Д.Дэмбэрэл, Л.Пүрэвдорж, Д.Туяа

Өвчтэй: Э.Бат-Yүл, Д.Одхүү, Б.Эрдэнэсүрэн

Тасалсан:
Ц.Батаа, Б.Батбаяр, Н.Батбаяр, Г.Батхүү, Р.Буд, Б.Жаргалсайхан, Ж.Наранцацралт, Я.Санжмятав, Д.Тэрбишдагва, О.Энхсайхан, Р.Эрдэнэбүрэн
Нэг.Yндсэн хуулийн цэцийн 2005 оны 2/07 дугаар дүгнэлтийн тухай /үргэлжлүүлэн хэлэлцэв/

Хэлэлцэж буй асуудалтай холбогдуулан УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх О.Баяраа, референт Ч.Ариунхур нарын бүрэлдэхүүнтэй ажлын хэсэг байлцав.

2005 оны 10 дугаар сарын 13-ны өдрийн УИХ-ын Чуулганы нэгдсэн хуралдаанаар уг дүгнэлттэй холбогдуулан УИХ-ын гишүүд саналаа хэлж байгаад 18.00 цагт хуралдааныг завсарлуулсан тул үргэлжлүүлэн хэлэлцэв.

Yндсэн хуулийн цэцийн 2005 оны 2/07 дугаар дүгнэлттэй холбогдуулан УИХ-ын гишүүн Ч.Содномцэрэн, Д.Идэвхтэн, Ц.Нямдорж, Р.Гончигдорж, Ц.Сүхбаатар, С.Ламбаа, К.Саираан, М.Зоригт, Р.Амаржаргал, Д.Арвин, Д.Одбаяр, Г.Адъяа, Л.Гансүх, Т.Бадамжунай, Л.Гүндалай нар саналаа хэлэв.

УИХ-ын гишүүн Р.Гончигдорж УИХ дахь Ардчилсан намын бүлэг хэлэлцэж буй асуудлаар санал хураалт явуулахгүй, завсарлага авч дараагийн хэлэлцэх асуудал болох Монгол улсын 2006 оны төсвийн тухай хуулийн төслийг хэлэлцэх санал гаргав.

УИХ-ын Тамгын газрын нэгдүгээр нарийн бичгийн дарга Ж.Нарантуяа “УИХ-ын чуулганы хуралдааны дэгийн 1-ийн 10-т заасан ёсоор чуулганы хуралдаанаар хэлэлцэж байгаа тодорхой асуудлаар УИХ дахь нам, эвслийн бүлэг завсарлага авч болно. Завсарлага 1 цагаас илүүгүй байна гэсэн” заалтыг иш татаж, тодорхой асуудлыг  хэлэлцэж дуусаагүй байхад дараагийн асуудлыг хэлэлцэнэ гэсэн зохицуулалт байхгүй гэсэн тайлбар хэлэв.

УИХ-ын гишүүн Л.Гүндалай завсарлага авах шаардлагагүй, хуралдаанаа үргэлжлүүлэн хуралдуулъя гэсэн санал гаргаж, УИХ дахь МАХН-ын бүлгийн ахлагч, УИХ-ын гишүүн Д.Идэвхтэнээс асуулт асууж хариулт авав.

УИХ-ын дарга Ц.Нямдорж УИХ-ын гишүүн Р.Гончигдоржийн хүссэний дагуу Ардчилсан намын бүлэгт 12.00 цаг хүртэл буюу 1 цагийн завсарлага өгөхөөр шийдвэрлэв.


10.55-12.25 цаг хүртэл УИХ дахь Ардчилсан намын бүлэг  завсарлав.


УИХ-ын гишүүн Р.Гончигдорж УИХ дахь Ардчилсан намын бүлгийн мэдээллийг танилцуулав.

Дээрх мэдээлэлтэй холбогдуулан УИХ-ын гишүүн Л.Гүндалай саналаа хэлэв.

Байнгын хороодын хуралдаанаас гаргасан саналаар санал хураалт явуулахаар тогтов.


Ц.Нямдорж:
 УИХ-аас 2005 оны 8 дугаар сарын 4-ний өдөр батлагд-сан УИХ-ын тухай хуульд нэмэлт, өөрчлөлт оруулах тухай хуулийн Эвслийн бүлгийн үйл ажиллагаа хугацаанаас өмнө дуусгавар болсон тохиолдолд эвсэлд нэгдэн орж байсан нам УИХ-ын ээлжит сонгуулийн дүнд дангаараа 8-аас доошгүй суудал авсан бол бүлэг байгуулж болох бөгөөд намын бүлэгт зөвхөн тухайн намаас нэр дэвшиж сонгогдсон УИХ-ын гишүүн орно гэсэн нь Монгол улсын Yндсэн хуулийн 24-р зүйлийн 1 дэх хэсгийн УИХ-ын тухайн сонгуулийн дүнд нам, эвслийн бүлэг байгуулж болох тухай заалтыг зөрчсөн гэсэн Yндсэн хуулийн цэцийн 2005 оны 2/07 дугаар дүгнэлтийг хүлээн зөвшөөрье гэсэн Байнгын хороодын гаргасан саналыг дэмжье.


Зөвшөөрсөн 
36


Татгалзсан 

22


Бүгд 


58


62.1 хувийн саналаар Yндсэн хуулийн цэцийн дүгнэлтийг хүлээн зөвшөөрөхөөр шийдвэрлэв.


“Yндсэн хуулийн цэцийн 2/07 дугаар дүгнэлтийг хүлээн зөвшөөрсүгэй” гэсэн УИХ-ын тогтоолыг батлая. 


Зөвшөөрсөн 
37


Татгалзсан 

21


Бүгд 


58


63.8 хувийн саналаар УИХ-ын тогтоол батлагдлаа. 


Хууль хүчингүй болсонд тооцох тухай Монгол улсын хууль “УИХ-аас 2005 оны 8 дугаар сарын 4-ний өдөр баталсан Монгол Улсын Их Хурлын тухай хуульд нэмэлт, өөрчлөлт оруулах тухай хуулийг хүчингүй болсонд тооцсугай. Энэ хуулийг батлагдсан өдрөөс дагаж мөрдөнө” гэсэн хуулийг батлая.

Зөвшөөрсөн

38

Татгалзсан

18

Бүгд


56

67.9 хувийн саналаар Хууль хүчингүй болсонд тооцох тухай Монгол улсын хууль батлагдлаа.


Уг асуудлыг 12 цаг 37 минутанд хэлэлцэж дуусав.

Хоёр.Монгол Улсын 2006 оны төсвийн тухай хуулийн төсөл /нэг дэх хэлэлцүүлэг/

Уг асуудлыг хэлэлцэж байгаатай холбогдуулан Монгол Улсын Ерөнхий сайд Ц.Элбэгдорж хуралдаанд оролцов.

Хэлэлцэж буй асуудалтай холбогдуулан Сангийн сайд Н.Алтанхуяг, газрын дарга Д.Баасанхүү, Б.Нанзаддорж, Ю.Галсан, Н.Энхбаяр, хэлтсийн дарга П.Ганчимэг, Боловсрол, соёл шинжлэх ухааны сайд П.Цагаан, Байгаль орчны сайд У.Барсболд, Засгийн газрын гишүүн, Мэргэжлийн хяналтын асуудал эрхэлсэн сайд Д.Дорлигжав, УИХ-ын Тамгын газрын  зөвлөх Т.Доржханд, референт Ё.Мөнхбаатар нарын бүрэлдэхүүнтэй ажлын хэсэг байлцав.

Сангийн сайд Н.Алтанхуяг Монгол улсын 2006 оны төсвийн тухай хуулийн төслийн талаархи төсөл санаачлагчийн илтгэлийг танилцуулав.

Өглөөний нэгдсэн хуралдаан 13 цаг 05 минутанд завсарлаж, оройн нэгдсэн хуралдаан 15 цаг 25 минутанд эхлэв.

Хуралдаанд ирвэл зохих 76 гишүүнээс 62 гишүүн ирж 81.5 хувийн ирцтэй байв.


Чөлөөтэй: Д.Дэмбэрэл, Л.Пүрэвдорж, Д.Туяа

Өвчтэй: Э.Бат-Yүл, Д.Одхүү, Б.Эрдэнэсүрэн

Тасалсан:
Р.Амаржаргал, Ц.Батаа, Б.Батбаяр, Р.Буд, М.Энхболд, Р.Эрдэнэбүрэн
Монгол Улсын 2006 оны төсвийн тухай хуулийн төслийн нэгдэх хэлэлцүүлгийг үргэлжлүүлэв.

Монгол Улсын 2006 оны төсвийн тухай хуулийн төслийг хэлэлцэж байгаатай холбогдуулан аймгуудын Засаг дарга нар УИХ-ын чуулганы хуралдаанд оролцож Говь-алтай аймгийн Засаг дарга Р.Цогтбаатар, Өвөрхангай аймгийн Засаг дарга Б.Эрдэнэбилэгт, Төв аймгийн Засаг дарга Ц.Энхбат, Дорнод аймгийн Засаг дарга Н.Жанлав нар бүсүүдийг төлөөлж, аймгийн Засаг дарга нарын саналыг нэгтгэж саналаа хэлэв.

Төсөл санаачлагчийн илтгэл болон Монгол Улсын 2006 оны төсвийн тухай хуулийн төсөлтэй холбогдуулан УИХ-ын гишүүн Л.Гүндалай, С.Ламбаа, Ч.Раднаа, А.Бакей, Ц.Цэнгэл, Г.Адъяа, Р.Раш нар асуулт асууж, Сангийн сайд Н.Алтанхуяг, Зам, тээвэр, аялал жуулчлалын сайд Г.Батхүү, Түлш, эрчим хүчний сайд Т.Очирхүү, Боловсрол, соёл шинжлэх ухааны сайд П.Цагаан, Байгаль орчны сайд У.Барсболд, Хүнс, хөдөө аж ахуйн сайд Д.Тэрбишдагва, Барилга, хот байгуулалтын сайд Н.Батбаяр, Эрүүл мэндийн сайд Т.Ганди, Сангийн яамны Төрийн нарийн бичгийн дарга Ч.Хүрэлбаатар, газрын дарга Д.Баасанхүү, Б.Нанзаддорж, Ю.Галсан, Н.Энхбаяр нар хариулж тайлбар өгөв.

УИХ-ын гишүүн Д.Дондог, Б.Мөнхтуяа, Ц.Дамиран, С.Отгонбаяр, С.Оюун, М.Зоригт, Б.Батбаатар, Ч.Содномцэрэн, С.Батболд, Ж.Бадамжунай, Г.Занданшатар, Д.Идэвхтэн, Д.Лүндээжанцан, Д.Одбаяр, А.Цанжид, М.Энхболд, Ц.Сүхбаатар, Л.Одончимэд, З.Энхболд, О.Энхсайхан, А.Мурат, Ч.Авдай, Б.Жаргалсайхан, Б.Бат-Эрдэнэ, Б.Эрдэнэбат, З.Энхболд, Ж.Батхуяг, Р.Нямсүрэн, Р.Гончигдорж нар асуулт асуухаар нэрсээ ирүүлсэн боловч 18.00 цаг өнгөрсөн тул УИХ-ын гишүүд дараагийн 7 хоногт үргэлжүүлэн хэлэлцэх санал гаргасны дагуу хойшлуулахаар шийдвэрлэв.

Гурав.Эцсийн найруулга

УИХ-ын дарга Ц.Нямдорж Техникийн хамтын ажиллагааны тухай хэлэлцээрийг соёрхон батлах тухай, Хууль хүчингүй болсонд тооцох тухай /УИХ-аас 2005 оны 8 дугаар сарын 4-ний өдөр баталсан Монгол Улсын Их Хурлын тухай хуульд нэмэлт оруулах тухай хуулийг/ Монгол Улсын хууль, Элчин сайдын яаманд газар түрээсээр ашиглуулах тухай, Олон нийтийн радио, телевизийн үндэсний зөвлөлийн гишүүдийг томилох тухай, Yндсэн хуулийн цэцийн 2005 оны 2/07 дугаар дүгнэлтийн тухай УИХ-ын тогтоолын эцсийн найруулгыг танилцуулав. 

УИХ-ын гишүүдээс хууль, тогтоолын эцсийн найруулгатай холбогдуулан асуулт, санал гараагүй болно.

УИХ-ын гишүүд дээрх хууль, тогтоолын эцсийн найруулгыг сонсов.

10.29-10.33 цагт Дорноговь аймгийн Даланжаргалан сумын арван жилийн сургуулийн багш нар УИХ-ын Чуулганы нэгдсэн хуралдааны үйл ажиллагаатай танилцав.

УИХ-ын дарга Ц.Нямдорж УИХ-ын Чуулганы нэгдсэн хуралдаан товлосон цагтаа эхлэхгүй, УИХ-ын гишүүд хоцорч байгаа тул хуралдааны ирцийн мэдээг УИХ-ын гишүүдийн хоцорсон цагаар нь нэгтгэн гаргаж УИХ-д суудал бүхий намууд  болон хэвлэл мэдээллийн хэрэгслээр сар тутам мэдээлж байхыг Тамгын газарт үүрэг болгов.

Хуралдаан 18.05 цагт өндөрлөв.
ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ
УИХ-ЫН 2005 ОНЫ НАМРЫН ЭЭЛЖИТ ЧУУЛГАНЫ 

10 ДУГААР САРЫН 14-НИЙ ӨДӨР /БААСАН ГАРИГ/- ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 9 цаг 40 минутанд эхлэв.

Ц.Нямдорж: Туяа гишүүн гадаадад байгаа юм байна, Дэмбэрэл гишүүн, Пүрэвдорж гишүүн хоёр Ховдод байна. Одоо 9.40 цаг болж байна. Их Хурлын нэгдсэн хуралдааны ажиллагаа хожигдож эхэлдэг учраас, энэ бараг заншил болсон учраас сэтгүүлчид хүртэл хожигдож ирдэг болсон байна. Тамгын газрынхан 4, 5 дахь өдрийн нэгдсэн хуралдааны ирцийг маш сайн бүртгэж, сар сараар багцалж олон нийтэд мэдэгдэж, бас намуудад тэр мэдээллийг өгч байх хэрэгтэй. Парламентэд суудалтай бүх намуудад. Ийм ажил хийе. 


Гишүүдийнхээ өглөөний амгаланг айлтгаж байна. Энэ өнөөдрийн хуралдаанд 42 гишүүн хүрэлцэн ирсэн байна. 56.3 хувийн ирц байгаа учраас 10 дугаар сарын 14-ний өдрийн нэгдсэн хуралдааны ажиллагаа нээснийг мэдэгдье. Өнөөдрийн чуулганд өчигдөр хэлэлцэж байсан асуудлыг үргэлжлүүлж хэлэлцэнэ. Их Хурлын хуульд нэмэлт, өөрчлөлтийн талаар гарсан Цэцийн дүгнэлтийг, хоёрдугаарт, 2006 оны төсөв, үндсэн чиглэл, мөнгөний бодлого гэсэн 3 баримт бичгийн хэлэлцүүлгийг өнөөдөр хийгдэхээр төлөвлөгдөж байгаа. 

Энэ баримт бичгүүдийн төслийг хэлэлцүүлэх ажиллагаанд аймгуудын Засаг дарга нар ирсэн байгаа. Энийг бас гишүүд харгалзаж болж өгвөл асуудлаа хэлэлцээд энэ хүмүүсийг хуралд оролцуулаад, тэгээд хурдан нутаг руу нь буцаамаар байна. Хүйтэн нойтон болох гэж байна, бүх аймгийн дарга нар ирчихсэн төсвийн хэлэлцүүлэг хүлээгээд байж байна. Ер нь цаашдаа энэ аймгийн дарга нарыг төсвийн хэлэлцүүлгийн үеэр ирүүлдэг явдлыг зүйтэй юу, үгүй юу гэдгийг энэ Их Хурлын хуулинд оруулах өөрчлөлтийн үеэр авч үзэх хэрэгтэй. Бид нарын мэдэх энэ 1992 оны Yндсэн хууль батлагдсанаас хойш дандаа ийм ажиллагаанууд хийгдэж байгаа. Аймгаас ирдэг, асуудал Их Хурал дээр ганц нэг нь ярьдаг, саналын хүлээж авсан ч юм байхгүй ингээд нэг баахан хий дэмий цаг, зардал гаргаад байгаа явдалд дүгнэлт хийх хэрэгтэй гэж бодогдоод байгаа шүү. 

Засгийн газраар төсөв хэлэлцэж байхад нь тэндээ ирээд байр сууриа илэрхийлээд тэгээд Засгийн газар нь төсвөө оруулж ирээд хамгаалаад гардаг юм байгаа биз. Их Хурал дээр төсөв хэлэлцэж байна гэдэг байдлаар аймгийн дарга нарыг ирүүлээд цаг завын бараад байх шаардлага байна уу. Хэрвээ ирүүлж оролцуулдаг бол аймгийн дарга нарын хэлж байгаа зүйлийг хүлээж аваад, хэлэлцүүлэгт оруулах чиглэлийн юм бодох хэрэгтэй. Ийм ажил хэрэгч уур амьсгалд энэ төсвийн хэлэлцүүлэгт аймгийн дарга нарыг оролцуулдаг байдлыг судалж үзэж нэг тийшээ болгох хэрэгтэй гэдгийг хэлчихье. Гишүүд энэ саналтай нэг их санал зөрөхгүй болов уу гэж бодож байна. Өнөөдөр, өчигдөр төсвийн хэлэлцүүлэг эхлэх байсан чадсангүй, өнөөдөр юу болох нь тодорхойгүй байна. Аймгийн дарга нар бүгдээрээ ирсэн байгаа гэдгийг би бас гишүүдэд мэдээлье. 

Ингээд өчигдөр хэлэлцэж байсан асуудлаар Содномцэрэн гишүүн саналаа хэлнэ. 

Ч.Содномцэрэн: Цэцийн дүгнэлтийн 24.1-т нэгдүгээрт нь бол ерөөсөө л энэ 24.1-ээр л энэ Yндсэн хуулийн зөрчсөн байна гэсэн ийм дүгнэлт гаргасан л даа. Тэгэхээр Цэцийн дүгнэлтийг ингээд уншихаар ойлгомжгүй санагдаад байна. Энэ юу гэж бичсэн байна гэхээр Монгол Улсын Yндсэн хуулийн 24.1 дүгээр зүйлийн 1 дэх хэсгийн УИХ-ын тухай сонгуулийн дүнд нам, эвслийн бүлэг байгуулж болох тухай заалтыг зөрчсөн байна гэж байна. Байгуулж болох тухай заалтыг, бүлэг байгуулж болох тухай заалтыг. Тэгэхээр Yндсэн хуулийн 24.1 дээр бүлэг байгуулж болох тухай заалт ерөөсөө байхгүй. Цэцийн дүгнэлтэнд дурьдсан шиг. 

24.1 дээр би өчигдөр хэлсэн хоёрхон өгүүлбэр байна, нэгдүгээр өгүүлбэр нь болохоор зэрэг УИХ-ын дарга, дэд даргыг нэр дэвшүүлэн саналаа илээр хурааж болно гэсэн нэг ийм заалт. Хоёр дахь нь болохоороо зэрэг дэд даргыг сонгох тухай заалт байна, нам, эвслийн бүлгээс дэд даргыг сонгоно л гэсэн заалт. Тэр дүгнэлтэнд дурьдсан шиг нам, эвслийн бүлэг байгуулж болох тухай заалтыг заалт гэж ерөөсөө ийм заалт байхгүй байна. Тийм учраас бол энэ дүгнэлт бас хангалтгүй дүгнэлт болжээ. Хуулийг бол өчигдрийн Бямбадорж даргын тайлбарласан шиг логик утгаар нь ойлгож хэрэглэдэггүй. Хуулийг бол тэр тусмаа Yндсэн хуулийг бол шууд утгаар нь ойлгож хэрэглэж явах ёстой гэж боддог. Тийм учраас бол энэ Цэцээс гарсан дүгнэлт бол хангалтгүй байна. Энэ дүгнэлтээр бол Yндсэн хуулийг зөрчсөн гэж үзэж болохгүй гэсэн ийм саналтай байна. Миний хувьд, гишүүний хувьд бол энэ УИХ-ын тухай хуулинд оруулсан нэмэлт, өөрчлөлт бол Yндсэн хуулийг зөрчөөгүй байна гэж үзэж байна. 

Ц.Нямдорж: За баярлалаа. Идэвхтэн гишүүн үг хэлэх үү. Дараа нь Гончигдорж гишүүн. 

Д.Идэвхтэн:  Тэгэхээр үнэхээр л маргаантай, улс төрийн төвөгтэй байдалд бид нар байцгааж байна л даа. Энэ нь бол маргаантай нөхцөл байдлын бурууг бие биенээсээ эрэх биш Yндсэн хуулийн заалтыг яаж тайлбарлаж, яаж ойлгож байгаагаас ярьж тэрэнд тодотгол хийх зайлшгүй шаардлага байх шиг байгаа юм. Өчигдрийн байдлаар бол одоо Баярцогт гишүүн МАХН-ынхан, бүлгийнхэн та нэр хэлэлцсэн юмуу, үгүй юу, энийгээ тайлбар гээд асуугаад байна лээ л дээ. Энэ нь бол чуулганы нэгдсэн хуралдаанаар ингэж ярих нь зохимжгүй байхаа гэж би бодож байгаа юм. Намын дотоод хэрэгт оролцсон гэдэг утгаараа ч гэдэг юмуу, ер нь цаашдаа бид нар улс төрийн намууд бие биенийхээ дотоод хэрэгт аль болохоор оролцохгүй байхыг, оролцуулбал соёлтой хоёр намуудын хоорондын яриа хэлэлцээрийн хэмжээгээр ярилцаж шийдэж байх нь зүйтэй юм болов уу гэж бодож байна. Энэ бол улс төрийн ээдрээтэй нөхцөл байдлаас эв эеэр харилцан ойлголцож гарахад ач тустай ийм харилцааны суурь байх байхаа гэж ингэж бодож байгаа юм. 

Өчигдөр Баярцогт гишүүний тавьсан асуултанд би бас хариулсан л даа. Энийг бас өнөөдөр давтаад хэлье гэж бодож байна. Энэ Yндсэн хуулийн заалт, Yндсэн хуулийг хэрэгжүүлэх явцад гарсан маргааны асуудлыг манай намын бүлэг хэд хэдэн удаа ярьсан. Гэхдээ чуулганы нэгдсэн хуралдаан дээр танилцуулах хэмжээнд тийм шийдвэр гаргаагүй. Хууль зүйн байнгын хороо, Төрийн байгуулалтын байнгын хорооны шийдвэрийг харъя, тэнд бол одоо гишүүд нь нам, намыг төлөөлсөн хүмүүс байгаа, бас бие даагч нар байгаа тэндээс илүү оновчтой шийдвэр гарах байхаа гэсэн ийм байр сууринаас эцсийн шийд гаргаагүй юм. Тэгээд Хууль зүйн байнгын хороо, Төрийн байгуулалтын байнгын хорооны гишүүд нийлээд энэ чинь бараг 40 гаруй хүн болж байгаа. Тэр хамтарсан хуралдаан дээр 37-38 хүн байсан. Тэр дээр л одоо Цэцийн дүгнэлтийг хүлээж авах нь зүйтэй гэсэн ийм шийдвэр гарсан хэрэг шүү дээ. Тийм учраас эрхэм гишүүд бид нар бие биенээсээ буруу, тэр тусмаа улс төрийн өнгө аясаар болж бүлэг ч гэдэг юмуу, нам гэдгээс бурууг эрж хайх нь зохимжгүй гэж ингэж бодож байна. 

Хоёрдугаарт, Yндсэн хууль, Yндсэн хуулиас үүдэж гаргасан Их Хурлын сонгуулийн хууль, Их Хурлын хуулиудын ерөнхий логик ойлголтоор бол сонгуульд оролцсон нам, эвсэл бүлэг байгуулах тийм ойлголт тов тодорхой байгаа. Ер нь сонгуульд үүссэн өнөөдрийн маргаан бол эвсэл сонгуулиас өмнө бий болоод, сонгуульд оролцоод, дараагаар нь задарснаас үүссэн маргаан. 

Манайд өнөөдөр Yндсэн хуулийн гол сэдэв бол сонгуулийн өмнө нам, эвслүүд болж сонгуульд орчихоод тэгээд тэр чигээрээ дараагийнхаа цаг хугацаанд хэвээрээ байх тухай ийм нийгмийн харилцаа, улс төрийн харилцааг зохицуулсан ийм заалт Yндсэн хуулинд, Yндсэн хуулиас үүдэж гарсан бусад хуулиудад байгаа, ингэж ойлгогдож байгаа. Тэгэхээр энэ заалт нь ер нь манай намын, манай улсын улс төрийн амьдралд хэрэгтэй юу, үгүй юу гэдгийг бид нар бас эргэцүүлж бодмоор байна л даа. Сонгуулиас өмнө эвсэж байгаа нь бол Их Хурлыг өөрийг нь бас төвөгтэй байдалд оруулж байгаа юм. Эвслийн цаад агуулга бол Засгийн газрыг байгуулахад л одоо чиглэсэн ийм эвсэл байдаг. Тийм учраас сонгуулийн өмнө эвсдэг Yндсэн хуулийн заалт өөрөө энэ улс төрийн амьдралын шалгуурыг даах уу, үгүй юу гэдгийг гишүүд бид нар бодмоор байна. Эвсэл бол Засгийн газрыг байгуулахад зориулагдаж байгаа учраас сонгуулийн дараагаар эвсдэг ийм журмыг Yндсэн хуулиндаа тусгавал яасан юм бэ. 

Ц.Нямдорж: Идэвхтэн дарга аа, хэтэрхий их хальж байна, Yндсэн хуулийн өөрчлөлтийн асуудал руу ороод явчихлаа. Тэр дүгнэлттэйгээ холбоотой юмаа л яръя. Ийм сэдэв байгаа бол тэрийгээ дараа жичдээ ярих хэрэгтэй. 

Д.Идэвхтэн: Тийм учраас энэ зайлшгүй шийдэх ёстой асуудал Yндсэн хуулийн арга байхгүй Цэцийн дүгнэлт хүртэл гарч байгаа асуудал учраас Цэцийн дүгнэлтийг хүлээж авчихаад тэгээд одоо Yндсэн хуулиа яахав ийхэв гэдгээ бодмоор юм байна гэсэн ийм л саналтай байна. 

Ц.Нямдорж: Гончигдорж гишүүн. Тэр Yндсэн хуулийн одоо энэ Их Хурлын дэд даргатай холбоотой заалт ямар нөхцөл байдалд, яаж орсон тухай асуудлыг өчигдөр Баярцогт гишүүн яг байгаагаар нь хэлсэн шүү. Юм үнэнээрээ байсан нь дээр. Яагаад энэ асуудал гарч ирсэн, ямар нөхцөл байдалд тэр өөрчлөлт орсон гэдэг талаар Баярцогтын ярьсан зүйл бол 100.0 хувийн магадлалтай үнэн зүйл шүү. Энийг гишүүд нэг бодно биз. Ер нь үнэнээрээ явж байхад гэм байхгүй, үхэр тэргээр туулай гүйцнэ гэж үг байдаг. Гончигдорж гишүүн. 

Р.Гончигдорж: Баярлалаа. Гишүүдийн энэ өглөөний амгаланг айлтгая. Тэгэхээр Yндсэн хуулийн цэцийн дүгнэлтийг хэлэлцэнэ гэдэг бол Yндсэн хууль хэлэлцэж байгаатай нэгэн адил агаартай юмаа, үр дагавраараа гэдгийг би гишүүддээ хэлмээр байгаа юм. Тийм учраас энэ бол Yндсэн хуулийг хэлэлцэж байгаагийн хэмжээнд өөрөө манай гишүүдийн анхаарлын төвд байгаа байх, УИХ-д байгаа бүлгийн нэгдсэн зохион байгуулалт бүхий хамтын шийдлийн инститүцүүдийн анхааралд байгаа байхаа гэж бодож байгаа юм. Тийм учраас бол бүлгүүд энэ асуудлыг хэлэлцээд, бүлгийн нэгдсэн байр суурь гаргах гэдэг нь бол энэ агуулгаараа чухал юмаа. Би яагаад Yндсэн хуультай адил гэж байгаа вэ гэвэл Yндсэн хуулийн цэцийн дүгнэлт гарах юм бол эцэслээд энэ бол үнэн хэрэг дээрээ бидний маргаад байгаа тэр нэмэлт тодотголыг Yндсэн хуулийн 24.1-т оруулж байгаатай яг адилхан байгаа юм. 

Yндсэн хуулийн цэцийн дүгнэлт гарах юм бол цаашдаа Yндсэн хуулийн 24.1-ийг УИХ-д зөвхөн сонгуулийн дараа зохион байгуулах хуралдаан дээр бүлэг байгуулагдана, тэрнээс хойш ямар ч бүлэг байгуулагдахгүй, тэгээд дараа нь бол энэ бүлгүүдээс дэд дарга дэвшүүлж, дэд даргыг сонгоно гэсэн ийм дэлгэрэнгүй заалт болж хувирч байгаа юм. Ер нь Yндсэн хуулинд нэмэлт оруулж байгаатай яг адил, яг адил Yндсэн хуулийн хүчин чадалтай тийм зохицуулалт бий болж байгаа юм. Ийм л учраас би та бүхнийг энийг анхааралдаа хандуулаачээ гэж.  

Бид өнөөдөр энийг өртөгдөж байгаа субъект нь бол Ардчилсан намын бүлэг байгаа юм. Энэ агуулгаар нь ч гэсэн манай хэвлэл мэдээллийнхэн Ардчилсан намын бүлэг хүнд байдалд орлоо, Ардчилсан намын бүлэг алга болж байна гэсэн ийм зүйлийг биш ээ Монгол Улсын Yндсэн хуулинд тодотгосон нэмэлт, өөрчлөлт орж байна гэж ойлгох юм бол манай парламентчдын, хууль тогтоогчдын ойлголт тун чухал болно гэж ингэж үзэж байгаа юм. 

Нэгдүгээрт, энэ дээр би хоёр зүйлийг салаалж хэлмээр байгаа юм. Нэгдүгээрт нь бол Ардчилсан намын бүлгийн тухай асуудал. Ардчилсан намын бүлэг алга болж байгаа юм биш ээ. Тийм агуулгаараа бол бид нарт эндээс дараа нь улс төрийн янз янзын хямрал, улс төрийн өөр нөхцөл байдлууд үүсэх шалтгаан эндээс гарахгүй. Ийм шалтгаан гарна гэж бодож байгаа, тийм тодорхой сонирхол парламентын гадна, дотно талд байгаа бол тэр бол тийм бишээ гэдгийг бол одоо бүлэг ахалж байгаагийн хувьд, Ардчилсан намын даргын хувьд би хэлье гэж бодож байгаа. Асуудал нь энд биш байгаа гэж. 

Улс төрийн намуудын шинэ хуулийн үзэл санаа бол улс төрийн намууд нь парламентын үйл ажиллагаанд бүлгээрээ дамжиж оролцоно, бүлэг байхгүй бол гишүүдээрээ дамжиж оролцоно гэсэн ийм заалтыг оруулсан утга учир бас их утга учиртай бид нарын хамтарч хийсэн хууль. Энэ агуулгаараа Ардчилсан нам бүлгийг УИХ-ын ажлын зохион байгуулалтын хэлбэр болохын хувьд албан ёсны статус биш байсан ч гэсэн энд байгаа 29 гишүүн бол хамтраад бүлгийн зохион байгуулалтаар хуралдаанаа хийгээд нэгдсэн бодлогоо тодорхойлоод, УИХ-ын чуулганд албан ёсоор индэр дээрээс дүгнэлт хэлдэг хэлбэрээ, эрхээ хязгаарлуулж байгаа боловч түүнийгээ бол гишүүдийн дамжсан хэлбэрээрээ хэрэгжүүлээд явна. 

Хамгийн гол нь бид нар ажил хийх л гэж, УИХ ажлаа зөв зохион байгуулах л гэж бүлэг гэдэг ойлголт гардаг шүү дээ. Тэрнээс биш энд ямар нэгэн эрх мэдлийн тухай асуудал биш, ямар нэгэн дэд даргатай болох тухай асуудал энэ ерөөсөө биш. Ажлын зохион байгуулалтын нэгжээ бий болгоно гэдэг аль ч газрын өөрийн нэг номерын менежмент. Энэ менежментээ л УИХ алдаж байгаа нь УИХ сулрах, УИХ сулрахаар зэрэг УИХ дахь ардчилсан зарчмын үйл ажиллагаа сулрах. Ингэснээрээ парламентад итгэх итгэл сулрах, цаанаа ардчиллын 15 жил, түүнийг согогыг дандаа хайж явсан тодорхой хэсэгт бол энэ нь өгөөш, олз л болох л ийм асуудал. Энэ талаас нь бол бид энийг ерөөсөө үйл ажиллагааны зохион байгуулалтын хэлбэр гэдэг энэ агуулга дээрээ явж байгаа. 

Нөгөө нэг тал нь бид нар өнөөдөр энийг зөвхөн ганц энэ парламентын хүрээн дотор бодмооргүй байгаа юм. Яагаад гэх юм бол энэ заалт Yндсэн хуулийн цэцийн дүгнэлт хэвээр хүчин төгөлдөр явах юм бол дараа нь УИХ-д олон нөхцөл байдлууд бий болж болно. Магадгүй Идэвхтэн даргын хэлдгээр юу гэдэг юм сонгуулийн өмнө эвсэл байгуулах тухай болъё гэж бодоход сонгуулийн дараа эвсэх асуудал бол ердийн асуудал. Энийг магадгүй шүү дээ МАХН нэг одоо 30 суудалтай, тэгээд нэг 10 суудалтай байсан нэг намтай эвслээ, Ардчилсан нам юу гэдэг юм 30 суудалтай, тэгээд нэг 6 суудалтай нэг намтай эвслээ ингээд үйл явц явлаа. Бид улс төрийн энэ амьдрал дотор хал үзэж, халуун чулуу долоож явж байгаа улсууд. Гэтэл гэнэтхэн юу гэдэг юм Засгийн газар дахь кабинетийнхээ бүрэлдэхүүний асуудал юмуу, бусад асуудал дээр гэнэтхэн зөрөлдлөө, гэнэт зөрөлдөөд солибож, диагналдаж шинэ эвсэл үүсгэх тийм хэлэлцээрт орлоо, Хувьсгалт намтай эвсэж байсан тэр хэсэг Ардчилсан намтай эвсээд, Ардчилсан намтай эвсэж байсан хэсэг Хувьсгалт намтай эвсэхээр тийм диагнал улс төрийн хэлцэл хийгдлээ, дараа нь юу болох вэ. 

УИХ ганц ч бүлэггүй, ганц бүлэг байхгүй тийм 76 гишүүнтэй УИХ, Засгийн газар нь аль нэг эвслээс нь бүрдчихсэн ийм л болно. Тийм учраас энэ агуулгаараа бол бид нарын энэ маань өнөөдрийн бидний Их Хурал биш ээ, дараа дараагийн Их Хурлууд, энэ Yндсэн хууль хэдий хүртэл үргэлжилдэг юм тэр үед энэ өөрөө дандаа гарч байх асуудал. Энэ зөвхөн манайх шиг дөнгөж хөгжиж байгаа ардчилалд биш, суурьшсан ардчилалд бол ийм асуудал явж байгаа юм. Энийг анхааралдаа авмаар байна. 

Д.Арвин: - Хугацаагаа барьж яръя, ганц Гончигдоржийг яриулахаа болкё. Өчигдөржингөө ярьсан, одоо бас яриад байх юм.

Л.Гүндалай: - Намайг болохоор яриулахгүй болдог мөртлөө заримы нь 10 минут яриулдагаа болимоор юм. Гончигдоржийг болохоор яриулаад байдаг, хугацаагаа баръя, 5 минутынхаа, хэний нь яриулаад, хэний нь яриулдаггүй юм бэ? Даргаа.

Р.Гончигдорж: - Түүнээс гадна бол ... сонсох нь сонсоод, сонсохгүй сонсохгүй бай. Мэдлэг хэрэггүй цээж бардам улсууд ч байдаг юмуу, мэдлэг хэрэгтэй цээж зөөлөн улсууд ч байдаг. Би цээж зөөлөн мэдээлэл хэрэгтэй улсуудад хандаж ярьж байгаа юм. Тэгээгүй нь дуугүй сууж байгаарай. Тийм учраас энэ бол үнэндээ ерөөсөө ямар нэг Yндсэн хууль зөрчсөн тухай асуудал ерөөсөө биш юм. 

Ц.Нямдорж: Уучлаарай, яахав гишүүд ээ, би 5 минутад багтаагаад ярьчих болов уу гэсэн чинь жаахан сунжрах төлөвтэй болчихлоо. 5 минутын горим дээр тавьчих уу. Тэгье горим дээр тавиарай. одоо Сүхбаатар гишүүн үгээ хэлье. 5 минутын горим дээр тавьсан, бүгд тэгш байдалд байгаа шүү. 

Ц.Сүхбаатар: - 5-аасаа эхэлье л дээ. Тэгэхээр энэ Yндсэн хуулийн цэцийн асуудлыг 2 өдөр хэлэлцлээ л дээ. Тэгэхээр энэ зүгээр МАХН-ын гишүүд бүлгээрээ ч гэдэг юмуу, бүлэг албан ёсны шийдвэр гаргахгүйгээр бүгдээрээ шийдвэр гаргах гэж байгаа юм шиг яриад байх юмаа. Тэгэхээр би зүгээр өөрийнхөө төрсөн сэтгэгдлийг, энэ гадуур ард иргэд юу гэж яриад байгаа энэтэй холбоотой 2-3 санаа хэлье гэсэн юм. 

Өнөөдөр хуулийн үг үсэг, агуулга, логикоор ярьж байна, тэр цэг, таслал ямар юм гээд энэвгээр яриад байхаар зэрэг бол Yндсэн хуулийн цэц дээрээ мэтгэлцээн юм шиг ойлгогдоод, яг хуульчийн хувьд хуульч биш учраас би нарийн ойлгохгүй гэж хэлж болохоор л байна л даа. 

Тэгэхээр энэ УИХ-ын сонгуулийн дүнд бий болсон бүлэг, эвсэл гэдэг дээр чинь нам, эвслийн бүлэг гэж Yндсэн хуулинд заасан энэ заалт дээр л байгаад байгаа. Тэгэхээр энэ бол анх одоо эх үүсвэр нь яагаад өнөөдөр ийм байдалд орчихоод, яагаад засвар хийх гээд, яагаад намууд хоорондоо зөвшилцөөд ч байгаа юм шиг, тэгээд нэг завсарын хууль гаргаад тэр нь Цэц дээр очоод одоо болохгүй гэдэг нь тодроод гараад ирэв үү гэхээр зэрэг энэ анхныхаа угшлаас л болж байгаа шүү дээ. 

Ерөөсөө Yндсэн хуулиндаа сонгуулийн дүнд бий болсон эвсэл задарсан бол тэгээд тэр нь байхгүй болно гэсэн ийм агуулгатай гээд л бид чинь одоо жил гаран л ярьсан, ерөөсөө л энэ асуудал шүү дээ. Анхнаасаа тэр эвлэлдэн нэгдсэн тэр бүлэг нь, эвсэл нь үнэнч байж тэр төр, засгийн өндөрлөгт гарах гэсэн зорилгоо биелүүлэх тэр цэгтээ үнэнчээрээ л хүрч ажиллах ёстой шүү дээ. Тэгэхгүйгээр замаасаа урваж хоёр тийшээ, ийш тийшээ салж бутарчихаад тэрийгээ өнөөдөр хууль руу чихэж Yндсэн хууль ч буруу юм шиг, Yндсэн хуулийг буруу тайлбарласан юм шиг ийм нөхцөл байдал руу оруулж одоо энэ ард түмэнд буруу ойлголт төрүүлээд. Тэгээд бүр сүүл рүүгээ энийг одоо МАХН-ын гишүүд бүлгээрээ яриагүйгээр бүгдээрээ гар өргөх гэж байна гэх шиг иймэрхүү байдлаар хардалт сэрдэлтээр мэдэгдэл үг хэлээд байна шүү дээ. 

Би бол өөрийнхөө үзэл бодлоор ярьж байна. Yнэхээр л одоо энэ чинь Yндсэн хуулийн энэ заалт маш хатуу заалт гэж ойлгоод байгаа бүр алсын хараатай. Эхлээд одоо ард түмний сонголт авч гарч ирэх гэж байгаа мөртлөө эхлээд эвсэлд нэгдэхдээ найз нөхөр, нам, хүнээ сайн сонгоочээ. Тэгээд тэр сонгосон үерхэлдээ үнэнч байгаачээ гэсэн хуулийг л одоо Yндсэн хуульд яс хатуу эртнээс хийгээд өгсөн байна шүү дээ. Энэ байр суурин дээр байгаад байгаа нь МАХН-д бас тийм таатай биш шүү дээ. Хэрвээ одоо намыг ийм бодлого явуулаад байна гэвэл. Зарим нь хэлж байсан МАХН өөр нам, бүлэг, хүмүүстэй эвлэлдэн нэгдсэн нөхцөлд бас ийм нөхцөл байдал үгүйсгэхгүй шүү дээ тийм байдал гарч болно. Тэр нөхцөлд бид хүртэл одоо өнөөдөр бодлогоо нилээн хатуухан байх ёстой байна шүү дээ. Хүнээ олж нөхөрлөнө шүү гэж. Ийм байдалтай л одоо энэ Yндсэн хуулиа дээдэлж бид ойлгож яваа. Түүнээс энийг одоо засвар оруулсан буруу, зөв гэдэг дээр гол нь биш. 

Тэгээд хамгийн гол нь ард түмэн гадуур юу гэж ойлгож байна вэ гэдэг дээр л бид асуудлаа авч үзэх хэрэгтэй байна. Зүгээр өнөөдөр үнэхээр анхны сонголтоос ухраад эвсэл нь задарсан тэр холбооноос яваад байгаа юмыг яг өнөөдөр энэ хуулиудын нэмэлт хууль гаргаад тэр хуулийг Цэц авч үзээд буруу шийдвэр гаргасан байдлаар ойлгоод тэрийгээ хоёр бие рүүгээ чихээд ингээд байхаар чинь бол ард түмэн энийг бол зөвөөр ойлгохгүй байгаа. Тийм учраас энэ дээр одоо тэр итгэл үнэмшлээрээ л одоо саналаа хураагаад ингээд явах хэрэгтэй. 

Тэр намын бүлэг завсарлага авна гээд л яриад байх юм, энэ чинь 18 хүртэл ажиллах ёстой хугацаатай энэ бүлэг завсарлага авчихвал тэгээд дахиж нөгөө бүлэг нь байхгүй болчихдог, нөгөө бүлэг нь хурлаа нээе гэж орж ирэхгүй болох юмуу иймэрхүү нөхцөл байдал руу гулсаж орох ч юмуу янз бүрийн байдал цаана нь ажиглагдаж байгаа. Тийм учраас энийгээ эцэслэж шийдээд, тэгээд тэр өөрсдөө бол бүлэг ч гэж яахав дээ та нар байхгүй болгоод ингээд шийдэх гэж байгаа бол бид нар бүлэг шиг эвсээд нэгдээд ажилладаг нам гэж яриад байгаа. Тэгэж л болоод байгаа юм бол ... 

Ц.Нямдорж: - Баярлалаа. Ламбаа гишүүн саналаа хэлье. 

С.Ламбаа: - Баярлалаа. Ер нь бол гайхаж байгаа 2-3 асуудал байгаа л даа. Цэц ямар шийдвэр гаргах нь бол Цэцийн асуудал байдаг байх. Тэгэхдээ Цэцийн шийдвэр гарсан энэ үндэслэл дээр УИХ-ын бүтцийнхээ байгууллагыг, УИХ ер нь бол өөрийнхөө төлөө, өөрийнхөө бүтцийн төлөө, энэ УИХ-ын чадамжийн төлөө УИХ-ын гишүүд л уг нь анхаарал тавьж ажиллах ёстой л доо. Ер нь бол одоо тэгээд эцсийн эцэст энэ УИХ дээр янз бүрийн юм ярихдаа бол дандаа өөр рүүгээ хандсан, дандаа өөрийгөө үгүйсгэсэн тийм байдлаар бид асуудалд хандаад байх юм бол Монгол Улсын Их Хурлын өөрийнх нь амьдрах чадвар, чадамж нь хэр зэрэг байх юм болоо. Бид энэ УИХ-ын бүтцийг, энэ УИХ-ынхаа зохион байгуулалтыг бид өөрсдөө л хийх ёстой биз дээ. Засгийн газар бидний юмыг хийхгүй шүү дээ, Цэц хийхгүй шүү дээ. Гэтэл бол эрх мэдэлтэй байгууллагууд нь яаж ажиллаж байгааг бид гаднаас нь хараад мэдээд байна. 

Yнэхээр 24.1 дээр бол би зүгээр эмзэглэж байгаа юм бол Бямбадорж даргын тайлбарлаад байгаа юм нь дээр эмзэглэж байгаа нь бол 24.1 гэдэг бол цаанаа логик утгаараа ийм байгаа юмаа гэж хэлээд байгаад эмзэглээд байгаа юм. 24.1 гэдгийг логик утгаар тайлбарлаж болохгүй. Цэц Yндсэн хуулийн тайлбар хийдэг газар ч биш. УИХ-д орж ирчихээд Цэц одоо тэрийг ингэж тайлбарлаад энэ 24.1-ийн цаана ийм агуулга байна гэж Цэцийн гишүүд үзэж байгаа юм гэж энэ бол тайлбар байгаа байхгүй юу. Тийм учраас бол УИХ-ын чуулган дээр байж байгаа манай гишүүд бол бид ч гэсэн Yндсэн хуулийнхаа эрх ашгийг хамгаалах ёстой, Yндсэн хууль бол ард түмний нийтлэг эрх ашгийн төлөө байгаа. Нийтлэг эрх ашгийн төлөө Монгол Улсын парламент өөрийнхөө бүтцийг бий болгоё гээд ингээд одоо чадамжаа дээшлүүлээд ажиллая гээд байхад яахаараа Цэц одоо энэний цаана ийм логик байна гээд Дээд шүүх шиг тайлбар хийгээд байгаа юм. Бямбадорж дарга би Цэцийг шүүхийн байгууллага гэж үздэг гэж хэлнэ лээ. 2000-2004 онд УИХ-ын дэд дарга байхдаа би шүүхийн байгууллага гэж үзэж байсан гэдгийг бол хэзээ ч хүлээн зөвшөөрөхгүй. Яаж ажиллаж байсныг ч мэднэ. Цэцийн Жанцан гэдэг даргыг одоо Монгол телевизээр буудаж алах, цаазаар авах тухай юм яриа биз дээ. 

УИХ-аас протоколоор хариу өгөөд, тогтоол гаргалгүй протоколоор хариу өгөөд, Бямбадорж тэрийгээ хамгаалж Монгол телевизээр хэвлэлийн бага хурал хийгээд, тэгээд дараа нь баахан өвөө, эмээ нар яалаа, Цэцийн дарга Жанцанг буудаж албал таарна, цаазалбал тарна гээд баахан ярьсан. Би бол Цэцийн дээр хөх тэнгэрээс өөр юм байхгүй гэж ойлгож явдаг байсан. Тэгтэл бол би өнөөдөр ийм юм ороод ирж байгаад бол үнэхээр гайхаж байна. Цэц бол ерөөсөө улс төрийн байгууллага болсон, улс төржих ёсгүй. Энэ утгаар нь би хэлж байгаа юм. 

Ер нь бол тэгээд яахав би нэг зүйлийг хэлье гэж бодож байгаа. Ардчилсан нам, МАХН-ын удирдлагууд ч юмуу хаанаа ч юм ажлын хэсэг гараад УИХ-ын бүтцийн байгууллагыг бий болгоно гээд гарын үсэг зурсан байдаг, гэрээ. Тэрийг үндэслэж хууль санаачилж, энэ хуулийг цөмөөрөө л гар өргөөд батлаа биз дээ. Одоо өнөөдөр ороод ирэхээр нь Цэц дүгнэлт хийгээд ороод ирэхээр нь цөмөөрөө урдаас харж сууж байгаад л ярс гээд л Цэцийн дүгнэлтийг хүлээж аваад байна гэдэг нь угаасаа тэр гэрээг байгуулахдаа юуны төлөө байгуулсан юм бэ тэр улсууд, тэр гарын үсэг зурсан улсууд нь. Идэвхтэн дарга сая соёлтой байя л гэж байна одоо, соёлтой байна гэдэг нь ийм юмыг хэлдэг юм болов уу даа. Би бол соёлтой байхын төлөө байна. Тэгэхдээ гэрээ гэж байгуулчихаад, тэрийгээ гарын үсэг зурцгаачихаад, тэгээд тэрийгээ УИХ-ынхаа бүтцийн байгууллагыг өөрсдөө эсэргүүцээд Цэцийн эцсийн шийдвэр нь гарвал гарч л байг л даа, тэрэвгээрээ л явна л биз. Их Хурал гаргасан шийдвэр дээрээ байвал байж л байна биз. Би ийм өнцгөөс нь асуудалд хандаж байгаа юм л даа. 

Тэгээд ер нь бол УИХ Ардчилсан намын бүлэг тэртээ тэргүй 28-29 гишүүд ажилладгаараа ажиллаж таарна. Би хэлээд байна, бүтцийн байгууллага гэдэг бол Монгол Улсын Их Хурлын чадамжийн асуудал байгаа байхгүй юу. Тэрнээс нэг Ардчилсан намын эрх ашигтай нэг их нийцээд, Ардчилсан нам энүүгээрээ далимдуулаад нэг их том юм болчих гээд байгаа юм байхгүй. Монгол Улсын Их Хурлын чадамжийн тухай асуудлыг л би хэлж байгаа юм шүү. Тийм учраас та бүхэн минь саналаа өгөхдөө ч гэсэн хувь хүнийхээ үзэл бодлоор саналаа өгөөрэй. 

Ц.Нямдорж: - Саираан гишүүн үгээ хэлье. 

К.Саираан: - Баярлалаа. Өчигдрөөс уг нь хангалттай ярьлаа л даа. Хуулийн улс төрийн талаас нь, түүхэн нөхцөл байдал талаас нь, өнөөгийн улс төрийн нөхцөл байдал талаас нь хүн бүр маш нарийн тодорхой ярьлаа л даа. Би нэг зүйлийг хэлмээр байна энд. 

Монгол Улс ардчилал хөгжүүлэх, ардчиллын хувь заяаны төлөө хариуцлага хүлээсэн улс төрийн намууд жаахан жудагтай байх шаардлагатай. Саяхан 9 сард болсон Дэлхийн парламентын тэргүүн нар, спикерүүдийн дээд хэмжээний уулзалтанд ардчиллын үнэт зүйлийг хамгаалах нь, бэхжүүлэх нь бүх одоо парламентчуудын үүрэг гэдгийг тэнд баталсан баримт бичиг дээр нотолсон, манай Их Хурлын дарга ч гэсэн тэр баримт бичигт гарын үсэг зурж, эцсийн баримт бичиг бид нар баталсан юм. 

Монгол улсад ардчилал хөгжүүлэх нь нь Монгол Улсын Их Хурлын бүтцийг боловсронгуй болгох энэ үйл явцын нэг чухал хэсэг нь. Ард түмэн юу ярьж байгааг хэлье гэж сая гишүүд ярьж байна, өнөөдөр бол сонгогчдын бидэнд хэлж байгаа зүйл бол ард түмэнд ойлгогдож байгаа зүйл бол МАХН УИХ дахь Ардчилсан Намын бүлгийг устгаж байна гэсэн мессеж, ийм ойлголт түгээмэл болж эхэлж байна. Ийм ойлголт мөн адилхан монголын хүрээнээс хальж, олон улсын парламентын хүрээнд хүрэхгүй гэсэн баталгаа байхгүй. Болгоомжтой хандахыг хүсч байна. Дахин энэ асуудлыг тал талаас нь нухацтай авч хэлэлцээд энэнээс гарах гарцыг хамтдаа олохыг дахин уриалж байна, гишүүдэд, баярлалаа.

Ц.Нямдорж: - Зоригт гишүүн саналаа хэлье.

М.Зоригт: - Баярлалаа, тэгэхээр өнөөдөр, өчигдөр 2 Их Хурлын гишүүдийн санал бодлыг сонсоод байгаа л даа, энэ асуудал угаасаа МАХН, Ардчилсан нам хоёрын хоорондын асуудал биш юм шүү дээ, өнөөдөр МАХН өөрийнхөө хүчтэй өрсөлдөгч болох Ардчилсан намын байр суурийг багасгах гээд, бууруулах гээд байгаа мэт ойлгоод яваа юм шиг байгаа юм, нөгөө талдаа Ардчилсан нам нь бас өөрийнхөө олсон байр суурийг баталгаажуулах, 2 нам өөрөө өөрийнхөө байр сууринаас хандаад байх юм л даа. Энэ бол миний ойлголтоор угаасаа УИХ төлөвших, УИХ-ын бүтцийн байгууллагууд чадварлаг ажиллах, Монгол улсад парламентын засаглал, Монгол улсад ардчилал хөгжихэд шууд холбоотой асуудал. Энэнд хэдийгээр жижиг ч гэсэн бусад намууд санаа зовж байгаа. 8 байтугай хорин хэдэн суудал авсан улс төрийн нам УИХ-д өөрийн бүтэцгүй, өөрийн зохион байгуулалтгүй байна гэдэг бол би болохгүй асуудал гэж ойлгодог, энэ бол зөвхөн өнөөдрийн асуудал биш, дараа дараагийн сонгуулийн үр дүнд гарах болзошгүй тийм асуудлуудыг шийдэх ёстой. 

Өнөөдөр би бол Хувьсгалт нам, Ардчилсан нам хоёрыг нэлээд хөгжсөн, төлөвшсөн гэж ойлгодог, гэсэн хэдий ч тэдгээр намуудын хуульчид гэх юмуу, тэдгээрээс сонгогдсон Их Хурлын гишүүдийг үндсэн хуулийн цэц, Yндсэн хуулиа бодолцоод нэлээд сайтар шийдвэр гаргасан гэж боддог байсан. Гэтэл Yндсэн хуулийн цэц дээр очоод бүдрээд уначихсаныг гайхаад байгаа юм л даа. Өчигдөр Yндсэн хуулийн цэцийн даргын хэлж байгаа тайлбарууд, Их Хурлын гишүүдийн хэлж байгаа байр суурийг аваад үзэхэд Цэц үнэхээр улс төржсөн шийдвэр гаргасан байна, захиалгатай шийдвэр гэх үү. Тийм учраас өнөөдөр Их Хурлын гишүүдийг өнөөдөр Хувьсгалт нам өнөөдрийнхөө байр сууринаас биш, Ардчилсан нам бас өнөөдрийнхөө байр сууринаас биш, энд нэлээд алс хэтийг, ирээдүйг хандсан байдалтайгаар энд хандаж энэ Цэцийн дүгнэлтийг авахгүй байгаа ч гэж хүсч байгаа юм.

Ер нь нуугдаж тоглохоо зогсоомоор байгаа юм. Өнөөдөр зөвшилцөл гэж юм байхгүй болсон, өчигдөр Баярцогт гишүүн яриад байна лээ, 2 намын хоорондын гэрээ зохицуулалтаар Засгийн газар бүрдэж зохицож байгаа гэж, өнөөдөр ч гэсэн тэр гэрээ нь байхгүй болсон юм шиг байна шүү дээ. Нөгөө МАХН, нөгөө Ардчилсан нам хоёрын хоорондын тохиролцоо гэж байхгүй болсон байна. Одоо зүгээр хэзээ, юу гэдэг асуудал болсон юм шиг байна, Шинэ жил үү, Цагаан сар уу, Мартын 8 уу, тиймэрхүү улс төрийн аливаа асуудал шийдэх тийм цаг хүлээгээд байна л даа. Тийм учраас ардчилсан намын асуудлаа тэр талаас нь ойлгоод, Хувьсгалт нам ч гэсэн хийх гэж байгаа асуудлаа зоримог хийгээд нэг мөр явбал яадаг юм. Харин Их Хурлын бүтцийн байгууллагуудаа байгуулахын төлөө байх нь зүйтэй байхаа. Бүр шаардлагатай бол Yндсэн хуулиндаа хүрэхэд яадаг юм, ер нь олон олон асуудал дээр Yндсэн хуулиндаа очоод гацчихаад байгаа шүү дээ. Ахиад ийм тэнцвэртэй улс төрийн парламент ойрд бүрдээ ч үү, үгүй ч үү.

Өнөөдөр ингэж олуулаа хэдэн талаасаа тэнцвэртэй байгаа дээрээ нэлээд олон зарчмын юмнуудаа шийдэх ёстой шүү дээ. Хэдийгээр ийм тэнцвэртэй үед олон олон асуудлаа шийдэх ёстой гээд эртнээс яриад байсан, өнөөдрийг хүртэл харлаа, нэг ч гэсэн тийм зарчмын улс оронд хэрэгтэй тийм зүйлүүдийг шийдсэнгүй шүү дээ. Аль аль нам нь өөр өөрсдийнхөө хүмүүсийг байршуулах, албан тушаалын наймаа, тохиролцоо, тийм л юм хийгээд байгаа болохоос биш онц юм хийгдсэнгүй шүү дээ, жижиг юмыг ч шийдэхгүй байгаа байхгүй юу. Өнөөдөр жижиг шүлхийн асуудлыг өнөөдөр хүртэл шийдэж чадаагүй байгаа, вакцин ирлээ гээд баярлаад байсан, одоо вакцинаа тарих мөнгөгүй сууж байгаа байхгүй юу. Дорнод аймгийн Засаг дарга өчигдөр нисээд ирсэн яасан гэсэн, вакцин очсон гоё байна, даанч тарих мөнгө байхгүй, Сангийн яамнаас гүйцэтгэлээр нь төлнө гэсэн, яаж тэр 50, 60 сая төгрөг тэр аймагт байдаг юм. 

Энэ улс төрийнхөө хэт хөөрөл, хэт том юм бодсоноос болоод улс орны амьдрал цаана чинь өнгөрөөд байна шүү дээ. Энэ ардчилсан намын бүлэг байг, байх ёстой, тэгж байж энэ хүчтэй намын хүчтэй дуу хоолой хүрч байх ёстой, энэ олон хүмүүс, олон гишүүд зохион байгуулалттай ажиллах ёстой, өнөөдөр тэр улс төрийнхөө намуудын амбицуудыг дараад энэ Их Хурлын цаашдын хувь заяа, цаашдын ажиллагааг бодолцсон шийдвэр гаргаач гэж хүсч байна, баярлалаа.

Ц.Нямдорж: - Зоригт гишүүнд баярлалаа, Амаржаргал гишүүн саналаа хэлье.

Р.Амаржаргал: - Өчигдөр үг хэлнэ гээд тэмдэглэл хийсэн чинь алга болчихож, хайгаад олддоггүй, гэхдээ ганц хоёр санаа, аргаа ядсан санаа юм л даа. Даргаа УИХ-ын гишүүд, Цэцийн гишүүд хамтраад Yндсэн хуулийг сайн уншиж болдоггүй юмуу, дандаа өөр өөрийнхөөрөө уншаад байх юм, уул нь гаргаж байгаа хүмүүс арай л ондоо баймаар юм. Өчигдөр хэлж байна лээ, Бямбадорж дарга, чиний толгойнд юу байгааг би урьдчилж хараад мэдээд ингээд уншчихсан юм гэсэн юм яриад байна лээ, тэгэхээр чинь одоо яаж тэгж болдог юм, эсвэл Yндсэн хуулийн цэц маань үзмэрчдээр дүүрчих юм бол юу ч болох юм байгаа юм, ер нь үнэхээр тоглоом ч биш, шоглоом биш, гэхдээ тодорхой ажил энэ чиглэлээр хиймээр байна.

Тэгэхгүй бол цаашдаа Yндсэн хуулиа янз янзаар уншаад, хэн дуртай нь нөхцөл байдалдаа тохируулж, тэгээд бас хувийнхаа субъективный юмнуудыг дээр нь оруулаад уншаад байх юм бол энэ төр засаг маань яаж явах юм бэ гэсэн ийм асуудал байх юм. Ний нуугүй хэлэхэд Цэцээ хүндлэлгүй яах вэ, гэхдээ Цэц маань өөрөө төлөвшөөд, өсөөд нас бие гүйцэх цаг болсон баймаар юм. Тэр юм нь огт харагдахгүй байна. Гол гол асуудлаар гаргаж байгаа шийдвэр нь улс төржсөн шийдвэр, муухан хааж нуусан улс төрийн шийдвэр гаргаж байна гэж уншигдаад байгаа шүү дээ, үнэхээр, яг л тэгж уншигдаж байгаа, өөр арга байхгүй. Зүгээр тэрийгээ хуулиар тайлбарлана уу, логикоор тайлбарлана уу, эсвэл Yндсэн хуулийг тайлбарладаг манай Одбаярын үзүүлээд байгаа 7, 8 аргаар тайлбарлана уу, гэхдээ эцсийн дүндээ ард түмэнд уншигдахдаа, бид нарт ч уншигдахдаа тиймэрхүү байдлаар уншигдаад байгаа. Тийм учраас энэ дээр цөмөөрөө ухаан зараад нэгэнт ийм улс төрийн эр зориг, хүсэл зориг байгаа юм бол энэ дээр бас нэг цаашдаа юмыг гацаагаад байхгүйгээр шийдэл олбол яасан юм бэ гэж уриалах байна, баярлалаа.

Ц.Нямдорж: - Амаржаргал гишүүнд баярлалаа, Арвин гишүүн үгээ хэлье.

Д.Арвин: - Би ерөнхийдөө түрүүн Зоригт гишүүний хэлсэн үгтэй санал нэгтэй байна. Тэгэхээр бид нар УИХ-ын бүтцийн байгууллагаа боловсронгуй болгох ёстой, үүндээ бид нар Yндсэн хуулиндаа бид өөрчлөлт оруулах ёстой юмуу, эсвэл нэмэлт өөрчлөлт оруулах уу, энэ талаар бид ярих цаг болсон, энийг ч гэсэн би Намын бүлгийн хурал дээр хэлдэг, гэтэл манайхан ерөөсөө Yндсэн хуулинд гар хүрч болохгүй, Yндсэн хуулийнхаа яг тэр юуг хадгалж байх ёстой гэдэг байдлаар ханддаг шүү дээ, тэгээд бид нар Ардчилсан намын бүлгийг анх байгуулахдаа бид нар бас бүлэг дээрээ ярьсан уу, ярьсан шүү дээ, ярихдаа бид нар бас Yндсэн хуулийн энэ заалтыг зөрчиж байгаа юм биш үү гэж маш олон гишүүд ярихад за яахав Цэц дээр очоод буцаад ирнэ биз гэж ийм асуудлаар бид нар ханддаг шүү дээ.

Тэгэхээр бид нар, тэгж бид нар ингэж хандаж орж ирсэн шүү дээ, тэгэхээр бид нар Yндсэн хуулийн цэц, өнөөдөр бид Yндсэн хуулиа зөрчөөд ирж байгаа гэдэг энэ зүйл дээр бид өнөөдөр бас ярих л ёстой шүү дээ. Тэгээд одоо энэ зүйл эх үүдсэн гэхээс та бүхний өөрсдийн чинь хариуцлагагүй байдлаас үндэслэчихээд одоо яг ингээд болохоор өнөөдөр Гончигдорж даргын ярьж байгаа нь Намынхаа бүлгүүд рүү, гишүүд рүүгээ дайрах ийм хандлага, тэгээд өөрсдөө бүх юмыг болгож байгаа юм шиг ийм байдлаар бид нар луу хандаж болохгүй шүү дээ. Тэгж ярих юм бол бид нар та нарыг дагаж бас бид нар ингээд алиа салбадай шиг яваад байгаа шүү дээ. Тэгээд та нарт зохицож ажиллах гэж бид нар энд хичээж байгаа шүү дээ. Тийм учраас одоо энэ асуудлыг ярихдаа эндээс яаж гарах вэ гэдгээ ярихыг оронд өчигдрөөс хойш ажаад байхад ерөөсөө энэ Намын бүлгийн гишүүд рүү, Намын бүлэг рүү дайраад байх юм, бид нар тэгж ярих юм бол энд та бид 2-оос гадна энэ Намын бүлгүүдээс, энэ 2 намын бүлгээс гадна, өчнөөн олон бүлгийн гишүүд байна шүү дээ, бид нар яагаад тэр бүхэнтэй хамтарч ажиллаж болдоггүй юм бэ, манай бүлэг. Яахаараа ганцхан энэ Ардчилсан намын бүлэгтэй нийлсэн юм шиг ажиллаж болдог юм. Тэгээд эдний хийсэн хууль бус юмыг бид нар дагаж ажиллах ёстой юм. Тэгээд ингээд ирэхээр чинь бусад руугаа орлоо, наашаа цаашаа явлаа гэх ийм маягаар хандаж ярьж болохгүй шүү дээ.

Ийм учраас бид цаашдаа УИХ-ынхаа бүтцийг боловсронгуй болгох л юм бол одоо бүлгүүдээрээ энэ Yндсэн хуулинд гарсан заалтуудаа нарийн ярьж байгаад бид гарцаа гаргах ёстой, гэтэл ингээд өчигдрөөс бид нар хараад үг хэлэхгүй байя даа гээд хараад байхад бүлэг рүү дайрсан, гишүүд рүү дайрсан ийм яриа гаргаж болохгүй шүү, ялангуяа Ардчилсан намын дарга Гончигдоржид хэлмээр байна. Та бүхнийг харин дагаж бид нар явж байгаа шүү, зарим зүйлүүд дээр. Та бүхний сэтгэлд нийцсэн шийдвэр гаргах гэж бид нар ажиллаж байгаа шүү, ихэнх нь тийм хандлагатай байгаа. Цаашдаа иймэрхүү байх юм бол бид нар заавал танай бүлэгтэй хамтарч ажиллах ямар ёстой юм.

Ц.Нямдорж: - Одбаяр гишүүн саналаа хэлье. Дараа нь Адъяа гишүүн.

Д.Одбаяр: - Баярлалаа, тэгэхээр Yндсэн хуулийн цэц шийдвэрээ гаргасан, дүгнэлтээ гаргасан байна, Yндсэн хуулийн цэц ийм байдлаар цаашид Yндсэн хуулийг тайлбарлах чиглэлээр ажиллах ёстой шүү дээ. Yндсэн хуулин дээр Yндсэн хуулиас бусад хуулийг Улсын дээд шүүх тайлбарлана гээд бичсэн. Ер нь ямарч оронд Yндсэн хуулийг Yндсэн хуулийн цэц юмуу, Yндсэн хуулийн шүүх, тэгээд Дээд шүүх, аль нэг нь тайлбарлаад тэгээд эрх зүй нь хөгжөөд явдаг шүү дээ. Нам эвслийн бүлэг цаашид тухайн сонгуулийн үр дүнд байгуулагдана гэдгийг баталгаажуулж байна, ингэж ойлгоно гэдгийг тогтоох гээд хуулийн дагуу тайлбараа хийсэн байна шүү дээ.

Цэцийн дээр хөх тэнгэр байна гэдэг үнэн, үнэхээр дээд тайлбарлыг Цэц л хийнэ, эцсийн шийдвэрийг цэц гаргана. Цэц дээр очиж өөрсдөө буруу ажиллаж,уначихаад тэгээд энд ирээд уурлаад байх юм. Би таны, Гончигдорж даргын хэлснийг өчигдөр үзлээ, эх адаг нь ойлгохгүй тийм л юм ярьсан байна шүү дээ. Бат-Yүл гишүүний ярьж байгаа нь шал өөр шахуу юм ярьсан байна лээ. Тэгсэн мөртлөө хүний хэлж байгаа үгийг УИХ-ын гишүүн хэлсэн үгийнхээ төлөө хариуцлага хүлээх ёсгүй гээд байж байдаг, дутуу хариуллаа, буруу ярилаа гээд хүн загнаад суугаад байх юм, тийм юм гэж юу байдаг юм, тэгж болохгүй шүү дээ, буцаад хэлсэн үгээ, өөрсдийгөө харах хэрэгтэй шүү дээ.

Yндсэн хуулийн цэцийн гишүүдэд итгэл үнэмшил төрөхөөр хэмжээнд УИХ-ын итгэмжлэгдсэн төлөөлөгч очоод ажиллаж чадаагүй байна, таны хариуцлагагүйнх шүү дээ, тэгвэл, би тэгж ойлгож байна. Ер нь зүгээр улс орны эрх ашиг энэ ард түмний хүсэл бодлыг хүндэтгэх ёстой, гарц бол байсан, боломж байсан, анхнаасаа морьдохын хазгай гээд ийм л юм болсон шүү дээ. Сая Ардчилсан намын бүлэг байгуулсан тэр хуулийг тэгвэл буцаан хэрэглэхээр баталж болох байсан шүү дээ, энэ хуулийг 2000 оны 1 дүгээр сарын 1-нээс буцааж хэрэглэнэ гээд, Эрүүгийн хуулиас бусды нь буцааж хэрэглэхээр хууль гаргаж болдог шүү дээ, тэрэн дээр бас дутуу л ажилласан байна.

Yндсэн хуулийг тайлбарлах олон аргуудыг Yндсэн хуулийн цэц хэрэглэх л ёстой шүү дээ, тэгж байж эрх зүй цаашаа хөгжих ёстой. Тэр байтугай нийгмийн ашиг сонирхолд нийцсэн тайлбарыг хүртэл хийдэг шүү дээ. Yндсэн хуулийн шүүхүүд, Цэцийг ямар нэгэн байдлаар яллах юмуу, тийм юм байж болохгүй ээ, өөрсдөө л буруу, дутуу ажилласан байна. Ер нь хамтарсан Засгийн газар, хамтарч ажиллаж байгаа энэ үед хийх ажил их байна гэж бид яриад байгаа, үнэхээр хийх ажил их бий. Өчигдөр гэхэд томоохон хууль батлаад тэрийгээ хэрэгжүүлэх ажлаа эхэлж байна. Энэ далбаан дор бас хууль бус юмуу, хуулийн гадуур юм хийчихээд тэрийгээ хамтарсан үед хийж байгаа гэж хаацайлах арга санаа байгаад  байвал тэр болохгүй шүү. Тэгээд буцаагаад нөгөөхөө ярихаар хамтарсан үед хийсэн гэж гарц болгож ашиглах гээд, буруу юм хийсэн бол буруу юм хийсэн хүн нь эзэнтэйгээ, тэрийгээ өөрөө хүлээх ёстой шүү дээ. Зөв юмаа яриад явах ёстой. Иймэрхүү байдлаар ажиллаж болохгүй ээ. Ер нь асуудал Yндсэн хууль руу явж байна. Ер нь зүгээр тэр сонгуулийн дараа эвсэл болдог энийг ярих ёстой шүү. Сонгуулийн өмнө янз бүрийн бүлэглэл болж сонгуульдаа ордог, сонгуулийн дараа эвсэл болдог энэ зарчмыг ярихгүй бол ингээд мухардаад явах ийм аюул байгаа шүү.

Ц.Нямдорж: - Сонгуулийн дараахь эвслийн асуудал Yндсэн хуулинд байгаа шүү дээ, гишүүдээ, аль ч нам олонхи болоогүй бол бусад олон суудал авсан нам нь бусад намуудтай зөвшилцөж Ерөнхий сайд, Засгийн газрыг байгуулна, Их Хурлын даргыг сонгоно гэдэг бол сонгуулийн дараахь эвсэл гэсэн үг шүү дээ. Адъяа гишүүн саналаа хэлье.

Г.Адъяа: - Ер нь миний хэлэх гэсэн үг саяын гишүүдийн үгэнд гол нь гарсан. Ер нь бид энэ оны 7 дугаар сараас эхлээд л бүлэг байгуулах тухай асуудал, бүлэг байгуулахтай холбогдуулаад Yндсэн хуультай холбоотой асуудлуудаар олон удаа ярилцсан шүү дээ. Ер нь одоо энэ Их Хурал байгуулагдсанаас хойш бол бид ард түмнийхээ амьдралын асуудлаар ярилцахаасаа илүү хэтэрхий улс төржсөн, мэдээжийн асуудлуудад маш их цаг үрж байгааг би одоо маш их харамсаж байгаа. Өнөөдрийн энэ ард түмний хувьд ярихаар асуудлууд зөндөө байна шүү дээ, цалин хөлс, тэтгэвэр тэтгэмж байна. Энэ ордныг өдөр тутам хүмүүс тойрч, санал бодлоо илэрхийлж байна. Гэтэл бид одоо мэдээжийн хэрэг Yндсэн хуулинд одоо цагаан цаасан дээр хараар бичсэн зүйлийг Yндсэн хуулийн цэц нь болохгүй гээд шийдвэр  гаргачихаад энийг маргаад бие биендээ санал яриад нэг л үг давтаж яриад байгаа шүү дээ бид нар. Тийм учраас ийм хариуцлагагүй байдлаас бид гарвал яасан юм бэ. Улсын төсвийг одоо бид яаралтай хэлэлцэж эхлэх хэрэгтэй байна. 

Ойлгомжтой шүү дээ Yндсэн хуулийн цэцийн шийдвэрийг би бол зөв гэж үзэж байгаа. Нэгэнт л Yндсэн хууль бас тэр сонгууль орсон нам, эвслийн хариуцлагыг өндөржүүлэхээр тийм заалтыг оруулчихсан байгаа нөхцөлд тэгээд Yндсэн хуулийг зөрчөөд Их Хурал хууль баталчихсан нөхцөлд тэрийгээ бид хүлээж авахаас өөр аргагүй шүү дээ. Бид хүлээж авлаа гээд гаргачихъя, эсвэл хүлээж авахгүй гээд гаргачихъя тэгэхдээ эцсийн шийдийг Цэц л гаргана шүү дээ. Тийм учраас Их Хурал 10 хоног ч энэ асуудлаар ярьсан Цэц гаргадаг шийдвэрээ л гаргах байх гэж би ингэж ойлгоод байгаа юм. Ийм ч хуультай байгууллага юм шиг байгаа юм. Тийм учраас ер нь бид гарцыг бол харин одоо саяын гишүүдийн хэлдэгтэй санал нэг байна л даа. Ер нь үнэхээр манайд тохиолдсон шиг ийм нөхцөл байдал үүсвэл цаашдаа яах вэ.

Ц.Нямдорж: - Адъяа гишүүн ээ, уучлаарай. Би ганцхан юм хэлье. Одончимэд гишүүний урилгаар Дорноговь аймгийн Даланжаргалан сумын багш нар манай Их Хурлын чуулганы ажиллагаатай танилцаж байна. Энд хүрэлцэн ирсэн багш нарт ард түмнийхээ үр хүүхдийг сургах арвин үйлсдээ улам их амжилт гаргаж, сайн сайхан амьдрахын ерөөлийг Их Хурлын гишүүдийнхээ нэрийн өмнөөс уламжилж байна. Та бүхэнд амжилт хүсье. /Алга ташив/

10.29-10.33 цагт Дорноговь аймгийн Даланжаргалан сумын арван жилийн сургуулийн багш нар УИХ-ын Чуулганы нэгдсэн хуралдааны үйл ажиллагаатай танилцав.

Д.Адъяа:  - Тийм учраас ер нь улс төрийн ийм нөхцөл байдлыг үүсгэж байгаа Yндсэн хуулийн зарим заалтуудыг тодруулах, энэ чиглэлээр харин УИХ бол тодорхой алхам хиймээр юм шиг байгаа юм. Yнэхээр ийм нөхцөл байдал үүссэн нөхцөлд Yндсэн хууль ямар тайлбар хийх ёстой юм, хэн хийх ёстой юм, Yндсэн хуульд нэмэлт, өөрчлөлт оруулах боломж юу байгаа юм, ард түмэн энийг юу гэж үзэж байгаа юм гэдэг талаар бол харин ажиллаж эхлэх шаардлагатай юм болов уу гэж ингэж бодоод байгаа юм. Тийм учраас цаг алдахгүйгээр бид одоо Цэцийн дүгнэлтийг хүлээж аваад цаашдаа харин энэ УИХ дахь Ардчилсан нам яаж үйл ажиллагаагаа явуулах юм бэ ийм нөхцөлд гэдэг асуудлыг харин одоо нам дотроо сайн яривал яасан юм бэ. Тийм учраас бид цаг алдмааргүй, дараагийн асуудлууддаа орох ийм саналтай байна. 

Ц.Нямдорж: - Баярлалаа. Гансүх гишүүнийг үгээ хэлэхийг хүсч байна. Дараа нь Бадамжунай гишүүн, дараа нь Гүндалай гишүүн. Ингээд санал хэлэх хүмүүс дуусч байна. Гүндалай гишүүн өглөө эрт онгоцноос буугаад Их Хурлын чуулган дээр үг хэлэхийн тулд гэртээ хариагүй яваа, үг хэлэх зөвшөөрөл өгөөч гэж хүссэн. Гишүүд эсэргүүцэхгүй бол үгий нь өгье. Гансүх гишүүн. 

Л.Гансүх: - Тэгэхээр гишүүд их олон талаас нь ярьлаа, үнэхээр бүгд л өөр өөр өнцгөөс харж байна. Тэгэхээр би нэг энэ олон зүйлээс өөрийн бодож байгаа 2-3 зүйл дээр та бүхнийг акциантаа дахиад нэг өгөөчээ гэж хэлмээр байна. 

Нэгдүгээрт юу вэ гэхээр хууль тогтоох эрх мэдэл бол УИХ-д байгаа. Гэтэл өнөөдөр Yндсэн хууль гэдэг бол өөрөө Yндсэн хуулийг хэлэлцэж байгаа түвшинд Цэц дүгнэлт гаргаж байна гэдэг бол Yндсэн хуульд өөрөө өөрчлөлт оруулж байгаатай агаар нэг, өөрөө Yндсэн хуулийг зөв тайлбарлаж байгаа бол. Буруу тайлбарлаж байгаа бол өөрчлөлт оруулж байгаа гэсэн үгээ гэдгийг хэдүүлээ дахиад нэг анхаарчихаачээ. Тэгэхээр өөрөөр хэлбэл энэ юу гэж байгаа вэ гэхээр өчигдрөөс хойш олон гишүүн хэллээ, 21.1-ээр бүлэг байгуулах нөхцөлийг заасан байгаа. 24.1 бол ямар нөхцөлд үүссэн бэ гэдгийг Yндсэн хуульд 1996 онд тодотгол оруулсан Баярцогт гишүүн, хуулийг санаачилсан Баярцогт гишүүн өөрөө тайлбарласан. Юу вэ гэхээр хэрвээ 8, 8 хүнтэй бүлэг байгаад байвал 9 нь дэд дарга гарах гээд байна. Тийм учраас Их Хурал анх байгуулагдсан нөхцөлд дэд дарга гаръя, тэрнээс хойш бүлэг байгуулагдахад бол дэд дарга байхгүй. Даже эхлээд нэг даргатай байна, дэд дарга цөөнхийн бүлгээс байна гэдэг асуудлыг манай Хувьсгалт намынхан сөрөг хүчин байхдаа өөрөөр хэлбэл 1996 онд 25 хүнтэй байхдаа 3 хоног хурал хаяад Багабанди даргыг дэд дарга болгохын тулд ийм зохицолд ороод хийсэн гэж Баярцогт гишүүн тайлбарласан шүү дээ. Гомбожав гуайн үед.

 Тэгэхээр энэ дээр хэдүүлээ анхаараачээ. Тэгээд 24.1 бол зүйлээрээ явах юм бол яг нөгөө үг, үсгээрээ бол ямар байдалтай байгааг гишүүд өчигдөр хангалттай хэлсэн. Логикоор бол ямар болж байна вэ гэдгийг Баярцогт гишүүн өчигдөр Бямбадорж даргаас асуусан шүү дээ. Тухайн нөхцөлд Yндсэн хуульд орсон өөрчлөлтийг Цэц ямар нөхцөлд орсныг судалж үзсэн үү гэж, үзээгүй л байна. Тэгчихээд логик дүгнэлт яриад байгаа байхгүй юу. Логик дүгнэлтээрээ бол зөвхөн дэд дарга ямар байх вэ гэдгийг л 24.1-ээр нэмж оруулсан гэдгийг өчигдөр Баярцогт гишүүний үгнээс та бүхэн, тэнд тухайн үед Их Хуралд сууж байсан олон гишүүд энэ дотор байгаа, бүгдээрээ мэдэж байгаа байх. Нэгдүгээрт тэр. 

Хоёрдугаарт юу вэ гэхээр бид нар Их Хурлын гишүүд, бид нар ямарваа нэгэн ялангуяа Их Хурлын бүтцийн асуудлыг Их Хурал өөрөө чадварлаг байх асуудлыг ярьж байгаа тохиолдолд Их Хурал маань чадварлаг байхад бид гишүүн болгон өөрсдөө анхаарах ёстой. Мэдээж тодорхой улс төрийн эрх ашиг байж болно. Тэгэхээр энийг би юу хэлэх гээд байна вэ гэхээр бид байнгын хороон дээр энэ асуудлыг хэлэлцэж байхад Цэцийн хоёр дүгнэлт зэрэг орж ирсэн юм. Нэг дүгнэлт нь юу вэ гэхээр нөгөө Улс төрийн намуудын тухай хуульд орох өөрчлөлтийг Yндсэн хуулийн цэцээс хянан шийдвэрлэсэн тухай, нэг нь энэ одоо бид нарын хэлэлцэж байгаа асуудал. Тэгэхэд манай Их Хурлын дарга маань хэлсэн Их Хурлын гишүүд өөрсдөө итгэл үнэмшлээр хуулиа гаргачихаад, тэгээд Цэц энэнд дүгнэлт өгөхөд нь эргүүлээд одоо энд нь өөрсдөө энийгээ хамгаалахгүй юм бол Их Хурлын гишүүд чинь өөрсдөд нь жоохон хатуухан хэлэхэд ер нь толгой байна уу, үгүй юу гэж хүн ойлгоно шүү гэж хэлсэн. Бид тэгэнгүүт нь ОК гээд, бид эхний шийдвэр дээр ч тийм байх ёстой, энд ч тийм байх ёстой гэж би бол тийм итгэл үнэмшилтэй.

Цэц тэртээ тэргүй бид нараас гарсан шийдвэрийг хэрвээ үнэхээр өөрийнхөө үзэж байгаа юм бол тэрүүгээрээ үз, түүх Цэцийг шүүнэ, ард түмэн энийг чинь бас мэднэ. Энэ чинь Ардчилсан нам бүлэгтэй болох гээд байгаадаа асуудал биш гэдгийг өнөөдөр бүх гишүүд янз бүрийн өнцгөөр ярьчихлаа. Тийм учраас энэ дээр бүгдээрээ өөр өөрсдийн итгэл үнэмшилтэй байя. Их Хурлын гишүүн ямар нөхцөлд, ямар байдал гаргасан бэ. Яагаад вэ гэхээр энэ гэрээнд гарын үсэг зурагдаад энэ хууль гарч байхад бол манай миний ойлгож байгаагаар бол бүлэг байгуулах л асуудал ярьсан. Тэрнээс биш дэд даргатай байх асуудал яриагүй. 24.1-ийг бид хөндөөгүй шүү дээ. Тэгэхээр бид бүгдээрээ л аль аль өнцгөөс харж байсан гэж би ойлгож байна. Тийм учраас хэдүүлээ энэ дээр Их Хурлын гишүүд гаргасан шийдвэртээ тухайн үед яг энэ харж байсан өнцгөөрөө итгэл үнэмшилтэй байгаачээ л гэж хүсмээр байна. Баярлалаа. 

Ц.Нямдорж: - Гансүх гишүүнд баярлалаа. Одоо Бадамжунай гишүүн саналаа хэлье. 

Т.Бадамжунай: - Баярлалаа. Тэгэхээр Цэцийн дүгнэлтийг хүлээж авах уу, авахгүй юу гэдэг бол миний ойлгож байгаагаар маш энгийн бөгөөд маш тодорхой зүйл юмаа гэж би боддог юм. Яагаад гэвэл бүгдээрээ нэг юм бодъё. Эвсэл болж ард түмний саналыг авч энэ эрхэм гишүүн болсон хүмүүс бол тэр итгэл үнэмшилдээ үнэнч байх ёстой. 3 намын дэмжигч, 4 намын дэмжигчийн саналыг авч суудалд суучихаад суунгуутаа тэр саналын задалж хаячихаад хариуцлага хүлээхгүй явна гэдэг бол ард түмэн өнөөдөр ярьж байгаа зүйл шүү дээ. Энийг л өнөөдөр Цэц хариу өглөө шүү дээ. Дандаа ингэж тоглож болдоггүй юмаа, өөрөө ойчсон хүүхэд уйлах хэрэггүй гэсэн ийм л утгаар хэллээ. Тийм учраас энэ энгийн бөгөөд тодорхой юмыг бол эрхэм гишүүд ойлгож байгаа байхаа гэж нэгдүгээрт хэлмээр байна. 

Хоёрдугаарт нь Гончигдорж дарга болон Баярцогт дарга нарт харамсаж байгаагаа хэлмээр байна. Бид өнөөдөр хүртэл Ардчилсан намын энэ үг хэлсэн дарга нарын талыг баримталдаг бүлэглэлийн саналыг болохгүй зүйлийг хүртэл болох талаас нь хүлээж авсаар байгаад өнөөдөр ирснийхээ төлөө МАХН, түүний гишүүд буруутан болж болохгүй. Ийм учраас өнөөдөр миний бодож байгаагаар бол энэ асуудлыг цэг тавих цаг болсон байна. Бид эрүүл саруул бусад олон нөхдийг бас хүндэтгэж үзэх цаг болж гэж хэлмээр байна. Энэ Засгийн газрыг байгуулахад хэн хүлээцтэй хандаж өнөөдрийг хүртэл явж үгийн дагаж явсныхаа төлөө буруутах ёстой юм. Өнөөдөр хүртэл хэн энэ том бүлэг янз бүрийн одоо эвсэл, янз бүрийн бичиг баримт олдсоных нь төлөө бид буруутан болох ёстой юм. Ингэж болохгүй шүү дээ. Тэгэхээр  зэрэг ийм байдалдаа хэн хэн нь дүгнэлт хийж, хамгийн гол яригдаж байгаа сэдэв болох Цэцийн тухайд бол ойлгомжтой асуудлыг ингэж орхиж гарах юмуу, оргож босох байдлаар хэн хэнийгээ хүндрүүлж хэрэггүй байхаа гэж хэлэхийг хүсч байна. 

Ц.Нямдорж: - Бадамжунай гишүүнд баярлалаа. Гүндалай гишүүн саналаа хэлье. 

Л.Гүндалай: - Баярлалаа, үг өгсөн явдалд. Тэгэхээр би Цэцийн дүгнэлтийг зөв зүйтэй дүгнэлт гарсан гэж бодож байна л даа. Энэ дүгнэлтэнд өөрийн саналыг хэлэхгүй бол болохгүй байх. Юу гэхээр Ардчилсан намыг бүлэгтэй болох талаар УИХ-ын гишүүн Бат-Yүл, М.Энхсайхан бид нарын 8 гишүүн өөрсдийн саналыг УИХ-д гишүүдийнхээ нэртэй өгч байсан. Тэр үед энд сууж байсан Ардчилсан намын гишүүд тийм бүлэг байгуулж болохгүй, Ардчилсан нам бүлэгтэй байж болохгүй, тийм учраас бид нар Хувьсгалт намын бүлэгт дагаар орж байгаа юмаа гээд гүйгээд орж байсан хүмүүс байгаа шүү дээ. Тэгээд явж байсан, бид нарын тэр үед эсэргүүцэж байсан нөхдүүд Хувьсгалт намын бүлгээс хөөгдөөд гарангуутаа гэнэтхэн өнөөдөр энд бүлэг байгуулна, бид нар бүлэг байгуулахгүй бол болохгүй, ингэх нь ерөөсөө шударга юм, ардчилсан юм гээд яриад суугаад байгааг бол би маш буруу гэж үзэж байна. Ер нь Ардчилсан намыг бүлэгтэй байлгахыг онолынх нь хувьд, ардчиллынх нь хувьд бодоод үзэхэд уг нь бол зөв юм. Хэрвээ УИХ-ыг хяналттай, УИХ-ыг ил тод байлгая, хүчтэй сөрөг хүчинтэй байя гэж бодож байгаа бол Монгол улс цаашдаа ардчиллын замаар ил тод, нээлттэй явъя гэж бодож байгаа бол сөрөг хүчнийгээ дэмжиж байх ёстой. Yндсэн хууль ч гэсэн энэ чиглэлээр гарсан байх ёстой. Энэ өнөөдрийн үүссэн нөхцөл байдлаас эргээд харах юм бол бас аливаа нэгэн зүйлд хариуцлага тооцох нь зөв, юм бас шударга байх нь зөв гэж хэлэхэд бас илүүдэхгүй. 

Хувьсгалт намын зүгээс мэдээж улс төрийн олдож байгаа энэ боломж нөхцөлийг бол алдахгүйгээр өөрийн өрсөлдөгч Ардчилсан намыг унасан дээр нь гишгэж гарах нь бол эд нарын хийж байгаа бас нэг л арга л даа. Тэгэхийн тулд мэдээж Ардчилсан нам түүний хэдэн тооны нөхдүүдийг бол хулхидаж, чихэн дээр нь цэцэг ургуулж, ярьж, аргалж, тохиролцож, худалдаж авч ингэж байж байгаад янз бүрийн зүйлүүдээ хийлгэж авсан. Ер нь 2004 оны УИХ-ын сонгуульд “Эх орон-Ардчилал” эвсэл ялсан юм. Тэрийг энд хэлэх нь зүйтэй байх. Тэр ялсан ялалт МАХН-ын ялагдсан ялагдал хоёр өнөөдөр харшилдсаар байгаад энд ийм байдал үүсгэсэн юм. Тэрнээс болж Элбэгдоржийн Засгийн газар бий болсон, тэрнээс болж МАХН ялагдлаа ялалт болгох ийм зорилгоор бууж өгсөөр ирсэн. Ингэж Ардчилсан намын хэдэн нөхдүүдийг албан тушаалаар худалдаж авсан, урвуулж авсан. 

Худалдагдаж орсон нь ч буруутай, худалдаж авсан нь ч буруутай. Тэгэхээр энэ байдал нөхцөл чинь явсаар байгад бүр Ерөнхийлөгчийн сонгууль дамжаад, сүүлдээ явсаар байгаад Ерөнхийлөгч Энхбаярыг амархан нэр дэвшүүлэх, Ардчилсан намын 2-3 тамгатай болгох, Ардчилсан намыг унагаах энэ бүх ажлыг МАХН-ынхан хийсэн. Энэ бол нөгөө намын зүгээс бас хийх ёстой байсан тийм буруу алхам биш гэж би үзэхгүй байна. Энэ бүхэнд нь орж, оролцож, гар, хөл нь болж, худалдагдаж явсан манай намын нөхдүүд өнөөдөр өөрөө өөрсдийнхөө толгой дээр чулуугаа хаячихаад тэгээд уйлаад суугаад байж болохгүй. Өнөөдөр ялагдсан бол ялагдсан шиг, худалдагдсан бол худалдагдсан шиг худалдагдаад тэрийгээ хүлээгээд явах хэрэгтэй. 

Yнэн юмаа үнэнээр нь хүлээчих хэрэгтэй. Ер нь Элбэгдоржийн Засгийн газрыг өнөөдөр та бүхэн унагаах уу, маргааш унагаах уу гэдгээ яриад хөөрхий амьтныг өрөвдөөд л сууж байгаа. Саяхан дөнгөж одоо хөөрхий амьтны ам өчгий нь аваад ёстой шалдан буулгаж авчихаад, гарын үсгий нь зуруулж аваад Засгийн газрын тогтооно гэж хэлээд нэрийн татуулчихаад одоо унагаачихад хэцүү юм даа гэж бодоод дараагийн алхмаа төлөвлөөд явж байгаа. Yнэндээ тийм биз дээ. Тэрийгээ та нар цаг алдаад яахав, нэг их нуугаад яахав, тэрийг чинь бүгдээрээ мэдэж байгаа, ард түмэн ойлгож байгаа одоо тэгээд тэрийгээ ил тод хийсэн нь дээр шүү дээ. Худлаа цаг бараад яах юм. Наадах Цэцийн дүгнэлт чинь ч гэсэн тэгж  л гарсан байгаа. 


Энэ Цэц хэрвээ та нар өнөөдөр хоорондоо эвсэг ярилцаад өмнөхөөрөө адилхан худалдаж, худалдагдаж авагдаад явж байсан бол ийм зүйл гарахгүй л байсан шүү дээ. Одоо Ардчилсан намаас авах юм байхгүй. Нөгөө Ардчилсан намынханд нь өгөх юм байхгүй ийм л юм болчихоод байна шүү дээ. Одоо эд нарыг цаасаа ус руу хийгээд татдаг тэгээд явуулахаас өөр аргагүй болчихоод та нар тэрнийгээ л хийгээд сууж байгаа шүү дээ. Ер нь монголын улс төр тийм л болчихсон шүү дээ. Баахан хүмүүс УИХ-ын гишүүн болж тоглодог, ард түмний эд хөрөнгөөр тоглож, зовлонгоор нь жаргал хийдэг, монголын хөдөөгийн ард түмний 80 хувь нь өлсөж байна, монголчууд өөрөө өөрсдийгөө боож үхэж байна, хөлдөж үхэж байна, монгол хүмүүс дандаа үхэж байна. Ийм байж байхад бид нар ямар байгаа билээ. 


Ц.Нямдорж:
 - Гүндалай гишүүний шаардлагаар 5 минутын режим тавьсан. Дууслаа. Ингээд энэ асуудлаар гишүүд саналаа хэлж дууслаа. Санал хураалт явагдах ёстой. 

Эцсийн найруулга

Санал хураалт явагдахын өмнө би эрхэм гишүүдэд хоёр, гурван редакци танилцуулчихъя. Яаралтай ёсчлох шаардлага байна. Элчин сайдын яаманд газар түрээсээ ашиглуулах УИХ-ын тогтоолын төсөл байгаа. Төсөл та бүхэнд тарсан. Энэ төслийн талаар саналтай гишүүн байна уу? байхгүй байна. 


Монгол Улсын Засгийн газар Япон  Улсын Засгийн газар хоорондын техникийн хамтын ажиллагааны тухай хэлэлцээр соёрхон батлах эцсийн найруулга байгаа. Энэ асуудлаар саналтай гишүүн байна уу? байхгүй байна.


Олон нийтийн радио, телевизийн үндэсний зөвлөлийн гишүүдийг томилох тухай УИХ-ын тогтоол та бүхний гар дээр очсон байгаа. Гэхдээ би уншаад өгчихье. Өчигдөр хэлэлцсэн найрлагаас жаахан өөр хувилбар орж ирсэн байна. Энийг танилцуулъя.


Олон нийтийн радио, телевизийн үндэсний зөвлөлийн гишүүдийг томилох тухай. Олон нийтийн радио, телевизийн тухай хуулийн 21-р зүйлийн 8 дахь хэсгийг үндэслэн Монгол УИХ-аас тогтоох нь:


1.Олон нийтийн радио, телевизийн үндэсний зөвлөлийн гишүүдээр дараахь хүмүүсийг томилсугай. 


1.Лувсангийн Болд


2.Раднаагийн Бурмаа


3.Мархаагуугийн Буянбадрах


4.Лувсансүрэнгийн Дамдинсүрэн

5.Цэдэндоржийн Дашдондов


6.Жүрмэдийн Занаа

7.Найдансүрэнгийн Золжаргал

8.Очирхуяг Мөнгөнтуул


9.Ганхүүгийн Пүрэвбат

10.Нямжавын Содномдорж


11.Лувсансамбуугийн Төмөрбаатар

12.Раднаагийн Хадбаатар


13.Готовын Цэрэнпүрэв

14.Хайдавын Чилаажав


15.Ойдовын Эрдэнэ-Өлзий

2.Энэ тогтоолыг 2005 оны 10-р сарын 13-ны өдрөөс эхлэн дагаж мөрдөнө гэсэн ийм редакц байна. Энэ редакцийн талаар саналтай гишүүн байна уу? байхгүй байна. Энэ гурван асуудлаар редакц сонслоо. 


Одоо хэлэлцэж байгаа асуудлаар Цэцийн дүгнэлтээр санал хураана.


Р.Гончигдорж:
-Ардчилсан намын бүлгээс энэ асуудлыг энэ хэлэлцэж байгаа асуудлаасаа түр завсарлага авъя. Тэгээд энэ асуудлыг энэ 7 хоногийн үлдэж байгаа өдрүүд, амралтын өдрүүдэд бас бүлгээрээ ярилцъя. Бусад бүлгүүдтэй энэ талаар санал бодлоо боломжоороо солилцъё. Ингээд энэ асуудлыг дараа 7 хоногийн чуулганы хуралдаан дээр санал хураах асуудлыг шийдвэрлэж өгөөчээ. Нэгэнт хөдөө орон нутгаас аймгийн Засаг дарга нар ирчихсэн, бүтэн хагас сайн өдрөө дахин хүлээж бас хугацаа алдах асуудал байгаа учраас харин чуулганыхаа хуралдааныг улсын төсөв, үндсэн чиглэлээ хэлэлцэх асуудал руугаа шууд шилжиж орвол яасан юм бэ гэсэн ийм саналтай байна. Энэ асуудлаараа завсарлага авч байгаа юм.


Ц.Нямдорж:
 - Би Тамгын газраас ганц юм асууя. Энэ асуудлаар санал хураагаагүй байхад дараачийн асуудал хэлэлцэж эхэлж болох уу? өчигдрийн Төрийн албаны тухай хуулийн өөрчлөлтийн тухайд Засгийн газар төслөө татаж авна гэсэн учраас хойш тавиад дараачийн асуудал эхлүүлсэн. Энэ бол энд тэндээс санал авах юм байхгүй, хэлэлцэж дуусаагүй асуудал шүү, жаахан ялгаатай. Нарантуяа дарга тайлбар өгөөдөх.


Р.Гончигдорж:
- Төсвийн асуудал ээлж дугааргүй ордог шүү дээ. Хуулиар. Тэр заалтыг бас хэлээд өгөөрэй.


Ж.Нарантуяа:
- УИХ-ын чуулганы хуралдааны дэгийн 1-ийн 10-т заасан ёсоор чуулганы хуралдаанаар хэлэлцэж байгаа тодорхой асуудлаар УИХ дахь нам, эвслийн бүлэг завсарлагаа авч болно. Завсарлагаа 1 цагаас илүүгүй байна гэсэн ийм заалт байгаа. 


Нөгөөтэйгүүр тодорхой асуудлыг хэлэлцэж байхад хэлэлцэж дуусаагүй байгаад дараагийн асуудлыг хэлэлцэхээс дэгээр зохицуулаагүй байгаа.


Төсөв хэлэлцэх бол цаг хугацаа шаардахгүй, шууд нэгдсэн хуралдаанд орно гэсэн юм байхгүй, дараалал тогтоохдоо тэрнийг харгалзаж байгаа болохоос биш нэг асуудлыг хэлэлцэж байхад дундуур нь төсвийг орно гэсэн тийм зохицуулалт байхгүй.

 
Ц.Нямдорж: - Гүндалай гишүүн, дараа нь Идэвхтэн гишүүн.

Л.Гүндалай: - Миний хувьд ийм санал байна. Энэ асуудлаа шууд хэлэлцээд явсан нь дээр байх л даа. Би угаасаа ер нь Ардчилсан нам бүлэгтэй гэдэгт би бас итгэдэггүй угаасаа. Яагаад гэхээр Ардчилсан намын бүлгийг байгуулсан гэсэн тэр хурал дээр би бас байсан шүү дээ. Тэгэхэд нэг бүлгийн гишүүн чинь тэр бүлгээсээ гарч байж өөр бүлгийн гишүүн болдог шүү дээ. МАХН-ын бүлгээс хөөгдөөд, тэгсэн мөртлөө бид нар гарахгүй гэж зууралдаад, тэгсэн мөртлөө нөгөө МАХН-ынхан хөөсөн тийм шийдвэр ч юмуу юм гаргаагүй, өөрсдөө өргөдлөө сайн дураараа өгөөгүй иймэрхүү нөхцөл байдалтай байснаа гэнэтхэн бүлэг байгууллаа гээд УИХ-ын дарга нь зөвшөөрөөд яваад өгсөн шүү дээ. Энэ ер нь хууль гэж юм байхаа больчихсон шүү дээ, монголд. Шударга юм. Хууль хэрэгжинэ гэсэн ойлголт байхгүй шүү дээ. 


Тэгээд нэг их бүлэгтэй юм шиг юм яриад суугаад байгаа байхгүй юу. Одоо тэгэхээр миний асуулт юу гэхээр МАХН-ын бүлгээс гаръя гэж энэ нөхдүүд өргөдлөө өгсөн юмуу, өгөөгүй юмуу, гарчихсан юмуу, гараагүй юмуу? тухайн үед бол гараагүй байсныг би мэдэж байна. Сая Хөвсгөлд онгоц гээд сая яваад ирэх хооронд л янз бүрийн юм болчихоогүй л бол. Тийм юм байгаагүй, үнэхээр. Та нар энэ юмыг мэдэж байгаа шүү дээ. Ер нь зүгээр  л өөрсдийн дур зоргоор бүх хуулийг уландаа гишгээд яваад байдаг. Бүр хэлмээр санагдаж байсан тэр үед. Тэгээд би тэр үед юу гэж бодсон гэхээр Ардчилсан намын хэдэн юмнууд хөөрхий хөөгдөөд гарчихсан орон гэргүй зүдэрч яваа, нэг юмтай болбол болог дээ гээд чимээгүй өнгөрсөн. Одоо ч тэр нь лөөлөө болж байгаа юм байна тэр нь.


Энэ дээр би шууд хариултаа авмаар байна, ийм бүлэг байгаа юмуу, үгүй юмуу? Ардчилсан намын бүлэг гэж би байхгүй гэж бодож байна. Яагаад гэвэл танай бүлгээс гараагүй нөхөд өө. Аль эсвэл та нар гишүүнийх нь үнэмлэхийг өгчихсөн юмуу? тийм юм болоогүй учраас энэ хүмүүс дахин бүлэг байгуулах эрх байхгүй, тэр ярих ч шаардлага байхгүй. 


Ц.Нямдорж:
 - Идэвхтэн дарга Гүндалай гишүүний асуултанд хариулангаа үгээ хэлчихээрэй.


Д.Идэвхтэн:
 - Гүндалай гишүүний асуултанд хариулж байх албагүй л дээ. Би хариулт өгөх боломжгүй байна, бодолгүй байна. Ер нь парламентад олонхи гэж байхгүй байгаа. Ийм тохиолдолд хурлыг орхих ч гэдэг юмуу, эсвэл завсарлага авах журмаар асуудлыг хойшлуулах нь оновчгүй гэж бодож байна. Тийм учраас завсарлага хуулиараа бол 1 цагийн хугацаатай байх юм байна, энэнээс илүү завсарлага авахгүйгээр эргэж орж ирээд асуудлаа шийдэх ёстой гэж бодож байна. Бид нарыг цаг хугацаа хүлээхгүй шүү дээ. 2006 оны төсөв байна, үндсэн чиглэл байна, мөнгөний бодлого байна, хойшлуулшгүй хэлэлцэх ёстой хуульд заачихсан. Бид нар энэ асуудлыг хэлэлцэхийн тулд сонгогдчихсон улсууд байна. Тийм учраас энэ асуудлаа санал хурааж шийдээд дараачийнхаа асуудлуудыг ярьж болно гэж бодож байна. Тийм учраас эрхэм гишүүд минь завсарлага авахгүй байгаач. Завсарлага авлаа ч гэсэн цагийн дараа тэр хуулийнхаа дагуу орж ирээч. Асуудлыг ингэж олонхигүй тохиолдолд ярьж хэлэлцэж ойлголцохгүй бол хурал орхих журмаар асуудал шийдэж болохгүй гэдгийг санал болгож байна. Горимын санал байна. Өөрөөр хэлбэл одоо сууж байгаад саналаа хураая, асуудлаа шийдье. Тэгээд дараагийнхаа асуудалд шилжиж оръё гэж санал болгож байна.


Ц.Нямдорж:
 - Идэвхтэн гишүүн хариулъя. МАХН-ын бүлэгт орсон гишүүд гарах өргөдлөө өгсөн үү?


Хоёрдугаарт, энэ Ардчилсан намын бүлэг нь хэвээрээ байгаа юу гэсэн ийм асуулт байна. Ардчилсан намын бүлгийн тухайд би хариултыг нь өгье. Өргөдлийнх нь тухайд Идэвхтэн дарга хариултыг нь өгчихье. Юу болсон юм бэ гэхээр Гүндалай, Бат-Yүл гишүүн нар хууль санаачилсан. Дараа нь Ламбаа гишүүн нар хууль санаачилсан. Бүлэг байгуулах тухай. Би хариулт өгөх гэж байна. Тэгээд асуудал албан ёсоор хуулийн дагуу санаачлагдсан учраас Их Хурлаар хэлэлцүүлсэн. Их Хурлын хуулинд өөрчлөлт орсон. Тэрний дараа Ардчилсан намын бүлэг гэж байгуулагдаж надад нэрс өгсөн. Тэр нэрсийн жагсаалтан дотор Гончигдорж гишүүнээс эхлээд энд суугаа Ардчилсан намын харьяалалтай бүх гишүүд орсон, нэгдүгээрт.


Хоёрдугаарт, Yндсэн хуулийн цэцийн шийдвэрт 10 сарын 18-наас Цэцийн хуулийн үйлчлэл зогсоно гэсэн заалт орсон, өнөөдөр 15-ны өдөр. Ардчилсан намын бүлэг хэвээрээ байгаа. 18-наас цаашаа асуудал тодорхойгүй болно. Идэвхтэн гишүүн хариултыг нь өгчихье.


Д.Идэвхтэн:
 - Бүлгээс гарах тухай өргөдөл өгсөн гишүүд байгаа, Батжаргалын Батбаяр, Бадамдамдин гэх мэт, нэгдүгээрт. 


Хоёрдугаарт, МАХН өөрийн гишүүн 36 хүнтэйгээрээ дангаар ажиллах бас эрх бий. Энэ хоёрын уулзвар дээр асуудал шийдэгдсэн. Ер нь 62-ын бүлэг бий болсон, дараагаар нь тарсан, дараагаар нь 25-ын бүлэг үүссэн. Эд бүгд бол төрийн тогтвортой байдлыг хангах, сонгогчдын өмнө амлаж байсан амлалтаа хэрэгжүүлэх үндсэн зорилгод чиглэж байсан, энэ бодлогыг манай нам баримталж өнөөдрийг хүртэл ирсэн. Нэг тал нь эрхтэй байдаг биш шүү дээ, бүгдээрээ адилхан тэгш эрхтэй байдаг. Энэ дээр ноцтой юм ерөөсөө байхгүй. Бид нар хамтарч баталсан дүрэм дотор бүлгээс гарахдаа өргөдөл өгнө ч гэсэн юм байхгүй.


Ц.Нямдорж:
 - Хуулинд өөрчлөлт орсны дараа Ардчилсан намын бүлэг гэж байгуулагдаад албан ёсоор бичгээ харьяалагдах гишүүдийнхээ нэрсийн жагсаалтыг Их Хурлын даргад өгсөн. Энэ үйлдлээрээ МАХН-ын бүлгээс гарсан. Ардчилсан намын бүлэг шинээр байгуулагдаж түүнд гишүүд орсон гэж тооцно. Энэ бол хуулийн хариулт, энэ дээр маргалдаж хэрэггүй. Ардчилсан намын бүлэг завсарлага хүссэн учраас ямартаа ч байсан энэ 15 минутын хугацаанд завсарлагыг нь өгчихье. Тэгээд эргэж орж ирээд яахав гэдгээ ярих уу? за 1 цагийн завсарлага гэж байна. Бүлэг завсарлага хүсч байгаа тохиолдолд үгүй гэх эрх байдаггүй. 12 цаг хүртэл завсарлага өгье. 12 цагт эндээ цуглая.


УИХ дахь Ардчилсан намын бүлэг 10.57 цагаас 12.00 цаг хүртэл завсарлага авав.


10.55-12.25 цаг хүртэл завсарлав.


Ц.Нямдорж:
-Ардчилсан намын бүлэг завсарлага авсан. Одоо мэдээллийг сонсоё. 


Р.Гончигдорж:
-УИХ дахь Ардчилсан намын бүлэг УИХ-ын хуулинд оруулсан нэмэлт, өөрчлөлт Монгол улсын Yндсэн хуулийг зөрчсөн тухай Yнсдэн хуулийн дунд суудлын хуралдааны дүгнэлтийг хэлэлцээд Yндсэн хуулийг зөрчсөн гэсэн дунд суудлын хуралдааны дүгнэлтийг хүлээн авах боломжгүй гэж үзсэн. Yндсэн хуулийн заалтын дагуу УИХ нь үйл ажиллагааны өөрийн бүтэц зохион байгуулалттай байна гэсэн Yндсэн хуулийн заалтыг хэрэгжүүлэхийн төлөө бий болсон нөхцөл байдал, УИХ хуулиндаа нэмэлт, өөрчлөлт оруулсан. Энэ нэмэлт, өөрчлөлтийг УИХ-ын гишүүдийн 93 хувийн саналаар, бараг 100 хувийн саналаар санал нэгтэй баталсан явдал бол түүний том нотолгоо гэж үзэж байгаагаа дахин нотолж байгаа.


Yүнээс гадна Yндсэн хуулийн их суудал энэ асуудлыг авч хэлэлцэж Yндсэн хууль зөрчсөн эсэх тухай асуудлыг Yндсэн хуулийн том бүрэлдэхүүнээр дахин авч хэлэлцэх шаардлагатай гэж үзэж байгаа учраас мөн энэ Yндсэн хуулийг зөрчөөгүй гэдэг дүгнэлтэн дээрээ УИХ Улсын Их хурлын тухай хуулинд нэмэлт, өөрчлөлт оруулсан тэр хувь процентынхоо хэмжээнд дэмжиж гаргахыг санал болгож байгаа. 


Хоёрдугаарт, энэ бол Ардчилсан нам бүлгээ хамгаалах гэж байгаа тийм асуудал огт биш гэдгийг хатуу нотолж хэлж байна. Энэ бол УИХ-ын Ардчилсан намын 29 гишүүнийг сонгосон нийт сонгогч, олон зуун мянган сонгогчдын санаа бодлыг УИХ-д нэгдмэл байдлаар илэрхийлэх бүтцийн зохион байгуулалтын хувьд энэ бол сонгогчдын эрх ашиг, төрийн эрх барих хэрэгт УИХ-д сонгосон гишүүдээрээ дамжиж оролцдог тэр иргэний улс төрийн эрхийг хэрэгжүүлж байгаа чухал хэрэглүүр учраас энийг Ардчилсан нам хамгаалж байгаа юм.


Нөгөө талаас парламент өөрийн зохион байгуулалтын нэгжүүдтэй байснаараа парламентын үйл ажиллагаа цэгцтэй явагдана, чадвартай явагдана, хяналттай явагдана, нээлттэй явагдана гэж үздэг. Энэ үүднээсээ энэхүү Цэцийн дүгнэлт нь Yндсэн хуулийг зөрчсөн гэдгийг зөвшөөрөхгүй байгаа Ардчилсан намын бүлгийн байр суурь үүн дээр тулгуурлаж байгаа. Энэ агуулгаараа энэхүү УИХ-ын хуулинд оруулсан нэмэлт, өөрчлөлт бол сонгогчдын тэр уугуул эрхийг хамгаалж, зохион байгуулалтыг авсан ийм чухал зүйл гэдэг байр суурин дээрээ хатуу байна.


Дөрөвдүгээрт, харамсалтай нь энэ Yндсэн хуулийн цэцийн дүгнэлттэй холбогдсон энэ маргаан улс төрийн шинж чанартай болж, энүүгээр тодорхой хэмжээнд УИХ-ын үйл ажиллагааг сулруулах, Засгийн газрын үйл ажиллагааг сулруулах, одоо хариуцлагатайгаар орж ирж байгаа Монгол улсын төсөв, үндсэн чиглэлийн хэлэлцүүлэгт саад болох гэсэн тийм зарим оролдлогуудыг бид таслан зогсоох ёстой, энэ бол улс төрийн харилцааны асуудал биш, энэ бол хууль эрх зүйн харилцааны асуудал, УИХ-ын өөрийн зохион байгуулалтын тухай асуудалтай шууд холбоотой юмаа гэж үзэж байна.


Эцэст нь энэ Yндсэн хуулийн цэцийн дүгнэлтийн дагуу Yндсэн хуулийн 24-ийн 1-ийн заалтыг цаашид ойлгох явдал нь цааш цаашид УИХ-ын бүтэц, зохион байгуулалтаар дамжсан бэрхшээлүүдийг ямагт бий болгох ийм үр дагавартай учраас энэ маань Yндсэн хуулийг сахин хамгаалах биш, Yндсэн хуулийн институт болох УИХ-ын үйл ажиллагааг сулруулах тийм Yндсэн хуулийн хор хохирол бүхий ийм асуудал байгаа гэдгийг хатуу хэлж байна. Ингээд манай бүлэг энэ дүгнэлтийг хүлээн авах боломжгүй гэсэн ийм байр сууриа дахин нотолж хэллээ. 


Ц.Нямдорж:
-Ардчилсан намын бүлэг саналаа хэллээ. Одоо санал хураалт явуулъя. Сая бүлэг завсарлага авсан, бүлгийн саналыг сонслоо. Одоо гишүүдэд ярих зүйл байхгүй. Горимын санал гэж ярьж байгаад молигдож өөр юм ярихгүй биз. Яривал би таслана шүү.


Л.Гүндалай:
 - Ардчилсан намын бүлгийн асуудлыг түрүүнээс хойш яриад байна шүү дээ. Та түрүүнд хэлээд байгаа шүү дээ. Ардчилсан намын гишүүд манай намын бүлгээс гарсан гээд. Гарсан юм шиг байна гээд. Ер нь гарсан, гараагүй хоёр нь одоо болтол ойлгогдохгүй байгааг л би учрыг нь олъё гэж бодоод энэ асуудлаар ярилцсан нь дээр юмуу гэж бодоод байна л даа. Ардчилсан намын гишүүд өөрсдөө танай намын бүлгээс гаръя гэж өгсөн хоёр гишүүнээс бусад нь тийм өргөдлөө өгөөгүй байгаа шүү дээ. Тэгэхээр яаж гардаг юм бэ? Холбоотой байхгүй яадаг юм бэ? Ардчилсан намын бүлгийн асуудал бид нар ярьж байна шүү дээ. Бүлэг байгаа юмуу, байхгүй юмуу?


Хоёрдугаарт, Ардчилсан намын бүлгийг байгууллаа гэж тэр хурал дээр зарласан тэр өдөр би хуралд сууж байсан. Гончигдорж тэгэхэд юу гэсэн гэхээр энэ гишүүд байгуулагдсан. Манай гишүүд байгуулчихлаа гэсэн. Бүлэг байгуулагдаагүй байсан шүү, миний өмнөөс миний нэрийг хүртэл оруулаад уншсан. Манай гишүүд гээд баахан нэр уншсан. Миний нэр цохиж л явна лээ. Тийм байж болохгүй, тийм бүлэг байгуулагдаагүй. Сүүлд нь бид нар хуралдсан болоод бүлэг байгууллаа гэх юм ярьсан. Ерөөсөө анхнаасаа хууль зөрчсөн ийм олон үйлдлүүдийг өөгшүүлээд яваад байх ёстой юмуу даа. Та нар чинь юун ил тод, юун нээлттэй байдал, бүгд хуйвалдаан болоод яваад байгаа шүү дээ. Цаанаа тохироод ярьчихсан.


Тэгэхээр энэ асуудлыг дахин ярьж задалж үзэхгүй бол болохгүй ээ. Ардчилсан намын бүлэг та нар хэрэв Ардчилсан намын гишүүдийг хөөж гаргах гэж байгаа бол тэрийгээ эртхэн хэлээд бид нарыг шахаад гарга л даа, мэхт мэхэндээ гэгчээр Гончигдорж нь ч тэр мэхт хорондоо уначихдаг, та нар ч гэсэн тэр хорыг нь найруулж өгөөд л адилхан хордоцгоогоод тэрнээсээ гарч чадахгүй хууль бүх юмыг завхруулж гүйцлээ шүү дээ. 


Миний хэлэх гээд байгаа горимын санал юу гэхээр Ардчилсан нам бүлэгтэй юу, бүлэггүй юу гэдгийг хамгийн түрүүнд шийдэх ёстой. Ардчилсан нам бүлэг байгуулсан гэж ярих үндэслэл байхгүй гэж би хэлээд байна шүү дээ. 


Ц.Нямдорж:
 - Гишүүд ээ, ганц зүйл анхааруулъя. Ардчилсан намд дотоодод нь эргэлзээтэй, маргаантай асуудал байгаа болбол тэр асуудлаа УИХ-ын танхимд биш нам дээрээ ярьж байгаарай. Би Гүндалай гишүүн энд сууж байгаа бүх гишүүдийг Ардчилсан намын гүйцэтгэх зөвлөлийн гишүүд гэж ойлгож байгаа шүү.


Ингээд санал хураалт явуулъя. Одоо байнгын хороодын саналаар санал хураалт явуулъя. Би саналын томъёолол уншъя. Саналаа хураая гэсэн ийм саналтай байна. УИХ-аас 2005 оны 8-р сарын 4-ний өдөр батлагдсан УИХ-ын тухай хуульд нэмэлт, өөрчлөлт оруулах тухай хуулийн Эвслийн бүлгийн үйл ажиллагаа хугацаанаас өмнө дуусгавар болсон тохиолдолд эвсэлд нэгдэн орж байсан нам УИХ-ын ээлжит сонгуулийн дүнд дангаараа 8-аас доошгүй суудал авсан бол бүлэг байгуулж болох бөгөөд намын бүлэгт зөвхөн тухайн намаас нэр дэвшиж сонгогдсон УИХ-ын гишүүн орно гэсэн нь Монгол улсын Yндсэн хуулийн 24-р зүйлийн 1 дэх хэсгийн УИХ-ын тухайн сонгуулийн дүнд нам, эвслийн бүлэг байгуулж болох тухай заалтыг зөрчсөн гэсэн Yндсэн хуулийн цэцийн 2005 оны 2/07 дугаар дүгнэлтийг хүлээн зөвшөөрье гэсэн дүгнэлтийг байнгын хороод гаргасан. Энэ саналыг дэмжье гэсэн санал хураалт явуулж байна.


Санал хураалтад 58 гишүүн оролцож 36 гишүүн зөвшөөрч, 22 гишүүн татгалзсан байна. 62.1 хувийн саналаар Байнгын хорооны болон Yндсэн хуулийн цэцийн дүгнэлтийг хүлээн зөвшөөрч байна. 


Энэ асуудлаар УИХ-ын тогтоол гарах ёстой. Энэ тогтоолын төслийн ерөнхий агуулгыг би түрүүнд уншсан. Та бүхэнд тогтоолын төсөл байгаа учраас УИХ-ын энэ тогтоолын төслийг батлая гэсэн санал хураалт явуулъя. Дахин бүгдийг нэгбүрчлэн унших шаардлагагүй биз дээ. Yндсэн хуулийн цэцийн 2/07 дугаар дүгнэлтийг хүлээн зөвшөөрсүгэй гэсэн тогтоолыг дэмжье гэсэн санал хураалт явуулъя.

Санал хураалтад 58 гишүүн оролцож 37 гишүүн зөвшөөрч, 21 гишүүн татгалзсан байна. 63.8 хувийн саналаар тогтоол батлагдлаа. Энэ асуудлыг хэлэлцэж дууслаа.


Одоо дахин нэг санал хураалт явагдах ёстой. Монгол Улсын хууль. Хууль хүчингүй болсонд тооцох тухай. 1-р зүйл. УИХ-аас 2005 оны 8-р сарын 4-ний өдөр баталсан Монгол Улсын Их Хурлын тухай хуульд нэмэлт, өөрчлөлт оруулах тухай хуулийг хүчингүй болсонд тооцсугай. Энэ хуулийг батлагдсан өдрөөс дагаж мөрдөнө гэсэн томъёоллоор санал хураалт явуулъя. Энэ хуулийг батлая гэсэн санал хураалт явагдаж байна. 

Санал хураалтад 56 гишүүн оролцож, 38 гишүүн зөвшөөрч, 18 гишүүн татгалзсан байна, 67.9 хувийн саналаар Хууль хүчингүй болсонд тооцох тухай хууль батлагдаж байна. 

Гишүүдэд өөр санал байхгүй болбол тогтоол, хуулийн төслийн редакцийг сонссон гээд тооцчих уу? за редакцийг сонссон гэж тооцоод асуудлаа зохицуулъя.


Их Хурлын даргын захирамжаар байгуулагдсан ажлын хэсэг байгаа. Тэр ажлын хэсэг саналаа боловсруулаад ярьж байгаа. Тэр арга хэмжээний хүрээнд асуудлуудыг ярих хэрэгтэй. Ер нь байдлыг үзэхэд Их Хурлын хууль, Их Хурлын гишүүний эрх зүйн байдлын тухай хууль хоёрыг нэгтгэж нэг хууль болгож гайгүй хууль болгох шаардлага харагдаж байна лээ шүү. Дотор нь сул үг, зохицуулах ямар ч шаардлагагүй асар их юм орсон ийм хууль мөрдөж байгаа юм байна лээ. Энийг бас гишүүдэд хэлчихье. Тэгээд энэ асуудал дээр цаашдаа ажиллая гэсэн ийм байр суурьтай байна, гишүүдтэй санал нэг байна.

Дараачийн асуудал хэлэлцье. Ажлын хэсгийг оруулж ирье. 

Уг асуудлыг 12 цаг 37 минутанд хэлэлцэж дуусав.

Хоёр.Монгол Улсын 2006 оны төсвийн тухай хуулийн төсөл
/нэг дэх хэлэлцүүлэг/

Ц.Нямдорж: - Монгол Улсын 2006 оны төсвийн тухай хуулийн төслийн 1 дэх хэлэлцүүлгийг явуулъя. Хуулийн төслийн талаар Алтанхуяг сайд танилцуулга хийнэ.

Тамгын газар төсөв хэлэлцэж эхэлнэ, илтгэгч бай гэдэг асуудал ярьсан уу, Нарантуяа даргаа, яагаад удаж байгаа юм болоо? Одончимэд гишүүн.

Л.Одончимэд: - Төсөв хэлэлцэхэд аймгийн дарга нар ажиглагчийн байрнаас биш хэлэх ёстой саналыг нь хэлүүлж, үг хэлэх бололцоог нь олгоё. Бүгдээр нь яриулмаар байна.

Ц.Нямдорж: - 21 аймгийн Засаг дарга, тэгээд Нийслэлийн Засаг даргын саналыг Их Хурал дээр төсөвтэй холбогдуулаад сонсоно гэвэл амжихгүй, хэрвээ хуулиараа зөвшөөрч байгаа бол Засаг дарга нараас төлөөлөөд багцлаад санал хэлэх ийм шаардлага байвал явцын дунд зохицуулаад бололцоог нь олгоё гэсэн бодолтой байна. Одоо илтгэлээ сонсоё. Энэнтэй холбогдуулаад санал хэлэхээр арав гаруй гишүүн нэрээ өгч байна, хэрэв хэлэлцүүлгийг ийм байдлаар явуулбал, одоо 20 хүрч явна, дуусахгүй юм байна. Алтанхуяг сайдыг индэрт уръя.


Н.Алтанхуяг:
- УИХ-ын даргаа, УИХ-ын эрхэм гишүүд ээ, Монгол Улсын Засгийн газар “Монгол Улсын Нэгдсэн төсвийн тухай хууль”-ийн 12 дугаар зүйл, “Төсвийн байгууллагын удирдлага, санхүүжилтийн тухай хууль”-ийн 32, 33 дугаар зүйлүүдийг үндэслэн 2006 оны төсвийн төслийг боловсруулан УИХ-д өргөн барьсан билээ.


Ирэх оны улсын төсөв нь манай улсын эдийн засаг, нийгмийн хөгжлийн 2003-2005 оны бодит үр дүнд тулгуурлаж Монгол Улсын Засгийн газрын үйл ажиллагааны хөтөлбөрийн зорилтыг ханган биелүүлэх үйл ажиллагааг илтгэн тодорхойлох, 2004 оны сонгуулийн үр дүнд байгуулагдсан Их эвслийн засгийн газрын явуулж байгаа бодлого, арга хэмжээний хэрэгжилтийн хоёр дахь жилийн нэн чухал баримт бичиг болох юм.


2006 оны төслийг боловсруулахдаа УИХ-аас баталсан 2006 оны “Төсвийн хүрээний мэдэгдэл”-ээр тодорхойлсон эдийн засаг, нийгмийн хөгжил, төсвийн тэнцвэрийн макро үзүүлэлтийг хангахын хамт, 2005 оны эхний 8 сарын эдийн засаг, санхүүгийн байдал, хүлээгдэж буй гүйцэтгэл, эдийн засаг түүний дотор манай экспорт, импортын гол бүтээгдэхүүний үнэ ханш, худалдаа, эдийн засгийн гол түншүүдийн эдийн засгийн байдал, бодлогын чиглэлийг харгалзан дахин тооцсон суурь нөхцлүүдэд тулгуурлаж боловсрууллаа.


Эдийн засгийн макро түвшний хандлагад үндэслэн 2006 онд төсвийн алдагдлын ДНБ-д эзлэх хэмжээг 3.5 хувиас хэтрүүлэхгүй, улсын нэгдсэн төсвийн тэнцлийн гол харьцааг дараах түвшинд байхаар тооцов. Yүнд: ДНБ-д эзлэх төсвийн орлого 34.7 хувь, татварын орлого  29.6 хувьд, нийт зарлага ба цэвэр зээл 38.3 хувь, төсвийн урсгал ашиг ДНБ-ний 7.2 хувиас багагүй байх, улсын өрийн хэмжээг ДНБ-ний 6.1 хувьд хүргэн бууруулах зорилтыг тавьж байна. 

Эдийн засгийн бодит өсөлт 2005 онд 6.0 орчим хувьтай байхаар  урьдчилсан байдалтай байгаа.  Оёмол, нэхмэл бүтээгдэхүүнийг АНУ, Европын холбооны зах зээлд нийлүүлж байсан хөнгөлөлтийн нөхцөл байхгүй болсон болон бусад шалтгааны улмаас эдийн засгийн өсөлт ийм байдалтай байгаа юм.  

 Макро эдийн засгийн тэнцвэрт байдлыг хангах, тогтворжилтыг бататгах, ул​маар дотоодын үйлдвэрлэл, хувийн хэвшлийн хөгжлийг дэмжих, эдийн засгийн өсөлтийг хангахад мөнгө, зээл, төсөв, татвар зэрэг сан​хүү​гийн хүрээг хамарсан бодлого явуулах замаар дотоодын нийт бүтээгдэхүүний бодит өсөлтийг 2006 онд 6.0 хувиас багагүй байлгахаар зорилт тавьж байна.

Ер нь 2006-2008 онуудад эдийн зас​гийн бодит өсөлтийг 6-7 орчим хувь орчим байхаар тооцоолж байгаа юм.  Эдийн засгийн өсөл​тийг голлон үйлд​вэр, үйл​чил​гээ​ний сал​ба​раас хан​га​хаар тоо​цож байна. Засгийн газраас мэдээллийн технологи, сэргээгдэх эрчим хүчний  технологийг хөгжүүлэх, иргэдийг орон сууцаар хангахад чиглэсэн бодлого, хөтөлбөрүүдэд түлхүү ач холбогдол өгч ажиллана. Засгийн газар 6-7 хувийн эдийн засгийн өсөлтийн 4-5 хувийг үйлчилгээний салба​рын өсөл​төөр, 1-1.5 хувийг үйлд​вэр​лэлийн салбарын өсөл​төөр, үлдэж буй хэсгийг хө​​дөө аж ахуйн салбарын өсөл​төөр хангахаар тооцож байна.  

Гадаад зах зээлээс хамаарсан нефьт бүтээгдэхүүний үнийн өсөлт, дотоодын махны хангамж муудсан зэргээс шалтгаалж 2004 онд инфляци 11.7 хувь байсан ба 2005 онд инфляци 10 орчим хувьтай гарах төлөвтэй байна.  

Цаашид инфляцийг жилийн 6-7 хувьд байлгах бодлого, зохицуулалтыг хэрэг​жүүлж, валютын ханшны огцом өөрчлөлтөөс сэргийлж, гадаад валютын нөөцийг зохистой удирдах замаар макро эдийн засгийн тогворжилтыг хангахаар тооцож төсвийн төслийг боловсрууллаа. 

УИХ-ын даргаа, УИХ-ын эрхэм гишүүд ээ, 2006 оны улсын төсвийн орлогын талаар зарим зүйлийг танилцуулъя.

Монгол улсын төсвийн орлогын бодлого 2006 онд төсвийн тэнцвэрт харьцааг хангахад шууд дэмжлэг үзүүлэх, төрийн үйлчилгээний төсвийн санхүүжилтийн найдвартай  тасралтгүй эх үүсвэрээр хангахад чиглэгдэнэ. 

Эдийн засгийн өсөлтийг дэмжих үүднээс бизнесийн  таатай орчин бүрдүүлэх, үйлдвэрлэлийг дэмжих, хөрөнгө оруулалтыг урамшуулах, хөдөлмөр эрхлэлтийг нэмэгдүүлэх чиглэлд татварын бодлогыг чиглүүлэх, татварын баазыг өргөтгөн, татвар ногдуулалт, төлөлтөд тавих хяналтыг сайжруулж, татвар хураах үйл ажиллагааг улам боловсронгуй болгох бодлого үйл ажиллагаа явуулна. Уг бодлогыг хэрэгжүүлэх татварын шинэчлэлийн багц хуулийн төслийг УИХ-д өргөн бариад байгаа билээ.

2006 оны төсвийн төсөл, 2007-2008 оны төсөөллийн төсөлд орлогыг төлөвлөхдөө өнөөгийн мөрдөж буй хууль эрх зүйн орчныг хэвээр хадгалах, мөн хуульд өөрчлөлт оруулах гэсэн 2 хувилбараар тооцсон байгаа.

Улсын нэгдсэн төсвийн орлого 2006 онд 849.3 тэрбум төгрөгт хүрэхээр байгаа нь энэ оны төсвийн хүрээний мэдэгдэлтэй харьцуулахад 50.3 тэрбум төгрөгөөр, 2005 оны төлөвлөгөөнөөс 105.7 тэрбум төгрөгөөр тус тус өсч байна. 

Ирэх оны төсвийн төсөлд улсын нэгдсэн төсвийн нийт орлогыг 849.3 тэрбум төгрөгөөр тусгасан  нь  төсвийн хүрээний мэдэгдлээс 50.3 тэрбум төгрөгөөр нэмэгдэж байгаагийн гол шалтгаан бол 41.0 тэрбум төгрөг нь татварын орлого, 8.3 тэрбум төгрөг нь татварын бус орлого, 1.0 тэрбум төгрөг нь тусламжийн орлого нэмэгдэж байгаатай холбоотой бөгөөд зэсийн үнийн өсөлтийг харгалзан тооцсон болно. 

Улсын төсвийн орлогыг өнөөгийн хууль эрх зүйн орчны хүрээнд тооцоход нэгдсэн төсвийн орлого 2007-2008 онуудад ДНБ-ий 35.0  орчим хувийг эзлэхээр байгаа юм.

2006 оны төсөвийн орлогын тооцоонд 1 тн зэсийн үнийг  2800 ам  доллараар тооцлоо, нэг унци алтны үнийг 434.0 ам доллар, төгрөгийн доллартай харьцах ханш 1230.8 төгрөг, нийт импорт 1167.9 сая доллар үүний дотор  татвартай импорт 867.7 сая ам.доллар байхаар авлаа. Орлогын хувьд ийм байна.

УИХ-ын дарга,  УИХ-ын эрхэм гишүүд ээ, 2006 оны төсвийн зарлагын талаар зарим байдлыг танилцуулъя.


Монгол улсын төсвийн дунд хугацааны  зарлагын хүрээнд дараах зорилтуудыг дэвшүүлж байна. Yүнд:

Төсвийн байгууллагын удирдлага санхүүжилтийн тухай хуулийн хэрэгжилтийг гүнзгийрүүлж, төсөвт байгууллагын бүтээгдэхүүнийг тодорхойлох, өртөгийг тооцох, бүтээгдэхүүний нийлүүлэлтийг санхүүжилтийн үйл явцтай холбох, гэрээлэн нийлүүлэлтийн зарчмыг тууштай нэвтрүүлэх; Төрийн албаны шинэчлэлийн хөтөлбөрийг хэрэгжүүлэх;  Нийгмийн салбарын өөрчлөн байгуулалтыг гүнзгийрүүлэх; Тухайн оны үнээр тооцсон дотоодын нийт бүтээгдэхүүний өсөлтөөс төсвийн зардлын өсөлт төрүүлэхгүй байх зарчмыг баримтлахын тулд  арвилан хэмнэлтийн бодлого баримтлах; Хэмнэлтийн зарчим, хатуу горимыг баримтлах эдгээр зорилтуудыг дэвшүүлж байна.

Энэ үндсэн дээр Улсын төсвөөс санхүүжих төрийн албаны үйлчилгээний урсгал зардлын хэмжээг 2006 онд 668.1 тэрбум төгрөг, 2007-2008 онуудад 663.1 орчим тэрбум төгрөг болохоор тооцлоо.

Дотоодын нийт бүтээгдэхүүнд төсвийн урсгал зардлын эзлэх хувийн жин 2003-2004 оны түвшингээс харьцангуй буурч, 2006 онд 27.3 хувь 2007 онд 24.7хувь 2008 онд  22.4 хувь байх төлөвтэй байна.


Улсын төсвийн бүтцэд хэрэглээний зардлын өсөлтийг зохистой хязгаарлаж хуримтлалын хувийн жинг тогтворжуулах нааштай хандлагыг бататгах чиглэл баримталлаа. 

Төсвийн урсгал зардлын хэмжээ 2006 оны төсвийн хүрээний мэдэгдлээс 46.6 тэрбум төгрөгөөр нэмэгдэхээр байгаа нь төрийн үйлчилгээний хүрээ нэмэгдсэн, үнэ, тарифын хэмжээ өссөнтэй холбоотой байна. 

Монгол улсын 2006 оны төсвийн төсөлд  төрийн албанд ажиллагсадын цалингийн санг 157.1 тэрбум төгрөгөөр буюу дотоодын нийт бүтээгдэхүүний 6.4 хувь, төсвийн нийт зардлын 16.8  хувь, урсгал санхүүжилтийн  23.5 хувь байхаар тооцлоо.   

Төрийн захиргааны албан хаагчдад одоо  мөрдөж байгаа  цалингийн сүлжээг цалингийн доод жишиг болгон өөрчлөхийн хамт, байгууллагын орон тооны дээд хэмжээг тогтоон өгснөөр ажлын чадвар сайтай, мэргэжлийн өндөр түвшинтэй цөөн хүнтэй ажиллах эрх зүйн орчинг бүрдүүлж, орон тоо цөөрч, цалингийн хэмжээ нэмэгдэх боломж байгаа гэж үзэж байгаа юм. 

УИХ-ын дарга,  УИХ-ын эрхэм гишүүд ээ, Төсвийн байгууллагуудын бараа үйлчилгээний зардлыг 2006 онд 269.3 тэрбум төгрөгт хүргэж, 2006 оны төсвийн хүрээний мэдэгдлээс 31.3 тэрбум төгрөгөөр нэмэгдүүлэхээр тооцоолж байгаа. 

Бараа үйлчилгээний зардал өсч байгаа гол шалтгаан нь үнийн өсөлттэй  уялдуулан бодит зардлыг тооцсон явдал юм. 2006 оны хувьд гэрэл, цахилгааны зардлыг 182.0 сая төгрөг, түлш халаалтын зардлыг 1320.8 сая төгрөг, тээвэр шатахууны зардлыг 1799.7 сая төгрөгөөр хэрэглээний усны зардлыг 2289.6 сая төгрөгөөр аймаг, хотын үнийн ялгавартайгаар тооцооллоо.

Хоолны зардлын хувьд сургуулийн өмнөх боловсролын байгууллагад хамрах хүүхдийн тоо, ерөнхий боловсролын сургуулийн дотуур байр болон мэргэжлийн сургалт үйлдвэрлэлийн төвийн дотуур байранд суух хүүхдийн тооны өсөлт, махны үнийн өсөлт, ерөнхий боловсролын сургуулийн дотуур байрны хүүхдийн хоолны зардлын норматив нэмэгдсэнийг харгалзан Боловсрол, соёл, шинжлэх ухааны сайдын төсвийн багцад 1031.6 сая төгрөг, махны үнийн өсөлтийг харгалзан Эрүүл мэндийн сайдын төсвийн багцад 50.6 сая төгрөг, Батлан хамгаалахын сайдын төсвийн багцад 200.0 сая төгрөг, Хууль зүй дотоод хэргийн сайдын төсвийн багцад 621.4  сая төгрөгийг төсвийн хүрээний мэдэгдлээс өсгөн тооцлоо. Yнэ тарифын өсөлт төсөөлснөөс өсөх магадлал өндөр байгааг харгалзан үнийн өсөлтийг зохицуулах арга хэмжээнд 3.3 тэрбум төгрөг шаардлагатай гэж үзлээ.

Эрүүл мэндийн салбарт зайлшгүй шаардлагатай  эмийн хэрэглээг хангах үүднээс 2006 оны төсвийн хүрээний мэдэгдлээс эмийн зардлыг 795.9 сая төгрөгөөр нэмж тооцлоо. 

Yүний зэрэгцээ Засгийн газрын нөөц хөрөнгө, төсвийн хувиарлагдаагүй зардал зэрэг зардлыг зайлшгүй шаардлагыг харгалзан нэмэгдүүлэхээр бид нар тооцлоо.

Нийгмийн даатгалын санг сүүлийн 3 жилийн тэтгэвэр авагчдын тооны өсөлтийг үндэслэн жилд дунджаар 4000 хүн нэмэгдэхээр тооцооллоо, мөн тэтгэврийн хэмжээг нэмэгдүүлэхээр  тооцлоо.


Нийгмийн даатгалын сангийн ихэнхи хувийг эзэлдэг тэтгэврийн даатгалын сангийн орлого ирэх жил 86.7 тэрбум, зарлага 134.6 тэрбум төгрөг болж төсвөөс 47.9 тэрбум төгрөгийн татаас олгохоор  байна. 

Цаашдаа нийгмийн даатгалын сангийн орлогын эх үүсвэрийг нэмэгдүүлэхийн тулд малчид болон хувиараа хөдөлмөр эрхлэгчдийг нийгмийн даатгалд хамруулах ажлыг шат дараатай хэрэгжүүлэх эрх зүйн орчныг бүрдүүлэх шаардлагатай байгаа болно. 

Мөн тэтгэвэрт гарах насны хязгаарыг оновчтой тогтоох асуудлыг  судлан үзэх шаардлагатай байна.

Тэтгэврийн доод хэмжээг нэмэгдүүлэх, тэтгэврийн зөрүүг арилгахад зориулан 2006 оны төсвийн төсөлд 12.2 тэрбум төгрөгийг төлөвлөлөө. 


Нийгмийн халамжийн сангийн зардлыг ирэх онд 48.4 тэрбум төгрөг байхаар төлөвлөж байгаагаас “Хүүхдийн мөнгө” хөтөлбөрт зориулан 21.6 тэрбум төгрөг төсөвлөсөн бөгөөд энэ арга хэмжээнд одоогийн байдлаар 600,0 мянган хүүхэд хамрагдах буюу энэ оны түвшинд байхаар тооцлоо. Мөн “Залуу гэр бүл” хөтөлбөрт зориулан 3.2 тэрбум төгрөг төсөвлөлөө. 

УИХ-ын дарга, УИХ-ын эрхэм гишүүд ээ, Улсын хөрөнгө оруулалтын талаар, 2006 онд улсын төсвийн хөрөнгөөр хэрэгжүүлэх  барилга байгууламж, төсөл арга хэмжээ нь бүхэлдээ  Засгийн газрын үйл ажиллагааны хөтөлбөр болон үндсэн чиглэлд салбаруудын стратегийн тэргүүлэх зорилтыг хэрэгжүүлэхээр тусгагдсан барилга байгууламж, төсөл, арга хэмжээнүүдийг  хугацаанд нь хэрэгжүүлэх чиглэлийг баримталж байгаа юм.

Улсын төсвөөс нийт 73.1 тэрбум төгрөгийн хөрөнгө оруулахаар тооцсон нь 2004 оны гүйцэтгэлээс 25.8 хувиар, энэ оны хүлээгдэж байгаа гүйцэтгэлээс 21.8 хувиар тус тус өсөхөөр байна.

Улсын төсвийн хөрөнгө оруулалтаар 2006 онд хийгдэх нийт барилга байгууламж, төсөл, арга хэмжээг хэрэгжүүлэх зардлын 88.4 хувийг хөрөнгө оруулалтад, 11.6 хувийг их засвар  болон төсөвт байгууллагуудад тоног төхөөрөмж худалдан авахад зориулан зарцуулахаар төлөвлөлөө.

Төсвийн ерөнхийлөн захирагчдад хичнээн хэмжээний хөрөнгө оруулалт төсөвлөж өгсөн бэ гэвэл төсвийн ерөнхийлөн захирагч тус бүр маань өөрсдөө энэ асуудлаа танилцуулж ярих учраас би ерөнхий дүнг танилцуулъя.

Нийт барилга байгууламж, төсөл, арга хэмжээний 30.8 хувь буюу  22.5 тэрбум төгрөгийг зам, тээвэр, аялал жуулчлалын салбар буюу Батхүү сайдад, үүний 25.0 хувь буюу 18.2 тэрбум төгрөгийг түлш, эрчим хүч буюу Очирхүү сайдад, 11.3 хувь буюу 8.3 тэрбум төгрөгийг боловсрол, соёл, шинжлэх ухааны салбар буюу Цагаан сайдад, 6.1 хувь буюу 4.5 тэрбум төгрөгийг эрүүл мэнд, нийгмийн хамгаалалын салбар буюу Ганди сайдад, 5.4 хувь буюу 3.9 тэрбум төгрөгийг барилга, нийтийн аж ахуйн салбар буюу Батбаяр сайдад, 3.0 хувь буюу 2.2. тэрбум төгрөгийг батлан хамгаалах салбар буюу Шаравдорж сайдад, хил хамгаалал, хууль, нийгмийн хэв журам сахиулах салбарт, 1.8 хувь буюу 1.3 тэрбум төгрөгийг гадаад харилцаанд, 2.1 хувь буюу 1.5 тэрбум төгрөгийг байгаль орчин, хөдөө аж ахуйн салбар буюу Барсболд сайд, Тэрбишдагва сайд нарт, 14.5 хувь буюу 10.6 тэрбум төгрөгийг төсвийн байгууллагууд, бусад арга хэмжээнд зарцуулахаар тооцолсон байгаа.

Засгийн газрын гадаад зээлийн ашиглалт ямар байна вэ? Засгийн газар 2006 онд нийт 
191.2 тэрбум төгрөгтэй тэнцэх хэмжээний гадаад зээл авч ашиглахаар төсөвлөлөө. Та бүхэнд тараасан материалын хамгийн араасаа 2 дахь хуудсан дээр энэ тухай дэлгэрэнгүй задаргаа байгаа. Yүнд: төслийн зээл 
139.1 тэрбум төгрөг, авто замын зээл 
43.3 тэрбум төгрөг, хөтөлбөрийн зээл 
8.8 тэрбум төгрөг байна. 

Засгийн газар 2006 онд нийт 
71.6 тэрбум төгрөгийн гадаад зээлийн төлбөр төлөхөөр төлөвлөж байгаагийн 
30.4 хувь буюу 
21.8 тэрбум төгрөг нь хүүгийн төлбөр, 
69.6 хувь буюу 
49.8 тэрбум төгрөг нь зээлийн үндсэн төлбөр байх юм.

Эцэст нь засаглал хоорондын төсвийн харилцааны талаар буюу орон нутгийн төсвийн тухай. 2006 оны төслөөр орон нутгийн төсвийн орлого 72.9 тэрбум төгрөг, зарлага 74.9 тэрбум төгрөг байгаа нь 2005 оны төлөвлөгөөнөөс орлого 5.2 тэрбум төгрөгөөр, зарлага 5.6 тэрбум төгрөгөөр нэмэгдэж байна.   

Орон нутгийн төсвийн зарлагын өсөлт нь нутгийн захиргааны байгууллага, нэгжүүд төрийн үйлчилгээг үндсэн нэгж, хүн амд илүү хүртээмж, чанартай хүргэхтэй холбогдон гарах зардлын бодит өсөлт, нөгөө талаар үнийн өсөлттэй уялдаж гарч байна.

Орон нутгийн төсвийн орлого, зарлага, санхүүгийн дэмжлэг, улсын төсөвт төвлөрүүлэх орлогын 2003-2008 оны хандлагаас харахад 2006 онд орон нутгийн орлого 2003 оны гүйцэтгэлээс 45.1 хувиар 2004 оны гүйцэтгэлээс 6.0 хувиар, 2005 оноос 7.7 хувиар өсөх хандлагатай байгаа бол төсвийн зарлага төдийлөн өсөхгүй байна. 

2006 онд улсын төсвөөс санхүүгийн дэмжлэг авдаг аймгийн тоо 13 болж, 2005 онтой харьцулахад 4-өөр буурах боломж бүрдэж байгаа юм.  

2006 онд Булган, Дорноговь, Дорнод, Өмнөговь, Сүхбаатар, Сэлэнгэ, Нийслэл, Орхон, Дархан-Уул аймгууд нийтдээ  26.7 тэрбум төгрөгийн орлогыг улсын төсөвт төвлөрүүлэхээр байгаа нь зарим хууль эрх зүйн орчин бүрдсэн болон тухайн орон нутагт зарим хүчин чадлууд шинээр орж байгаатай холбоотой юм.

Монгол улсын 2006 оны төсвийн төслийг УИХ-аар хэлэлцэн соёрхон баталж өгөхийг хүсье. Анхаарал тавьсан явдалд баярлалаа.

Ц.Нямдорж: - Алтанхуяг сайдад баярлалаа. 1 цаг болж байна. Одоо гишүүд асуулт тавина, асуулт асуух гишүүд нэрсээ өгье, одоогийн байдлаар Гүндалай гишүүн, Ламбаа гишүүн, Раднаа гишүүн, Бакей гишүүн Баярцогт гишүүн, Раш гишүүн, Дондог гишүүн, Мөнхтуяа, Дамиран, Отгонбаяр, Оюун, Зоригт, Батбаатар, Содномцэрэн, Батболд, Бадамжунай, Занданшатар, Баярсайхан, Идэвхтэн, Лүндээжанцан, Одбаяр, Цанжид, Энхболд, Сүхбаатар, Одончимэд, Энхболд, О.Энхсайхан, Адъяа гэсэн гишүүд нэрсээ өгсөн байна. Асуух асуулттай гишүүдийн нэрсийг жичид нь авчихъя, Мурат, Авдай, Жаргалсайхан гишүүн, Бат-Эрдэнэ гишүүн, Бат-Эрдэнэ Б гишүүн, Эрдэнэбат гишүүн, Энхболд гишүүн, Хүрэлсүх гишүүн, Батхуяг, Нямсүрэн, Энхболд, Гончигдорж гишүүнээр асуулттай гишүүдийн нэрсийн жагсаалтыг таслая, Цэнгэл гишүүн байна. 

Өглөөний нэгдсэн хуралдаан 13.00 цагт завсарлаж, оройн нэгдсэн хуралдаан 15 цаг 25 минутанд эхлэв.

Ц.Нямдорж: - 5 аймгийн Засаг дарга үг хэлэх юм байна, Говь-алтай аймгийн засаг дарга Цогтбаатар, Өвөрхангай аймгийн дарга Эрдэнэбилэгт, Төв аймгийн дарга Энхбат, Дорнод аймгийн Засаг дарга Жанлав дарга нар үг хэлэх юм байна, Засаг дарга нар хэлэх үг бэлэн биз? Цогтбаатар дарга үг бэлэн үү, Өвөрхангай Эрдэнэбилэгт дарга бэлэн үү, Энхбат дарга үг бэлэн үү, Жанлав бэлэн дарга бэлэн биз.

Гишүүдэд мэдээлэхэд Тендерийн хуулиар ажлын хэсэг аж ахуйн нэгжүүдийн төлөөллийг сонсох, гишүүдийн саналыг сонсох ийм ажлыг зохион байгуулах гэж байгаа юм байна. Тэр хэлэлцүүлэгт очих хүмүүс Цэнгэл гишүүнтэй холбоо барьж байгаад ажлаа зохицуулаад очихыг хүсч байна. Цэнгэл гишүүн тийм зарлал гаргаж өгөөч гэж хүсч байна, нэгдүгээрт.

Хоёрдугаарт Тендерийн хуулийн анхны хэлэлцүүлгийн үеэр Чуулган дээр яригдсан тэр зүйлүүдийг ажлын хэсэг маш анхааралтай дахин дахин үзэж, гишүүдийн асуулт, саналын аль алиныг үзэж, асуултын цаана ямар ажил байна, тэр ажил нь төсөлд сууж уу гэдгийг их нухацтай үзэх шаардлагатай шүү, энийг та бүхэн бас анхааралдаа аваарай. Манай гишүүд орон нутагт ажлаар очдог, Тендерийн хууль болж өгөхгүй байна, тендер удааширч байна, энэнээс болоод ажил амьдрал хохирч байна гэдэг шүүмжлэлтэй өдөр болгон тулгардаг учраас энэ хуулийн хэлэлцүүлэгт маш их идэвхтэй оролцож тэр орон нутагт гараад байгаа шүүмжлэлүүдийг хаах тал дээр нь энэ хуулийн төсөл дээр идэвхтэй ажиллах ёстой гэдгийг дахин би сануулъя. Өдөр тутмын ажил зохицуулдаг энэ тендерийн хууль, Удирдлага, санхүүжилтийн хууль гэх мэтийн хэдэн бэрхшээлтэй хуулиуд бий, энэ асуудал дээр сайн ажиллая.

Гишүүдийн туслахууд гишүүдээ явуулъя, цаг болоод байна. Энд бүсийг төлөөлсөн аймгийн Засаг дарга нарын саналыг сонсоод, дараа нь гишүүд асуултаа асуугаад явчихвал яасан юм бэ, тэгэхгүй бол аймгийн дарга нар төсвийн хэлэлцүүлгийн үеэр цаг алдах, тэр хэмжээгээр бас орон нутагт ажил нь хүндрэх төлөвүүд байгаа учраас аль болохоор аймгийн дарга нарынхаа хурдан буцах боломжийг Их Хурал хангах тал дээр ажиллавал яасан юм бэ, за энэ дээр нэгдсэн ойлголттой тогтлоо. 


Одоо 2006 оны төсвийн төсөлтэй холбогдуулж, бас нийгэм эдийн засгийн бодлого, үндсэн чиглэл, мөнгөний бодлогын баримт бичгүүд хэлэлцэхээр болж байгаа. Төсвийн ерөнхийлөн захирагч нар буюу аймгийн дарга нар ирсэн байгаа, аймгийн дарга нараас бүсүүдээ төлөөлөөд 5 аймгийн Засаг дарга үг хэлнэ. Аймгийн дарга нарын бүс төлөөлж хэлж байгаа үгийг Их Хурлын холбогдох Байнгын хороод анхааралтай судалж үзэх хэрэгтэй. Ингээд би Говь-алтай аймгийн Засаг дарга Цогтбаатарыг индэрт урьж байна.


Р.Цогтбаатар: - Эрхэм гишүүд та бүхний өнөөдрийн амгаланг айлтгая. Ирэх жилийн төсвийг хэлэлцэх энэ хэлэлцүүлэгт орон нутгийн төсөв, ерөнхийлөн захирагчид, аймгийн Засаг дарга нарыг оролцуулж байгаад бид нар баяртай байна. Ирэх 2006 оны хувьд орон нутгийн засаг дарга нар Засгийн газрын мөрийн хөтөлбөрийг орон нутагт хэрэгжүүлэх, өөрийнхөө төсөөлж хэрэгжүүлж байгаа хөтөлбөрөө улам эрчимжүүлж ажиллах ийм чухал хариуцлагатай жил болж байгаа юм. Энэ зорилтоо хэрэгжүүлэхийн тулд ирэх жилийн төсвийг үндэслэлтэй сайн боловсруулж батлах, зохистой хэрэгжүүлэх явдал чухал юм.

2006 оны төсвийн төслийг бид боловсруулахдаа төсвийн хүрээний мэдэгдэл боловсруулах үед тодорхой саналуудыг өгсөн, 8 сард мөн төсвийн төлөвлөгөө боловсруулах үед аймаг, орон нутгийн саналыг боловсруулж Сангийн яаманд хянуулж тушаасан. Энэ үед орон нутгаас тавьсан саналууд төсөвт зохих ёсоор тусгагдсан гэж бид бодож байгаа. Гэхдээ мэдээж хэрэг орон нутагт боловсруулах явцад гарсан алдаа гажуудал, зарим дутуу бодож төлөвлөгдсөн зүйлүүд нэлээд хянагдсан гэдгийг энд нэмж хэлмээр байна.

Төсвийн хүрээний мэдэгдэл боловсруулж байх үед бас төсвийн төлөвлөгөө тушааж байх тэр үед байсан зарим үнэ ханш өнөөдөр ихээхэн хөдөлж өөрчлөгдлөө. Yүнтэй холбогдуулан ирэх жилийн төсөвт тооцож байгаа халаалт, цахилгааны зардал, тээвэр, шатахууны зардал, усны зардлыг ихээхэн тодруулж өнөөдрийн байдал, цаашдаа 2006 онд нэмэгдэх тэр чиг хандлагыг тусгах шаардлага зүй ёсоор тавигдаж байгаа юм. Гэхдээ сайдын илтгэлд дэлгэрэнгүй ярилаа. Энэ дээр дурдсан зардлууд ихээхэн нэмэгдэж байна, гэхдээ л бидний хувьд одоо ингээд өнөөдрийн байдалтай, ирэх жилийн ерөнхий чиг хандлагатай харьцуулаад тооцоход урсгал төсөв энэ чиглэлийн төсөв дээр дутагдаж болзошгүй байна гэсэн ийм зүйлийг нэгдүгээрт хэлмээр байна.

Хоёрдугаарт 2006 оны төсөвт одоо энэ төлөвлөсөн байдлаас харахад сумдын сургууль, соёлын төв, эмнэлгүүдийн засварт зарцуулагдах хөрөнгө урьд өмнөхөөсөө нэлээд буурсан байдал ажиглагдаж байна. Тухайлбал 2005 оны хүлээгдэж байгаа гүйцэтгэлээсээ энэ 2 салбарын их засвар аль аль нь 2 дахин буурч байна. Өнөөдрийн засаг төрөөс авч байгаа арга хэмжээ орон нутагт хэрэгжиж биелдэг, тэр нь олон түмэнд хүрдэг, харагддаг гол газар бол сургууль, эмнэлэг байгаа юм. Энэ сургууль, эмнэлэг дээр хийгдэх засварын ажил, шинэтгэл, өргөтгөлийн ажил энэ салбарын төсвийн ерөнхийлөн захирагчдаар хуваарилагддаг боловч яг орон нутгийн удирдлага газар дээр нь хэрэгжүүлдэг юм. Энэ тал дээр нэлээд анхаарч үзмээр санагдаж байна.

Тухайлбал сүүлийн жилүүдэд сумын соёлын төвүүд гэхэд ерөөсөө үндсэндээ засварлагдаж чадахгүй байгаа, нэг аймагт 20 сая төгрөг өгдөг, нөгөөдөхийг хувааж 4, 5 газар тавьдаг, тэгээд өнгө будаг төдий юм хийдэг, тэр нь чанар чансаагүй болж байгаагаас болоод ихээхэн бэрхшээл байна. Сургууль, эмнэлгүүдийн тухайд ч гэсэн ялгаа байхгүй 50, 60, 70-аад оны үед баригдсан тэр барилгууд өнөөдөр гарцаагүй ихээхэн засвар шаардаж байгаа юм. Тийм учраас энэ чиглэлд зарцуулах хөрөнгийг анхаарч үзээч гэсэн хоёрдахь зүйл байгаа юм.

Гуравдугаарт Төсвийн байгууллагын удирдлага, санхүүжилтийн хуулийн дагуу сайд нарын багцаас аймгийн Засаг даргатай нийлүүлэх бүтээгдэхүүний гэрээ байгуулдаг, оны эхэнд, энэ дагуу үйл ажиллагаа орон нутагт хэрэгжиж байгаа. Гэхдээ цаашдаа энэ гэрээг хийхдээ ч гэсэн нэлээд сайн тооцоотой, хоёр талаасаа ханддаг, явцад нь ихээхэн сайн дор хаяхад 2-оос доошгүй удаа авч үздэг баймаар байна. Ялангуяа энэ төсвийн байгууллагуудын тогтмол зардал, энд халаалт, цахилгаан, дулаан, ус орж байгаа юм, гол нь. Энэ зардлуудыг оны эхэнд яг төлөвлөсөн үнээрээ тухайн бүтэн жилийг авна гэдэг бол ихээхэн хүндэрч байна. Тийм учраас энд нэлээд анхаарах нь зүйтэй байна гэсэн саналтай байгаа юм.

2006 оны төсөвт сумын Засаг даргын Тамгын газрын барилгыг барих, өргөтгөх, засварлах чиглэлээр 300 сая төгрөг туссан байна, энэ бол орон нутгийн удирдлагад ажиллаж байгаа төрийн албан хаагчдын ажиллах нөхцөл бололцоог хангахад их чухал зүйл болж байна гэж бодож байна. Энийг хэрэгжүүлэхдээ яг өнөөдрийн бодитой байдлыг газар дээр нь сайтар судалж, тэр мэргэжлийн байгууллагуудаас гарсан дүгнэлтий нь хийгдсэн зураг төсвий нь ихээхэн анхаарч хэрэгжүүлэх явдал чухал байна гэсэн ийм зүйлийг хэлмээр байна.

Yнэнийг хэлэхэд өмнөх жилүүдэд сумын Засаг даргын Тамгын газрын байр сууцны талаар ерөөсөө анхаарахгүй явж ирсэн, энэ нь өнөөдөр амьдрал дээр ихээхэн бэрхшээл учруулж байгаа юм. Ингээд манай баруун бүсийн аймгууд төсвийн хөрөнгө оруулалттай холбоотой зарим тодорхой саналуудыг тавьж байгаа юм. Тухайлбал Завхан аймгийн хувьд Засаг даргын Тамгын газрын контор 2004 онд төсөвт суусан, 130 сая төгрөг байсан, зураг төсвөө хийлгэсэн, газраа сонгосон, гэхдээ одоо хүртэл энэ явж чадахгүй байгаа, 5, 6 удаа мэргэжлийн байгууллагын дүгнэлт гараад байгаа, нэг ийм зүйлийг анхаарч үзээч гэж манай Завхан аймгийн нөхдүүд санал тавьж байгаа юм.

Манай Говь-алтай аймгийн тухайд Тайшир сумын сургуулийн спортын заал гэж 10-аад жил баригдаж гүйцээгүй барилга байгаа юм, 80-аад сая төгрөгийн төсөв нэмж шаардагдаж байгаа юм, энэ спорт заалыг гүйцээж ашиглалтад оруулах талаар анхаарч өгөөч гэсэн хүсэлт байгаа.

Баян-өлгий аймгийн нөхдүүд Цагааннуурын чөлөөт бүсийн баазыг эрчим хүчний эх үүсвэртэй холбож өгөх, хангаж өгөх тал дээр олон удаа хүсэлт тавьж байгаа, энийг анхаарч үзээч гэж байгаа юм. Мөн спортын ордныг шинээр барих талаар урьд тавьсан хүсэлтийг анхаарвал сайн байна гэж байгаа.

Ховд аймгийн тухайд цагдаагийн хэлтэс нь Цагдаагийн газар болж өргөтгөсөн, гэхдээ Цагдаагийн газар болгож өргөтгөсөнтэй холбогдож гарах нэмэгдэл зардал төсөвт төдийлөн тусгагдаж чадаагүй байна гэсэн ийм саналуудыг хэлж байна.

Ингээд эцэст нь та бүхний анхаарлыг нэг зүйлд хандуулмаар байна. 2006 оны төсвийг их үр ашигтай хэрэгжүүлэхийн тулд бид 2005 оны эцэст төсвийн өргүй гарч шилжих явдал их чухал байгаа юм. Өнөөдөр амьдрал дээр энэ бензин шатахууны, тээвэр, тууврын зардал өссөнтэй холбогдуулаад оны эцэст ихээхэн өр гарч болзошгүй ийм байдалтай байна. Тухайлбал манай энэ бүсийн ганцхан Завхан аймгаар жишээ авч үзэхэд 1 куб метр дулааны үнэ 47 хувиар өссөн байна, энэ оны эхнээс хойш, 76 бензиний үнэ 20.9 хувиар өссөн байна. Дизель түлшний үнэ 38 хувиар өссөн байна, 1 машин модны үнэ гэхэд 2.1 дахин өссөн байна. Цэвэр, бохир усны үнэ 30 гаруй хувиар өссөн байна, энэ бол бүх аймаг дээр түгээмэл байгаа юм. Yүнтэй холбогдуулаад одоо төсвийн байгууллагуудад ихээхэн хэмжээний өр үүсээд байна, жилийн эцэс гэхэд энэ өрийн хэмжээ үлэмж хэмжээгээр өсөх хандлагатай байна. Манай Говь-алтай аймгийн тухайд гэхэд 500 орчим сая төгрөг болж байна. Завхан аймагт хийсэн тооцоогоор 514 сая төгрөг болохоор ийм тооцоо гарч байгаа юм.

Тийм учраас манай УИХ, Засгийн газраас, Сангийн яамнаас зохицуулалтын тодорхой арга хэмжээ авч өргүй шилжиж чадах юм бол 2006 оны төсвөө хэрэгжүүлэхэд бид нар ихээхэн чухал ач холбогдолтой болно гэж үзэж байна. Тийм учраас төсвийн тодотгол хийдэг юмуу, энэ өр ширийг барагдуулах ямар арга механизм байдаг юм, энэ дээр онцгой анхаарч өгөхийг хүсч байна, анхаарал тавьсанд та бүхэнд баярлалаа.


Ц.Нямдорж: - Цогтбаатар даргад баярлалаа, одоо хангайн бүсийн аймгуудыг төлөөлж Өвөрхангай аймгийн Засаг дарга Эрдэнэбилэгт санал хэлнэ, индэр дээр урьж байна. 1 даргын ярьсан зүйлийг давхардуулж битгий яриарай, жишээ нь бензин, дулааны үнийг ойлгомжтой байна, бусад асуудлаа яриарай.


Б.Эрдэнэбилэгт: - УИХ-ын дарга, эрхэм гишүүд ээ, өнөөдөр Монгол Улсын 2006 оны төсөв хэлэлцэж түүнд орон нутгийн удирдлагууд оролцож аймаг, орон нутгийн тулгамдаж байгаа асуудлын талаар ярилцах боломж олгож өгсөн явдалд УИХ, Засгийн газарт талархаж байгаагаа дэвшүүлье. 2006 оны төсөв бол яах аргагүй Монгол орны хөгжлийн энэ 4 жилийн тулгамдаж байгаа олон асуудлуудыг шийдэхэд чухал ач холбогдолтой, тэр утгаараа төсвийн боловсруулалтад аймаг, орон нутаг, яамдууд ихээхэн онцгой анхаарч энэ төсвийг үр дүнтэй төлөвлөж боловсруулах, түүнийг хэрэгжүүлэх ажлыг зохион байгуулах асуудал бидэнд юу юунаас чухлаар шаардагдаж ажилласан.


2006 оны улсын төсвийг би ярихдаа баруун бүсээс төлөөлж ярьсан Цогтбаатар даргын саналуудтай давхцуулахгүйгээр цөөн зүйлүүдийг нэмж хэлье гэж бодсон юм. Улсын төсөвт аймаг, орон нутгийн орлогыг аваад үзэхэд орлого бүрдүүлэлтийг нэлээд нэмэгдүүлэхээр тооцжээ. Аймаг болгон дээр аваад үзэхэд дунджаар 120 гаруй сая төгрөгийн орлогыг бид нар өмнөх онтой харьцуулахад нэмэгдүүлэхээр орон нутгийн орлогын төлөвлөгөөг нэмэгдүүлсэн байна. Энэ нь мэдээж 2006 оны төсвийн хүрээний мэдэгдэл гаргах, өнгөрсөн 8 сард төсвийг боловсруулахад бидний орон нутгаас өгч байсан саналууд бий, гэхдээ түүнээс тодорхой зүйлүүд нэмэгдэж, төсвийг, орлогыг нэмэгдүүлэх, орон нутгийнхаа төсөв, орлогыг нэмэгдүүлэх зайлшгүй шаардлагууд гарсан байна. Энэ орлогыг нэмэгдүүлэхэд Сангийн яам, аймаг, орон нутгийн хувьд ярилцаж тохирсон зүйлүүд ч бий, ярилцаж тохиролцож чадаагүй зүйлүүд ч байгаа. Энэ орлогыг бүрдүүлэх асуудлуудаар аймаг, орон нутгийн хэмжээнд нэлээд шахуу дайчин ажиллах шаардлагатай болж байна гэдгийг бид энд хэлэх нь зүйтэй байх гэж бодож байна.

Гэхдээ зарлага, санхүүжилтийн хувьд жилээс жилд тодорхой хэмжээгээр нэмэгдэж байгаа, гэхдээ өнөөдөр бид орлоготой харьцуулж зарлагыг ярих боломж байхгүй. Гэхдээ зарлагын санхүүжилт орлогын гуравны нэг орчимд явж байгаа юм, ийм учраас бид орон нутагт материаллаг баазыг бэхжүүлэх, ялангуяа орон нутгийн төр захиргааны байгууллагыг хөгжүүлэхэд энэ зарлага санхүүжилт хүрэлцэж чадахгүй байна гэдгийг би энд зориуд хэлэх гэсэн юм.

Аймгуудын орлогын төлөвлөгөөг 120 гаруй сая төгрөгөөр дунджаар нэмэгдэж байхад 50 орчим хувиар дунджаар зарлага санхүүжиж байгаа юм, бүр зарим аймагт 18-хан сая төгрөгөөр зарлагын санхүүжилт нэмэгдсэн байгаа юм, Булган аймагт орлогын төлөвлөгөөг 129 сая төгрөгөөр нэмэгдүүлээд, зарлагы нь 18 сая төгрөгөөр төлөвлөж өгсөн байгаа юм. Тэгэхээр өнөөдөр орлого бүрдүүлэлт, зарлага санхүүжилт хоёрын хооронд ийм зөрүүтэй байгаа нь орон нутгийн хөгжилд тодорхой хэмжээгээр бас хүндрэл бэрхшээл гарах ийм боломж гараад байна гэдгийг бас УИХ анхааралдаа авбал зүйтэй байна.

Хоёрдугаарт миний хэлэх гэж байгаа зүйл бол хөрөнгө оруулалтын төлөвлөгөө, мэдээж УИХ-ын гишүүд маань өөрсдийнхөө сонгуулийн мөрийн хөтөлбөрт тусгагдсан асуудлуудыг хэрэгжүүлэхийн тулд хөрөнгө оруулалтын талаар тодорхой саналуудыг оруулсан байгаа, Засгийн газрын үйл ажиллагааны хөтөлбөр хэрэгжүүлэхтэй холбогдуулж хөрөнгө оруулалтын тодорхой объектууд энэ УИХ-ын төсөвт суужээ. Эдгээр суусан зүйлүүдийг хасахгүй байх талаар УИХ анхаарч өгмөөр байна. Тийм учраас хөрөнгө оруулалтын төлөвлөгөөнд тусгагдсан зорилтыг хэрэгжүүлэхэд аймаг, орон нутгийн хувьд бид аймаг болгондоо тусгагдсан асуудлыг хэрэгжүүлэхэд анхаарал тавьж ажиллах болно.

Эцэст нь Нямдорж дарга маань уучлаарай, давтаж хэлэхгүй бол болохгүй нэг асуудал байгаа юм, энэ бол өр авлагын тухай асуудал, би энд 2-хон аймгийн жишээг татаж хэлэх гэсэн юм. Өнгөрсөн 2005 оны өр Баянхонгор аймагт 238.3 сая төгрөгийн өр үүсээд байгаа юм. Өвөрхангай аймагт 113.6 сая төгрөгийн өр үүсээд байгаа, Өвөрхангай аймгийн өрийн 62.7 хувь нь өмнөх оны өр авлага байгаа юм, ийм учраас бид нар энэ өрийг барагдуулах, эцэст нь 2005 онд бид нар өргүй гарах тухай асуудлыг шийдэхэд төсвийн тодотголыг нэмж хийх шаардлага байна уу, аль эсвэл өнөөдрийн хэлэлцэж байгаа энэ төсөвт өмнөх оны өрийг барагдуулах, түүнийг шийдвэрлэх талаар тодорхой хэмжээгээр тусгаж оруулбал аль хувилбар нь зүйтэй вэ гэдгийг УИХ, Засгийн газар анхаарч шийдвэрлэж өгнө байхаа гэдэгт итгэж байна.

Мэдээж аймаг, орон нутгууд эрүүл мэндийн болон боловсролын салбар, нийгмийн халамж үйлчилгээний салбаруудад хөрөнгө оруулалт тасралтгүй нэмэгдэж байгаа гэдгийг сая түрүүн Цогтбаатар дарга маань хэлсэн, үүнд орхигдож байгаа нэг юм бол орон нутгийн төр захиргааны байгууллагын материаллаг баазыг бэхжүүлэх асуудал, мэргэжил дээшлүүлэх асуудал, мэргэжилтэй боловсон хүчний төрийн албан хаагчийн чадавхийг дээшлүүлэх асуудал ихээхэн дутагдалтай байна. Энэ асуудал дээр ч гэсэн хөрөнгө оруулалт 300-хан сая төгрөг байгаа, үүнийг нэмэгдүүлэх талаар анхаарч өгөөч гэдгийг нэмж хэлмээр байна, анхаарал тавьсан явдалд баярлалаа. 


Ц.Нямдорж: - Эрдэнэбилэгт даргад баярлалаа. Одоо төвийн бүсийн аймгуудыг төлөөлж Төв аймгийн Засаг дарга Ц.Энхбат үг хэлнэ, индэрт урьж байна.


Ц.Энхбат: - УИХ-ын эрхэм даргаа, УИХ-ын эрхэм гишүүд ээ, та бүхний энэ өдрийн амгаланг айлтгая. 2006 оны төсвийн төслийн хэлэлцүүлэг явагдаж байгаа энэ үед аймгийн удирдлагууд биднийг урьж энэ хэлэлцүүлэгт оролцуулж орон нутагт бий болж байгаа төсөв санхүүгийн асуудлаар бий болж байгаа зарим асуудлаар санал солилцож хүндрэлтэй байгаа асуудлуудыг маань сонсох гэж энэ хэлэлцүүлэгт оролцуулж байгаад төвийн бүсийн аймгуудын нэрийн өмнөөс талархаж байгаагаа илэрхийлье.


Баруун бүс болоод хангайн бүсийн асуудлуудтай давхцуулахгүйгээр шууд аймгуудынхаа саналуудыг хэлээд явъя гэж ингэж шийдлээ. Манай төвийн бүсийн аймгууд зөвшилцөж байгаад өөрсдийн төсвийн төсөлдөө тусгагдсан төсөвтэй холбогдсон асуудлуудаар дараахь хэдэн саналыг хэлье, мөн 2 тайлбар авъя гэж шийдсэн. 

Ингээд Дархан-уул аймгаас улсын төсөвт төвлөрүүлэхээр 2005 онд 347.7 сая төгрөг төлөвлөснөөс хүлээгдэж байгаа гүйцэтгэлээр 240.6 сая, төсвийн хүрээний мэдэгдлээр 473.4 саяар тооцож байсан, гэтэл 2006 оны төсвийн төсөлд 648.8 сая төгрөгөөр төлөвлөж байна. Энэ 301 сая төгрөг нэмэгдсэн байдлыг тайлбарлаж өгнө үү гэж Дархан-уул аймгаас ийм тайлбар хүссэн байна.


Өмнөговь аймгаас Сангийн яаманд 8 сард улсад төвлөрүүлэх төсвийг хянуулахдаа 1 тэрбум 741.8 сая төгрөг оруулахаар тооцоо гарч хянуулсан, гэтэл одоо төсвийн төсөлд 2 тэрбум 58.8 сая төгрөг төвлөрүүлэхээр тооцоо гарч байна, энэ асуудлыг тайлбарлаж өгнө үү гэсэн ийм 2 тайлбарыг 2 аймаг тайлбар хийж өгөөч гэж санал тавьсан байна.


Бусад асуудлаар Өмнөговь аймгаас дараахь 2 саналыг тавьж байна. Орон нутгийн төсвийн орлого зарлагыг 2005 оны 8 дугаар сард Сангийн яаманд хянуулсан, гэтэл орон нутгийн төсвийн орлогыг 2 тэрбум 857.5 сая төгрөгөөр хянасан байхад бидэнд өгсөн төсвийн төсөлд 354.2 сая төгрөгөөр илүү тооцсон байна, үүнийг хянаж хасч өгөөч гэсэн санал тавьсан байна.


Нөгөөх нь Сангийн яам төсвийн зарлагыг 1 тэрбум 115.7 сая төгрөгөөр хянасан, төсвийн төсөл дээр 1 тэрбум 152.8 сая төгрөгөөр тооцогдсон байна, энэ асуудлыг мөн эргэж хянаж авч үзэж өгөөч гэж ийм санал тавьсан байна.


Мөн Дорноговь аймгаас дараахь 3 саналыг тавьсан. Улсын төсөвт Дорноговь аймгаас төвлөрүүлэх орлогыг 588.6 сая төгрөгөөр төлөвлөсөн нь боломжоос хэтэрсэн байна. Учир нь Сангийн яам 1 тэрбум 433.1 сая төгрөгийн орлого, 1 тэрбум 19.6 сая төгрөгийн зарлага хянасан, зөрүү нь 413.5 сая төгрөг байна, үүнээс 213.5 сая төгрөгийг орон нутагт нь хөрөнгө оруулалтын зориулалтаар үлдээж 200 сая төгрөгийг төвлөрсөн төсөвт төвлөрүүлж болох юм. Нөгөөтэйгүүр тус аймаг өмнөх жилд улсын төсөвт 209.6 сая төгрөг төвлөрүүлэх төлөвлөгөө авч одоогоор хүлээгдэж байгаа гүйцэтгэл нь 130.8 сая төгрөг байгаа болно. Энэ жишигт хуваарьт төлөвлөгөө өгвөл биелэх боломжтой байна гэсэн санал тавьж байна. Мөн Замын-Yүд суманд эхний ээлжинд 12-16 ангитай сургуулийн өргөтгөл бариулах саналтай байна. Өргөтгөл дотуур байр барихаар төлөвлөсөн 780 сая төгрөгөөс 2006 онд 50 сая төгрөгийг төлөвлөсөн нь 2 онд хэрэгжүүлэх арга хэмжээний тухайд төсвийн хуваарилалт нь 15-ийг харьцах 1 харьцаатай байгааг харгалзан 2006 онд 100 сая төгрөгийг төлөвлөж өргөтгөлийг энэ онд багтаан дуусгаж бариулах саналтай байна гэж Дорноговь аймгаас санал ирүүлж байна.


Мөн Сайншанд суманд баригдаж байгаа хүүхдийн ордны ашиглалтын зардалд хөрөнгө төлөвлөсөнд талархаж байна, харин мөнгөний хэмжээ нь бага байна, бид уг төвийг хүүхдийн авъяасыг хөгжүүлэх олон төрлийн дугуйлан секц байнга хичээллүүлэх хөгжлийн төв болгох, түүний тулд хөрөнгө тоног төхөөрөмжийн сайн баазтай байлгах үүднээс 87 сая төгрөгийн хөрөнгө төлөвлөсөн байсан. Одоо 12.2 сая төгрөг төлөвлөжээ, үүнийг 50 сая төгрөг болгож өгөөч гэсэн ийм саналыг Дорноговь аймгаас тавьж байна.


Дундговь аймгаас дараахь 2 саналыг тавьсан. Тус аймгийн орон нутгийн орлогын төлөвлөгөө нь биелэгдэхэд хүндрэлтэй нэг төрөл бол ан агнуураас олох орлого, хураамж байдаг. Урьд өмнө байсан шиг тийм стандарт хангах аргаль угалз байхгүй болсон энэ үед орлогын өндөр төлөвлөгөө өгдгийг эргэж хянаж өгөхгүй бол биелэгдэх боломжгүй төлөвлөгөө болж байгааг анхаарч өгөөч гэсэн ийм санал тавьсан.


Нөгөө нь ган зуд, цөлжилт, байгаль цаг уурын онцгой нөхцөл байдал үүссэнээс малчид маань маш хол отор нүүдэл хийж байгаа энэ цаг үед аймаг, сумаас үзүүлэх төрийн аливаа үйлчилгээнд зардал төсвийн хүндрэл их учирч байна. Иймд орон нутгийн төсвийг энэ байдалтай холбогдуулж нэмж хянах, батлах талаар арга хэмжээ авч өгөөч гэсэн ийм саналыг Дундговь аймгаас тавьж байгаа юм.


Төв аймгийн хувьд хамгийн хүндрэлтэй нэг зүйл бол усны нөөц ашигласны төлбөрийн асуудал байдаг.  2005 онд усны нөөц ашигласны төлбөрийг тооцохдоо Байгаль орчны яам уулын ажлын төлөвлөгөө харж байгаад тооцсон, тэгээд үүнтэй холбогдуулаад манай аймагт энэ төрлийн орлогыг бүрдүүлэх асуудал маш хүндэрсэн, одоогийн байдлаар 2005 оны улсын төсвийн тухай хууль батлагдсанаас хойш 2005 онд манай аймгийн орлогын төлөвлөгөөнд тусгаж өгсөн орлогоос тухайлбал 2005 оны 6 дугаар сард Улсын мэргэжлийн хяналтын 2 улсын ахлах байцаагч Заамар сумын нутагт байдаг Шижир алт, Тосон алт компаниудын усны нөөц ашигласны төлбөрийн тодорхой хэсгийг Булган аймагт оруулах ёстой гэсэн дүгнэлт гаргаж өгсөн.


Мөн яг 2005 оны улсын төсвийн тухай хууль батлагдсаны дараахан Байгаль орчны яамнаас хуучин ашигт малтмалын үйл ажиллагаа явуулж байсан аж ахуйн нэгжүүдээс 11 аж ахуйн нэгж нь нөөц дуусч нөхөн сэргээлтээ хийж газраа хүлээлгэж өгсөн учраас 11 тийм аж ахуйн нэгж усны нөөц ашигласны төлбөр өгөх боломжгүй гэсэн ийм хариуг өгсөн, ийм байдлуудаас үүдээд 2005 оны усны нөөц ашигласны орлогын төлөвлөгөө 120 гаруй сая төгрөгөөр тасрах ийм төлөвтэй болж байгаа юм. Yүнтэй холбогдуулаад аймгийн төсвийн сүүлийн 2 сарын төсөв нэлээд хүндрэх байдалд хүрч байгаа. Тийм учраас Байгаль орчны яам Сангийн яаманд удаа дараа энэ асуудлыг тавьж байсан боловч тодорхой шийдвэр гарахгүй байна. Цаашид энэ төлөвлөлтийг хийхдээ яамдууд хоорондоо нэлээд сайн тоо баримт юман дээрээ тохирч хийж байхгүй бол ийм мэтийн хүндрэл орон нутагт гарах нь ээ гэдгийг мөн хэлмээр байна.


Нөгөө нэг горимын гэмээр санал нь усны нөөц ашигласны төлбөрөөс орох орлогыг суманд төвлөрүүлэхээр зааж өгсөн, тэгэхээр сумын унаа унаш байхгүй 2  байгаль орчны байцаагч, татварын байцаагч 2 бол энэ олон алтны үйлдвэрлэл явуулж байгаа аж ахуйн нэгжүүдээс усны нөөц ашигласны төлбөрийг авах маш хүндрэлтэй болдог, тийм учраас үүнийг аймагт төвлөрүүлж байхаар Улсын нэгдсэн төсвийн тухай хуульд нэмэлт өөрчлөлт оруулах боломж байдаг бол энэ асуудлыг шийдэж өгнө үү гэсэн ийм санал тавимаар байна.


Аймгуудын нийтлэг маягтай 2 санал байна. Энд ирэх жил тулгар төр байгуулагдсаны 800 жилийн ой болно, Улсын баяр наадмыг тэмдэглэх зардал аймагт 3.5 сая төгрөг, суманд 850 төгрөгөөр энэ ойг жилдээ нэг болдог ойг тэмдэглэдэг, гэтэл энэ ойн зардалтай холбогдуулаад үзэхэд Засгийн газрын 2005 оны 119 дүгээр тогтоолоор баталсан тогтоолд наадмын морины бай, шагналыг тодорхой заагаад өгчихсөн, үүнтэй зөрчилдөөд нөгөө аймагт өгдөг 3 сая 500 мянган төгрөг, суманд өгдөг 850 төгрөг үнэхээр хүрэлцэхгүй байдаг. Тийм учраас ирэх жилийн 2006 оны төсөлд Тулгар төр байгуулагдсаны 800 жилийн ойг тодорхой хэмжээнд аймаг, орон нутагт зохион байгуулах нь ойлгомжтой, тийм учраас энд төсөвтэй холбоотой асуудлаар бас тодорхой нэмэлт төсөв, зардал баталж өгөөч гэсэн хүсэлт тавьж байгаа.


Нөгөө талаар орон нутгийн хөрөнгө оруулалт, их засварын зардал 2005 онд огт байгаагүй, 2006 онд төсвийн төсөлд байгаа 1.9 тэрбум төгрөгийн задаргаа одоогоор харагдахгүй байна. Сумын Засаг даргын Тамгын газрын конторын барилга жигд муудсан, дээврээсээ ус гоождог, халаалтын зуухнууд нь засал авахааргүй болсон ийм онцгой байдлыг нөхцөлийг анхаарч үзэж орон нутгийн хөрөнгө оруулалт, их засварын зардалд мөн тодорхой хэмжээний төсөв орон нутгуудад хуваарилж өгөөч гэсэн ийм саналуудыг тавьж байна. 


Ингээд бүсийн аймгуудаас тавьсан асуудлуудыг хүлээн авч хэлэлцэж тодорхой дэмжлэг үзүүлнэ гэдэгт итгэж байна. Анхаарал тавьсанд баярлалаа. 


Ц.Нямдорж: - Энхбат даргад баярлалаа, одоо зүүн бүсийн аймгуудыг төлөөлж Дорнод аймгийн Засаг дарга Жанлав саналаа хэлнэ, индэрт урьж байна.


Н.Жанлав: - Улсын Их Хурлын эрхэм гишүүд та бүхний энэ өдрийн амгаланг айлтгая. Ингээд өмнөх саналд гаргасан дарга нарынхаа хэлсэн ярьсныг давталгүйгээр зарим нэгэн зүйлийг хэлье гэж бодож байна.


Юуны өмнө Дорнод аймаг энэ төсөв дээр 61 сая төгрөгийн улсад хөрөнгө төвлөрүүлэхээр ингэж төсөвлөгджээ, үүнийг задлаад үзвэл нэмэгдсэн өртгийн татвар дээр 36 сая төгрөг, зарлагыг 23 сая төгрөгөөр хасч, төсвийн орлогыг 9 сая төгрөгөөр нэмэгдүүлсэн, иймэрхүү байдлаар 61 сая төгрөгийн орлогыг төвлөрүүлжээ. Энэ 9 сая төгрөг нь ямар орлогын эх үүсвэрээс бүрдэх юм болоо? Хоёрт гэхээр одоогийн Татварын хуулийн шинэ тогтолцооны дагуу нэмэгдсэн өртгийн татварыг нэмэгдүүлж байгаа нь хэр зэрэг бодитой зүйл болох юм бол гэдэг тал дээр бас тодорхой хэмжээний хариулт өгөх болов уу гэж бодож байна.


Нөгөө талаасаа Дорнод аймаг бол харьцангуй дэд бүтэц хөгжсөн аймаг гэхэд бүх сумдынх нь зөвхөн 2-хон сум нь төвлөрсөн эрчим хүчээр хангагдсан, бусад сумд нь эрчим хүчгүй ийм аймаг байгаа. Тийм учраас тодорхой хэмжээгээр саяын төсөв дээр Сэргэлэн сумыг цахилгаан эрчим хүчинд холбох тийм санал орж энэ дээр нэмээд ядахдаа Цагаан-уул сумыг энэ жилдээ оруулах талаар бас оруулж өгөөч гэсэн хүсэлтийг энэ дээр тавьж байна.


Ер нь бас аймгийн Засаг даргын Тамгын газар бол өөрийн гэсэн зориулалтын барилга байхгүй, бусад аймгуудыг бодвол хүүхдийн цэцэрлэгийн нэг байранд байршиж байгаад түүнийгээ сая сургуулийн зориулалтаар янзалж энэ ондоо багтаан сургууль болгож нээж 840 хүүхдийн сургууль болгохоор ингэж ажиллаж байна. Yүн дээр манайд 40, 50-иад сая төгрөг яах аргагүй дутагдаж байгаа юм. Энийг маань шийдэж өгвөл их сайн байна гэж.


Ер нь сая дарга нар бас ярилаа, орон нутгийн төсөв дээр төлөвлөгдсөн, өмнө нь төрийн сангийн хэлтсийн дарга нар маань ирж Сангийн яамтай тохирсны дагуу 50 сая төгрөгийн ерөнхий санхүүжилтийг хийж болох юм гэж ингэж урьдчилж тохиролцсон тэр тохиролцооны дагуу ядахдаа хөрөнгө оруулалт тал дээр 50 сая төгрөгийн санхүүжилтийг хэвээр үлдээж өгөөчээ. Аймгуудын дарга нар бас үнэхээр хөрөнгө оруулалт байхгүйгээс аль ч тэр, сумын төв дээр ч тэр, аймгийн төв дээр ч тэр Засаг дарга нарын байр сууц маш хүнд байдалд орсныг сая ярилаа, хэллээ. Yүн дээр анхаараачээ.


Зарим нэг зардлууд нь нэг нэгэндээ шилждэггүйгээс болж ихээхэн хүндрэл гарч байна. Тухайлбал интернетийн зардалтай холбоотой асуудлыг холбооны зардал нь дааж давахын эцэс байдаггүй, иймээс болоод интернетээ хүртэл Дорнод аймаг тодорхой хэмжээгээр хаалгаж байдал их хүндэрч явсан, энийг бас тодорхой хэмжээгээр төсөвт тусгаж зарим нэгэн жижиг асуудлаар тухайн яамны сайдуудтай бүтээгдэхүүн нийлүүлэлтийн гэрээ хийх үед нэлээд тодотгож яривал болох болов уу гэсэн ийм саналтай байна гэж.


Сүхбаатар аймаг хөгжимт драмын театрынхаа барилгыг ямар нэгэн байдлаар шинэчлэх ийм саналыг оруулсан. Мөн 800 жилийн ой болж байгаатай холбоотой, Хэнтий аймаг тодорхой санал оруулж ярилцъя гэсэн, хөрөнгө оруулалтын 50 сая төгрөгийг хэвээр үлдээж өгөх саналыг эдгээр аймгууд маань хүсэмжилж байгаа. Бүсийн зөвлөлийн үйл ажиллагааг нэлээд гайгүй түвшинд явуулах үүднээс сая 30-аад сая төгрөг бүсийн зөвлөлийн үйл ажиллагаанд гээд тусгаж, бүсийн зөвлөлийн үйл ажиллагааг бодитой хэмжээнд явуулахад, ер нь энэ хуулийн тогтолцоон дээр анхаарлаа хандуулж ямар нэгэн эх үүсвэрээс тухайлбал гаалийн боомтын үйл ажиллагаанаас орсон орлогын тодорхой нэг хувийг энэ бүсийн зөвлөлийнхөн, бүсийн үйл ажиллагааны, бүсийн хөрөнгө оруулалттай шинж чанартай үйл ажиллагаанд эргээд санхүүжүүлэх байдлаар бүсийн зөвлөлүүдэд олгуулж төвлөрүүлж болдоггүй юм болов уу.


Өөр тодорхой хэмжээний төсвүүдээс гарсан хэмнэгдсэн тэр зардлыг нь бүсийн зөвлөлүүдийн үйл ажиллагаанд бас бүсийн шинж чанартай үйл ажиллагааг санхүүжүүлэхэд олгож өгч болохгүй юм болов уу гэсэн ийм саналуудыг хэлэх байна, анхаарал тавьсанд та бүхэнд баярлалаа.


Ц.Нямдорж: - Төсвийн төсөлтэй холбогдуулж 5 бүсийг төлөөлж 5 аймгийн Засаг дарга үг хэллээ. Аймгийн дарга нарын тавьж байгаа асуудал бол цаана нь амьдрал гэсэн үг, ийм учраас энэ асуудлуудыг холбогдох Байнгын хороод их сайн судалж үзэж, болж өгвөл саналы нь харгалзах тал дээр ажиллах хэрэгтэй гэж бодож байна. Yг хэлсэн дарга нар хэлсэн үгээ бичгээр Их Хурлын Тамгын газарт өгөөрэй, тэгээд Тамгын газар Байнгын хороодод шилжүүлээд Байнгын хороод судалж үзэг, нэгдүгээрт.


Хоёрдугаарт зарим асуудлы нь шийдвэрлэх чиглэлий нь Их Хурал барьсан нь дээр байх гэж бодогдож байна. Засаг даргын Тамгын газар ялангуяа сумдын түвшинд боловсон хүчний асуудал олон жил анхаарлаас нэлээд хол байж, нэлээд ажил байдал нь хүнд нөхцөлд явагдаж байгаа байх. Сургууль, эмнэлэг, соёлын төв гэж анхаараад байсан болохоос биш төрийн захиргааны байгууллагынх нь байр контор нь ямар байна гэдэгт үнэн хэрэгтээ нэг их анхаарал хандуулж чадалгүй өдий хүрсэн нь үнэн. Дээрээс нь бензин, шатах тослох материалын үнийн өсөлтөөс шалтгаалаад ноднин жилийн төлөвлөсөн төсөвт тодорхой хэмжээний бэрхшээл гарч, үүнийг дагасан нэлээд хэмжээний өр бий болсон нь бас нууц биш. Энэ асуудлуудыг судалж шийдвэрлэх тал дээр нь сайн ажиллая гэсэн зүйл хэлье.


Аймгийн дарга нарт Их Хурлын гишүүдээ төлөөлөөд ганцхан үг хэлье гэж бодож байна. Энэ өвөл ямар өвөл болох бол өвөлжилтийнхөө бэлтгэлийг эргэж нэг сайн үзээрэй. Тэгээд дутуу хөтүү зүйл байвал хүйтэн болж цас орчихоогүй байхад зохицуулах юмнууд байвал их сайн зохицуулж яваарай, сум бүрээр, байгууллага бүрээр өвөлжилтийнхөө бэлтгэлийг сайн нягталж үзэх шаардлагатай юм. Дундговь аймагт энэ жил нэлээд тийм ган гачигтай, Сүхбаатар аймгийн тодорхой хэсэгт гэж жишээ нь зүүн талд дуулдаж байсан, нүүдэл хийх ёстой юу, хийх ёстой бол хаана очих ёстой вэ, очсон газар нь яаж хүлээж авах ёстой юм. Бэлчээрийн ус ашиглуулах гэрээгээ яаж хийх ёстой юм, гэх мэтийн нарийн ширийн тохиролцох зүйлээ цаг алдалгүй сайн тохиролцож аваад ажлаа сайн хийгээрэй гэдгийг гишүүдийн нэрийн өмнөөс хүсч байна. 


Та бүхний ажил орон нутагт ямар байхаас орон нутгийн ажил, бүр томоор нь ярих юм бол Засгийн газар, монгол төрийн ажил үйлс бүхэлдээ өнгө нь харагдах учраас аймгийн засаг дарга нарт сумдын засаг дарга нарт муу ажиллах эрх байхгүй шүү гэдгийг хэлье. Та бүхний ажил өөдрөг байх тусам улс орны амьдрал, хүний амьдрал өөдтэй, өнгөтэй байх учраас ажлаа сайн хийхийг та бүхнээс хүсч байна. Ингээд дарга нарт баярлалаа.


Одоо хуралдааны тогтсон дэгийн дагуу гишүүдэд асуулт асуух бололцоо олгоё, түүний өмнө тохирох зүйл байна, өнөөдөр асуулт хариултаа шахаад дуусгавал яасан юм гэсэн ийм баримжаа байна, хэрэв энийг гишүүд зүйтэй гэж үзэж байвал хоол унднаас эхлүүлээд зохицуулах зүйл байна, энэ тал дээр гишүүд ямар саналтай байна, 41 гишүүн асуулт асууна гэж санал ирүүлсэн байна, бараг надаас бусад нь бүгдээрээ асуулт асуух юм байна. Тэгвэл ингэх үү гишүүдээ, санал хураалгах уу, Бадамдамдин даргыг сонсоё, Төсвийн байнгын хорооны дарга, дараа нь Дондог гишүүнийг сонсоё, гишүүд ямарч байсан саналаа хэлчихье. Жаргалсайхан гишүүнийг сонсоё.


Р.Бадамдамдин: - Баярлалаа, өнөөдөр асуулт хариултаа явуулаад дуусгачихмаар байна, хоол ундны хувьд заавал санаа зовоод байх юм байхгүй шүү дээ, өөрсдөө орж гараад байгаа шүү дээ, тэгээд зохицуулчихна биз, асуултаа өнөөдөр явуулаад дуусгачихвал цаашдын ажилд хэрэгтэй, маргааш нөгөөдөр гэж сунжруулах хэрэггүй гэж бодож байна.


Ц.Нямдорж: - Дондог гишүүнийг сонсоё.


Д.Дондог: - Баярлалаа, өнөөдөр асуулаа дуусгая. 41 хүн нэрээ өгснийг бодоход нэг хүн дээр дунджаар 5 минут ногдоход 4, 5 цаг тасралтгүй хуралдана гэсэн үг, тэр хооронд өөрсдөө гарч ороод хоол ундаа зохицуулаад өнөөдөр асуудлаа дуусгахгүй бол дараа нь графиктай шүү дээ,төсөв хэлэлцэх хугацаа графиктай, график алдагдана гэсэн санааны үүднээс өнөөдөртөө яаж ийж байгаад асуудлаа дуусгая гэсэн бодолтой байна. Жаргалсайхан гишүүн.


Б.Жаргалсайхан: - Тэгэхээр ийм хариуцлагатай асуудал хэлэлцэх гэж байж энийг зүгээр гялс манас салхи шиг шийдэж болохгүй байхаа, тэгээд сонгууль болоод хот хөдөөгүй явахаар бүгдээрээ өлсөж байна, цангаж байна, үхэх гэж байна гэсэн юмнууд яриад байдаг юм билээ. Тэгээд одоо яг гол ярих ёстой юм чинь энэ асуудал шүү дээ, нийгмийн асуудал, хөрөнгө мөнгөний асуудал, тэгэхээр энийг салхи шиг шүүмжилсэн болоод өнгөрөөд нэг юм гар өргөөд баталсан болоод шийдчих юм бол энэ яаж ажил болох юм бэ? Тэгээд энэний төлөө миний хувьд жишээлбэл энэний төлөө Их Хуралд суугаагүй шүү дээ. Тийм учраас энийг 2 өдөр маш сайн нухацтай, шүүмжилж, тал талаас нь хэлэлцэж байгаад тэгж байж энэ төсвийг баталъя. Тэгэхгүй бол сайдын өргөн барьж байгаа энэ төсөл маань өнгөрсөн 15 жилийн үргэлжлэл явж байна. Нөгөө ажлын байр, нөгөө 40 мянга, нөгөө хүүхдийн мөнгө, нөгөө төсөв мөсөв нэг ч юм дурдагдсангүй, дурсагдах ч үгүй юм шиг байна.


Тийм учраас энийг маш сайн нухацтай хэлэлцье. Зунжингаа хуралдаагүй, өчнөөн амарсан юм чинь юундаа цааргалаад амрах гээд байгаа юм. Хуралдах гэж орж ирсэн юм чинь хуралдахгүй яадаг юм, бүр хонож өнжөөд хамаагүй хуралдъя л даа, яагаад болдоггүй юм. Ядрах нь гэртээ харьдаг л юм байгаа биз. Тийм учраас энийг ул суурьтай шийдье, маш их төсвийн тодотгол, бензин тосны үнэ нэмэгдэж байна, асар их алдагдлууд гарч байна. Аж ахуйн байгууллагууд төрийн байгууллагуудын өр авлага ихэсч байна, тийм учраас энийг маш сайн шийдэж яръя.

Ц.Нямдорж: - Гишүүдийн санал нэг л юман дээр төвлөрч байна, хариуцлагатай хандъя гэдэг нь санал нэг. Өнөөдөр зөвхөн асуулт хариултаа дуусгах уу гэдэг асуудал яригдаж байна. Энхболд гишүүн.

Н.Энхболд: - Хэлэлцэх асуудал Монгол Улсын Их Хурлын бараг цорын ганц хамгийн гол ажлуудын нэг, тэгэхээр энэ дээр бид нар цаг юманд хавчигдалгүйгээр 2 өдөр хэлэлцсэн ч яахав, ялангуяа асуулт хариултын хэсэг дээр хэвлэл мэдээллийнхэн байхаас гадна манай гишүүд, боловсруулсан улсуудаас яагаад ийм тоо гарсан юм, ямар учиртай юм гэдэг дээр их олон зүйл асуух байх, нэг хүн хэдэн ч асуудал асууж магадгүй гэж бодоод байна. Тэгээд миний санал бол өнөөдөр хэлэлцэдгээрээ хэлэлцээд, хэрэв цагтаа амжихгүй бол бид нар дараа долоо хоногийн 3 дахь өдөр үдээс хойш хуулийн дагуу нэгдсэн чуулган хийж болно шүү дээ, тэрэн дээр зөвхөн төсвөө хэлэлцээд асуулт хариултаа дуусгах хэмжээнд ажлаа зохион байгуулбал яасан юм бэ гэсэн горимын санал оруулж байна.

Ц.Нямдорж: - Цаг сунгахгүй, сунгана гэсэн 2 санал гарч байна. Тэгвэл би шийдчих үү? Цагаа сунгая гэсэн санал хураалт явуулъя. Хэд ч байж мэднэ, ямарч байсан цагаа сунгая гэсэн санал хураалт явуулъя, гараа өргөе. Гончигдорж гишүүн.

Р.Гончигдорж: - Ажил хэрэгч байна гэдэг бол заавал цаг сунгах тухай асуудал биш, цаг сунгалаа, бодитой байдал дээр цаг сунгаад хуралдвал манай гишүүдийн гуравны нэг нь сууж бусдынхаа асуултыг сонсоно, цаг сунгахгүй хуралдах юм бол бараг бүрэн бүрэлдэхүүнээрээ асуултыг сонсоно, асууж байгаа асуулт болгон бусаддаа хариулт нь хэрэгтэй байгаа байхгүй юу, тийм учраас энэ рүү анхаарал төвлөрч ажиллах тийм боломжийг бүрдүүлнэ гэдэг бол заавал цаг сунгана гэсэн үг биш шүү. Харин 3 дахь өдрийнхөө хуралдаанаа Чуулганы хуралдаан болгоод, түүнээс гадна энэ дээр чинь яахав хугацаандаа орж ирсэн, гэхдээ шахуу сүүлд орж ирсэн учраас бас энэ дээр нэлээд судлаасай, аймгийн Засаг дарга нарын ярьсан зүйлүүдийг эргэж хараад асуудлаа баяжуулах ч шаардлагууд байна. Тийм учраас саяын Засаг дарга нарын ярьсан бичгүүдийг бичгийн хэлбэрээр бид нарт өгчих хэрэгтэй байна.

Бүс бүсийнхээ засаг дарга нарын ярьж байгаа зүйлийг бас нэгдмэл асуудлын хүрээн дотор оруулж тэгж ажилламаар байна. Тийм учраас ажил хэрэгч байна гэдэг бол заавал цаг сунгаад, мөнх сүрхий зүтгүүр ажиллаж байгаа гэсэн ойлголтоор хоцрогдсон юм даа.

Ц.Нямдорж: - Тэгвэл шинэлэг арга барилаар ажиллая, 6 цагтаа чуулганаа завсарлаад ирэх  долоо хоногийн 3 дахь өдөр асуулт хариултаа үргэлжлэе, энэ горим дээр тогтлоо шүү. Гишүүд асуултаа асууя. Гүндалай гишүүн асуултаа асууя. Тодотгол байгаа, Бакей гишүүний дараа Цэнгэл гишүүн, Адъяа гишүүн 2 түрүүн кноп нь гүйгээд алдаа гарсан, Гүндалай гишүүн асуултаа асууя.

Л.Гүндалай: - Баярлалаа. Төсвийг би муу төсөв болсон гэж бодоод байна л даа, ер нь өмнөхөөсөө ялгарсангүй, жилийн жилд ийм төсөл оруулж ирээд худлаа үнэн ярьж байгаад гаргадаг, тэгээд энэ жишгээсээ салах цаг болоогүй юмуу? Тэгэхээр шал өөрөөр сэтгэж ажилламаар санагдах юм. Арай өөр төсөл орж ирэх болов уу гэж бодож байсан тэр горьдлого талаар боллоо, нөгөө л нэг 6, 700 сая доллараа хааш нь яаж үр дүнгүй цацах талаар бид нар 3 хоног маргалдана шүү дээ. Тэгээд жилийн жилд Монгол улс ерөөсөө урагшаа хөгждөггүй, ядуурал нь улам ихэсдэг, янз бүрийн хүндрэл бэрхшээлүүд нь хэзээ ч багасдаггүй, ийм л байдалтай байгаад байгаа. Тэгэхээр би ийм санаа тавих гээд байна л даа. Энэ төсвийг буцаая, тэгээд оронд нь өөр шинэ төсөв хийе. Бид нар шал өөр арга барилаар ажиллая.

Хамгийн гол бид нарын барьж авах юм юу вэ гэвэл бид нарт байгаа ашигт малтмал, тэр их алт эрдэнэсээ жинхэнэ чулуу болгоё. Оюутолгой гэдэг нэг сайхан орд газар монголд байдаг, тэр нь 100 миллиард долларын борлуулах чадвартай, энэнээс бид нар хэдэн төгрөг олох вэ, энийгээ яаж бид нар зарцуулах вэ гэдгийгээ хамгийн түрүүнд яримаар санагдах юм. Тэгэхгүй бол өнөө маргаашаа харсан, цоорхойтой төсөв, тэгээд урд хормойгоо авч хойд хормойгоо нөхөөд яваад байдаг, бас л амьдрал нь бүтдэггүй, ард түмэн нь нөгөө эрдэнэс дээр суусан гуйлгачингууд гэсэн нэртэй. Тэр нь одоо бүр үнэн болсон. Тэр бол зүгээр шоглож хэлсэн үг биш, тэр бол бодит байдал болсон. Нөгөө эрдэнэсээ ухдаггүй, яагаад ухдаггүй гэхээр тэр Оюутолгой гэдгийг хэн нэгэн гадны нөхөр аваад суучихсан, бид нар тэгээд тэрий нь хараад сууж байдаг. Ард түмэн нь ядуу, өмнө нь гарсан хууль дүрэм байж болно, гэхдээ энэ чинь ард түмнийхээ төлөө зохицоод тэрий нь өөрчлөөд тэр Оюутолгойгоос орж ирэх тэр их мөнгийг бид нар өөрсдөө авмаар байна шүү дээ.

Тэгэхгүй бол энэ ард түмэн чинь амьдрал нь үнэхээр хэрэггүй байна шүү дээ, 100 миллиард долларын Оюутолгойгоос гадна бас Тавантолгой гээд байна, бас монгол улсын хөрөнгөөр өчнөөн тэрбум төгрөгөөр хайгуулы нь хийчихсэн, тэгсэн чинь тэрий нь хэдэн нөхдүүд бас хурааж аваад дээр нь дараад суучихсан, ингээд байж байдаг. Тэр нь бас хэдэн зуун миллиард долларын борлуулалт хийх боломжтой, ийм зах зээлийн ийм их хөрөнгийн дээр бид нар гараад суучихсан. Дээр нь нэмээд Цагаансуварга гээд, ингээд яриад байх юм бол тэр явах юм бол тэр Хөвсгөлийн фосфоритын орд гээд хүртэл байж байна. Дэлхийн эдийн засаг хичнээн хурдан өсч байна, Хятадын эдийн засаг яаж байна, үнэ өсч байна. Энэ болгон дээр бид нар ингээд хуучин аргаараа зууралдаад ноцолдоод, тэгээд 700-хан сая долларыг нааш нь цааш нь яаж үрэх вэ, хэн нь авч идэж уух вэ, яаж энийг ард түмэнд өгөхгүй замаас нь гувчуулах талаар яригдана шүү дээ. Тийм л юмаа яриад тэгээд дуусаад явна, өөр юм гарахгүй. Тэгэхээр энэ юмыг буцааж шидээд, хогонд хаяад, цоо шинээр орж ирээд, тэр Оюутолгойн нөхдүүдийг чихдэж авчираад, тэр Тавантолгойг хэн авсныг ил гаргаж ирээд, бусад ордуудаа нээгээд, илрүүлээд, тэгээд ёстой 50 хувиар, тэр бүтээгдэхүүн хуваадаг хуваариа, тэр Монголын ард түмэнд ашигтай хувилбараар шууд хийе л дээ. Гадныхныг оруулж ирээд монголчууд чинь зөндөө олон удаа хулхидаж байсан шүү дээ, би хулхидая гэж байгаа юм биш.

Ц.Нямдорж: - Гүндалай гишүүнээ, асуултаа тавья, саналаа дараа ярих бололцоо өгнө.

Л.Гүндалай: - Яагаад төсвий чинь ингэж хийж болоогүй юм бэ, тэрийг асуумаар байна, яагаад хуучин төсөв ийм юм оруулж ирээд байгаа юм?

Дараагийн асуулт ийм юм байна, Мөрөн-Хатгалын чиглэлд засмал зам тавимаар байгаа юм, энэ бол зүгээр нэг жирийн сум биш, жирийн зам тавилт, энэ бол аялал жуулчлал хөгжүүлсэн зам. Тэр Хатгалын нисэх онгоцны буудлыг дардан замтай болгоё л доо, говийн дараа ордог хоёрдахь том жуулчны бааз болчихоод байна шүү дээ, тийм чиглэл болж хувирчихаад байна шүү дээ, тэгсэн мөртлөө дэд бүтэц нь ерөөсөө хөгждөггүй. Өнөөдөр дэд бүтций нь тавиад өгөх юм бол тэнд 20, 30 мянган хүн зуны 2 сардаа эхний жилдээ буухад бэлэн байна шүү дээ. МИАТ-даа тэгвэл нэг онгоц нэмж ав л даа.

Ер нь хөрөнгө оруулалтаа яагаад ийм чухал салбаруудад хийгээгүй юм бэ? Ерөөсөө л нэг үзэхэд яг л өмнөх хуучин хэвээрээ ийм юмнууд ороод ирэх юм, үнэхээр зорилго, чиглэлээ тодорхой болгосон ийм зүйл яагаад мөнгө хийж болоогүй юм бэ? Одоо ийшээ тийшээ хэн нэгэн даргын ч юмуу, хэн нэгэн Их Хурлын гишүүний тойрог руу элдэв юм хийхээ болих цаг болсон шүү дээ.

Хөвсгөлийн Хатгалын энэ замыг, миний тойрог гэж яриад байгаад нь биш, энүүн шиг ийм аялал жуулчлалын боломжтой, цаашдаа хөгжих, эргээд хөрөнгө оруулалт нь орох боломжтой зам Монголд ховорхон байгаа шүү. Ялангуяа аялал жуулчлалыг хэрвээ монгол өөрсдийнхөө тэргүүлэх салбарын нэг гэж бодож байгаа юм. Ийм зүйлд яагаад хөрөнгө оруулаагүй юм бэ? Энийг л хэлмээр байна. 

Хамгийн гол нь тэр ард түмний баялгийг яагаад энэ олон түмэнд нь хувааж өгөхгүйгээр, хэдэн гадны нөхдүүдэд өгчихөөд суугаад байгаа юм бэ? Юунд нь айгаад, юу болчихоод нуугаад, хайгаад байгаа юм бэ? Энийг яагаад олж илрүүлээд, тэрий нь гаргаад өгдөггүй юм бэ? Тэр асуултад сайн хариулаарай. Тэгээд энэ чиглэл, хийх ёстой ажлынх нь чиглэл нь хаана байгаад байна вэ? Ямар асуудлаа гол болгоод яваад байгаа юм бэ? Дэс дараалал гэж юм байна уу, байхгүй байна уу?

Ц.Нямдорж: - Гүндалай гишүүний 2 асуултад хариулъя. Алтанхуяг сайд. Гишүүдээ ингэе, нэгдүгээрт асуултынхаа хугацааны горимыг 5 минут дээр тавъя, хоёрдугаарт асуулт асуух гишүүн хэнээс асууж байгаагаа хэлээд нэрий нь хэлээд тэгээд асууж байя. Хариулт товч, тодорхой байвал сайн байна. Гүндалай гишүүн хэнээс асуусан, Алтанхуяг сайд.

Н.Алтанхуяг: - Баярлалаа. Хоёрдугаар асуултад Батхүү сайд хариулна. Оюутолгой гэдэг юм ер нь яриад байгаа болохоос биш яг одоо улсын төсөв дээр мөнгө суулгах хэмжээнд өнөөдөртөө тохиролцож ярьсан юм байхгүй байгаа. 4, 5 хоногийн өмнө техник эдийн засгийн үндэслэлээ боловсруулж дууслаа гээд тэгээд танилцуулга эхэлж байгаа юм билээ. Өчигдөр Их Хурлын гишүүдэд танилцуулга хийж байгаа юм билээ. Тавантолгой бол яг Тавантолгойн нүүрсний уурхайн хавь нь Өмнөговь аймгийн орон нутгийн өмчид байгаа, энэ төсөв дээр харин бид нар их тодотгоод саяын тэр Засаг дарга нарын яриад байгаа Өмнөговь аймгийн төсөв яагаад нэмэгдээд явчихав гэдэгтэй холбоотойгоор бид нар төсвий нь тодотгосон байгаа. Яаж байсан гэхээр хуучин Тавантолгойн нүүрснийг 34 орчим доллараар Хятад улсад зарж байгаа ийм гэрээ хийгээд яг нөөцийг ашигласныхаа төлбөрийг 8.5 доллараар зарж байгаагаар тооцож төлж байсныг бид нар жаахан залруулсан. Дээр нь нэмээд Өмнөговь аймаг маань зөрүүндээ Хятад улсаас тусламж авч нутгийн захиргааны ордон байхаа, тийм томоохон байшин, нэлээд өндөр өртөгтэй юм бариад явж байгаа юм билээ. Эний нь бид нар ил тод болгож улсын төсөв дээр тавьж, Өмнөговь аймаг дээр нэлээд олон сая төгрөгийн төсвийн орлогын нэмэгдэл гэж юм гаргаж бичсэн байгаа юм. Ийм 2 зүйл байна. Оюутолгой, Тавантолгой хоёроор.

Ц.Нямдорж: - Батхүү сайд Хөвсгөл, Мөрөн Хатгалын хоорондын замын асуудлаар тайлбар өгье.

Г.Батхүү: - Гүндалай гишүүний асуусан асуултад хариулъя. 2006 оны хөрөнгө оруулалтаар энэ чиглэлийн замд буюу Эрдэнэт-Булган-Уньтын чиглэлийн 146.2 километр хатуу хучилттай зам барилгын ажилд 1 тэрбум 150 сая төгрөгийг бид нар нийтдээ хөрөнгө оруулалтаар төлөвлөсөн байгаа, энэ хэмжээний замыг бид нар барина, төсвийн нийт өртөг нь 6 тэрбум 100 сая төгрөгийн зам байгаа. Цааш нь Уньтаас-Мөрөнгийн чиглэлийн замыг барих чиглэлээр бид нар Засгийн газар дээр ярьж байгаа. Магадгүй гадаадын хөрөнгө оруулагчид өөрсдийнхөө хөрөнгөөр зам бариад сайн эдийн засгийн нөхцөлтэй, олон жилийн дараа буцааж Засгийн газарт бага хүүтэй зээлийг төлөх ийм боломжоор бид нар энэ замыг бас гүйцээж барих.Мөн Кувейтийн санал энэ чиглэлээр энэ замыг гүйцээх чиглэлээр энэ замыг чиглэлий нь гүйцээе гэдэг асуудлыг тавьж байгаа.

Хөвсгөлөөс Хатгалын хоорондох автозамыг сайжруулъя гэж бодож байгаа, эхний ээлжинд. Зам засвар, арчлалтын хөрөнгөөс. Дараа нь хатуу хучилттай болгох асуудлыг мөн Кувейтийн санд бид энэ асуудлыг тавьж яръя байгаа, энэ дээр 2006 онд Хөвсгөл-Хатгалыг хатуу хучилттай замтай болгоно гэж амлах боломжгүй, зүгээр замыг сайжруулна, хийцийн хувьд гүүр, бусад саадыг арилгах ажлыг зам засвар, арчлалтын хөрөнгөөс хийнэ.

Хатгалын нисэх онгоцны буудлын барилгыг Иргэний нисэхийн навигацийн орлогоос 2006 онд нисэх буудлын барилгыг барьж дуусгана, энэ жил бид нар зурвасы нь шороон зурвастайгаар, буудлынхы нь барьсан байгаа. Ирэх онд барилгы нь барьж дуусаад нисэх онгоцны зурвасын талбайн хамгаалалт, үерийн уснаас зайлуулах төхөөрөмж зэргийг бүгдий нь 2006 онд хийхээр төлөвлөсөн байгаа. Цаашдаа Хатгал, Мөрөнгийн чиглэлд аялал жуулчлалын бүс нутгийн асуудлаар уялдуулж шаардлагатай бага зэргийн хөрөнгө оруулалтыг бид нар аялал жуулчлалын бүс нутгийг зам сайжруулах хөрөнгөөс Хөвсгөлийн эрэг орчимын замыг сайжруулах ажил дээр мөнгө гаргана гэсэн ийм бодолтой байгаа, баярлалаа.

Л.Гүндалай: - Дутуу хариуллаа, би асуултаа дахин асууя. Тэгэхээр Сангийн сайдаас ийм зүйл асуумаар байна л даа, би уг нь хэлсэн л дээ. Тавантолгойн ордод чинь 7 тэрбум нүүрс байгаа шүү дээ, 7 тэрбум тонн нүүрс байгаа, 7 тэрбум тонн нүүрсний чинь 1.5 тэрбум нь коксжсон нүүрс байгаа, 5.5 тэрбум тонн нь болохоор энгийн хэрэглээний, үйлдвэрийн хэрэглээний нүүрс байгаа. Коксжсон нүүрсийг 450 доллараар дэлхийн зах зээл дээр зарж байгаа, тэгэхээр 1.5 тэрбумыг 450-иар үржүүлэхэд хичнээн их тоо гарч байна. 5 тэрбум тонныг 100-гаар үржүүлдээ, энгийн нүүрсийг, маш их мөнгийг яагаад энд чинь 8 доллараар өгөөд байгаа юм бэ? Зүгээр л бэлэглээд байгаа юмуу, эний чинь би зүгээр бэлэглэх биш, зүгээр өгөх биш, бид нарт мэдэгдэхгүйгээр монголын мөнгийг аваад явж байдаг байна шүү дээ, хэн зөвшөөрсөн юм, хэн яах гэж энийг хий гэсэн юм? Юу болгоод энэ чинь хэн нь мэдэгдэхгүй ийм юм цаанаасаа ингээд гараад яваад байгаа юм бэ? Би анх удаагаа сонсож байна? Яахаараа ийм үнэтэй юмыг яагаад ингэж явуулсан, энэ ерөөсөө их сонирхол татаж байна, нэгд.

Цаашид Алтанхуяг сайдад би одоо шууд хэлэхэд өнгөрсөн жил төсөв хэлэлцэж байхад бид нар зэсийн үнийг 2500-гаар тогтоож байсан, тэгэхэд миний юу хэлж байсныг та санаж байгаа байх, наад зэсийн үнэ чинь өснө, 3000-аар тогтохгүй шүү гэж би хэлж байсан. Өнөөдөр 3000-гаар тогтохоо больсон, 4000 болчихоод байж байна, миний хэлсэн үнэ яг оночтой хэлээд байгаа шүү, нөхөд өө, өнөөдөр, энэ жил та нар ахиж тэгж болохгүй шүү. Ахиж тэгж шал өөр тоо, шал өөр таамаг гаргахгүй шүү, дэлхийн эдийн засаг өсч байна, хятадын эдийн засаг хязгааргүй өсч, ийм нэр төрлийн барааны үнэ дэлхийн зах зээл дээр улам өснө гэж харагдаж байхад манай энэ эдийн засагчид дандаа буруу ажилладаг. Гэхдээ би энийг санаатайгаар буруу ажилласан гэж бодож байгаа шүү, мэдсээр байж.

Хоёрдугаарт миний нэг асуултад бас хариулсангүй үлдлээ. Хатгал Мөрөн хоёрын хооронд эрчим хүч яагаад татахгүй байгаа юм бэ, би хэлсэн дэд бүтций нь яагаад хөгжүүлэхгүй байгаа юм бэ гэж, эрчим хүчийг ярихгүй орхичихлоо. Тэрийг хэн ярих байсан юм, энийг Эрчим хүчний сайдаас асууна даа.

Ц.Нямдорж: - Алтанхуяг сайд хариулъя, дараа нь Очирхүү сайд Мөрөн-Хатгалын хоорондын эрчим хүчний асуултаар хариу өгье.

Н.Алтанхуяг: - Тавантолгойн нөөц, Оюутолгойн нөөц хамаагүй шүү дээ, өнөөдөр тэнд хичнээн тэрбумын нөөц ярьж болно л доо. Өнөөдөр Монгол улсад мөрдөж байгаа хуулиар чинь авч байгаа татвар бол олборлоод эхлэчихээр нөөц ашигласны төлбөр, борлуулалтын үнийн дүнгийн 2.5 хувиар татвар авч байгаа, энэ нь бага байна гэвэл УИХ дээр яриад энийгээ өөрчлөх тухай асуудал, ер нь Сангийн яам бол Ашигт малтмалын тухай хуулийн асуудлаар 3 зүйлийг санаачилж оруулсан. Одоо удахгүй Yйлдвэр худалдааны яам маань энэ зунжингаа судалж байгаад цогц байдлаар оруулж ирэх юм гэсэн.

Бид ямар 3 юм санаачилсан гэхээр нэгдүгээрт энэ замбараагүй байгаа лицензийг журамлая, лицензийн шилжүүлэг бүхнийг төлбөртэй болгоё. Хоёрдугаарт хайгуулын лиценз,  ашиглалтын лицензийн төлбөрийн хувь хэмжээ их бага байна, энийг нэмэгдүүлье. Гуравдугаарт ашигт малтмалынх нь төрлөөс хамааруулах байгалийн нөөц ашигласны төлбөрийг нэмэгдүүлж болохгүй юмуу, болохгүйгээр барахгүй бид нар тодорхой саналууд оруулсан юм байгаа. Энэ удахгүй цогц байдлаар УИХ дээр орж ирэх байх. Энхсайхан нарын гишүүдийн санаачилсан төсөл байгаа. Энийгээ харин Засгийн газраас өгсний дагуу УИХ ярьж эцэслэж ашигт малтмалынхаа юмыг нэг тийш нь шийдэх нь зүйтэй байх.

За яахав тэр 450 доллар гээд баахан юм ярьдаг юмаа, Гүндалай гишүүн, яг амьдрал дээр ийм юм байна лээ шүү дээ, бид нар үзсэн, манай Баасанхүү дарга сүүлд нь нэмэх байх, Тавантолгойн нүүрс бол 34.5 долларын гэрээтэй юм билээ, тонны нь тэгж зарж байгаа гэж, цаана нь байгаа Чинху маке компани арай коксжих нүүрс биш, тэрийгээ 10 доллараар зардаг гээд, ингээд ямар асуудал үүссэх гэхээр янз янзын үнээр зарж байгаа асуудал үүссэн, энэ дээр нь бид нар зохицуулалт хийж эхэлсэн. Тэр нь бол дэлхийн зах зээлийн үнэ гэж нүүрсний хувьд ярихад хэцүү юм шиг байгаа юм, зэсийн үнэ дээр яриад явдаг. Тэгэхээр Шанхайн зах зээл гээд ярихад ч хэцүү юм шиг байгаа юм. Зөвхөн монголын урд талын буюу хятадын хойд талын хэсэг дээр гарч байгаа нүүрс учраас Хятадын хойд бүс нутагт борлуулж байгаа нүүрсний дундаж үнийг баръя гэсэн ийм санал бид ярьсан. Саяхан мэргэжлийн хяналтынхан ороод Тавантолгой дээр, нөгөөдөх дээр нь байнаа, Чинху мак дээр томоохон акт тавьсан байна лээ.

Энэ одоо та нар дэлхий, дэлхийгээ байг л дээ, хятадын хойд нутгийн нүүрсний үнээр борлуулаагүй байна, энэ зөрүүгээ төл гээд нэлээд олон тэрбум төгрөгийн акт тавигдсан байгаа, бид нар энийг зөв гольдрол руу нь оруулах чиглэлээр ажиллаж байна. Тэр Чинху мак гэдэг нөхдүүд 10 доллараар зарж байсан, одоо 15-аар зарж байгаа гэж ярьж байгаа. 15-аар зарж байгаа гэдэг нь 15 доллараасаа бид нар 2.5 раялтынхаа нийлбэр дүнгээр бодож авах учраас төсөвт бид нар бараг 700-800 сая төгрөг оруулж байгаа. Дээр нь хураамжийн орлогыг бид нэмэгдүүлээд тэрбум гаруй төгрөг оруулж ирж байгаа. Тийм учраас Засгийн газрын хувьд бол энийг зөв гольдролд нь оруулах чиглэл дээр бодитой зүйлүүдийг хийгээд эхэлсэн. Гэхдээ бүгдий нь хараахан цэгцэлж чадаагүй байна.

Таны тэр зэсийн үнийг ганцхан та оновчтой хэлсэн биш байна, бүгдээрээ хэлсэн, манай Их Хурал тэр чигээрээ үнэн хэлсэн, нэлээд нэмэдүүлье гэсэн, тэгээд бид нар нэмэгдүүлсэн шүү дээ. Дэлхийн мундаг прогноз хийдэг мэргэжлийн газрууд хэлээд ерөнхийдөө зөв чиглэл тогтоосон юм билээ, бид нар бас жаахан болгоомжлоод гэхдээ Их Хурал 200-гаад доллар нэмээд явсан шүү дээ. Гэхдээ бүгдээрээ тэгж зөв хэлээд байх юмуу, үгүй ч юмуу, хэцүү, та дараа жил таах ч юмуу, таахгүй ч юмуу, тийм учраас нэг хүн дээр тулгуурлаж юм хийдэг тийм юм байхгүй ээ, эрхэм гишүүнээ.

Ц.Нямдорж: - Очирхүү сайд эрчим хүчний асуудал, Мөрөн-Хатгалын.

Т.Очирхүү: - Хатгалтай холбогдсон асуудлаар ийм юм байна, Мөрөнгийн шугам бол их өндөр өртөгтэй, тэгээд төвийн эрчим хүчний системд холбогдсоноос хойш Хөвсгөл аймгийн төв эрчим хүчний найдвартай эх үүсвэртэй болсон. Энэ асуудлыг шийдсэн нь цаашдаа аялал жуулчлалын бүс рүү буюу Хатгал руу бас өндөр хүчдэлийн шугам очих, эрчим хүч очих тийм бололцоо бүрдэж байгаа юм. Эрчим хүчний нэгдсэн систем хөтөлбөр гэж өмнөх Засгийн газрын үед батлуулсан хөтөлбөр байдаг. Тэнд аялал жуулчлалын бүс, түүн дотроо Хатгалд эрчим хүчний систем татахаар ийм төлөвлөлт орсон байгаа юм. Тэгээд үүнийг үндэслээд нэгэнт Мөрөн дээр хүрчихсэн шугамыг Хатгал руу татахаар ингэж ажиллаж байгаа.

Одоо нэг газрыг нэг Монгол улсын 21 аймгаас зөвхөн нэг аймаг дээр хөрөнгийг төвлөрүүлээд тэнд байгаа жаахан хөрөнгийнхөө ихэнхийг зарах тийм бодлого байж болохгүй, энэ 76 гишүүн өөрсдөө төсвийг ярихдаа их зохистой бодлогыг тэнцүүхэн шиг нутаг орны хуваарилалт хийдэг учраас энийг бас бодолцох нь зүйтэй. Гэхдээ Мөрөн-Алаг-эрдэнэ-Хатгал гэсэн шугам татахаар төлөвлөгдөж явж байгаа.

Ц.Нямдорж: - Хэзээ нэгэн цагт татах юм байна, хурдалж үзээрэй, Ламбаа гишүүн асуулт асууя.

С.Ламбаа: - Баярлалаа, ер нь би бас зарим талаар Гүндалай гишүүнтэй санал нэг байна л даа, өөрөөр хэлбэл төсвийг боловсруулахдаа Монгол улсын нутаг дэвсгэрийн хөгжлийн онцлогуудыг харж тусгах ёстой байгаа юм. Ер нь Монгол улсын хувийн компаниуд, манай хувийн хэвшлийнхэн юу хийгээд байна вэ, тэрэнд нь төрөөс туслаад дэмжээд өгвөл Монгол улсын эдийн засгийн өсөлтөд ямар хувь нэмэр оруулах вэ гэдгийг огт судалгаагүйгээр, тэгээд 2005 оны төсвийн гүйцэтгэлийн биелэлт, тэр төсвийн харьцуулалтыг хийгээд тэгээд нэг юм оруулаад ирдэг гэдгийг би хэлмээр байгаа юм. Энд ерөөсөө өөрчлөлт орохгүй байна шүү дээ. 

Жишээлбэл өнөөдөр Туркийн хөрөнгөөр Хархориноос Түрэгийн хөшөө рүү зам тавьж эхэлж байна. Гэтэл энэ зам тавиад дууслаа, хөшөө үзэх гэж л зам тавьж байгаа юмуу, тэгвэл цааш нь яагаад 18 километрийг энэ жилийн төсөвт оруулаад Өгийнуур руу тэр замыг хүргэж болохгүй гэж, нуур луу, тэр лүү яагаад эрчим хүчийг татаад тэр аялал жуулчлалын баазыг эрчим хүчээр хангаж болохгүй гэж. Тийм учраас би энийг яагаад жишээ авч хэлж байна гэхээр Монгол улсын энэ аялал жуулчлалыг хөгжүүлнэ гэж яриад байгаа мөртлөө хөгжих гээд явж байгаа юман дээр нь дөхөм үзүүлэх тийм тодотголыг ерөөсөө оруулж ирэхгүй байна шүү дээ. Зүгээр ерөөсөө 7, 800 тэрбум төгрөгөө төсвийн байгууллагуудын хуваарилалт дээр хийгээд ороод ирдэг. 

Өнөөдөр яагаад энэ Хархорин, Өгийнуур, тэгээд энэ хойд талаар явж байгаа замыг урд талын замтай нь холбож гурвалжин хэлбэрээр аялал жуулчлалын бүхэл бүтэн дэд бүтцийг зохион байгуулж болохгүй гэж. Энэ дээр ер нь төсөв хийхдээ манай төсөв хийгээд байгаа улсууд ямар нэгэн дүн шинжилгээ хийдэг юмуу? гэж асууж байна, би одоо хэлж байна, ямарч судалгаа байхгүй, зүгээр судлахдаа 2005 оныхоо төсвийг л хардаг, тэрнийхээ гүйцэтгэлийг хардаг, дутууг нь тэр чигээр нь буцаагаад оруулаад ирдэг. Одоо хар л даа та нар, Архангай аймгийн Цэнхэр сумын цэцэрлэгийн барилгыг өнгөрсөн жилийн төсөвт суулгачихаад одоо өнөөдөр байхгүй, суурий нь тавиагүй байгаа шүү дээ. Тийм учраас би юу гэж хэлэх гээд байна гэвэл зүгээр сайд нар бол яахав, сайд нар миний ярьж байгаагийн хажуугаар элдэв өнгийн юм ярих хэрэггүй л дээ, тийм эрх ч байхгүй, би эрхээ эдэлж үгээ хэлж байна. Олон таван юм яриад байвал мөн л адилхан олон таван юм ярина шүү, та нартай, ер нь бол.

Өнөөдөр нийгмийн даатгалын санг яагаад төрийн сангаас тусгаарлаж оруулж ирэхгүй байгаа юм. Хөдөлмөрийн сайдын багц дээр нэг их том мөнгө байдаг, үнэн хэрэг дээрээ халамж даатгал 2 хамаг мөнгий нь хуулиараа аваад хаяж байгаа шүү дээ, гэтэл өнөөдөр нийгмийн даатгалын сан өнөөдөр яагаад төвлөрсөн төсөвт байгаад байгаа юм бэ? Төрийн санд байгаад байгаа юм бэ? Тэр даатгалын мөнгө гэдэг чинь ямар та нарын мөнгө юмуу, хувь хүний мөнгө шүү дээ. Өөрийнхөө юмыг даатгалд өгсөн мөнгий нь төрийн төсөв рүү хувааж авчихаад өнөөдөр нэрийн дансанд байх ёстой мөнгө хаана байна, тэр энд яагаад тусгагдахгүй байгаа юм? Яриад байвал ингээд ярьж эхэлнэ шүү дээ.

Дараагийн асуудал алт, газрын баялгийг олзворлохтой холбогдуулж та бүхэн ер нь энэ орон нутгийн бие даасан байдлыг хангах, тухайн орон нутаг руу нь тэр олж байгаа алтных нь орлогоос хуваарилах, шууд авах, ядахад сум, баг нь хүртэл жаахан юм авчихдаг тийм тогтолцоо руу, хууль эрх зүйн хувьд нь өөрчлөлт оруулж байгаад төсөв рүү оруулж болохгүй байгаа юмуу? Яахаараа Архангай аймгийн Орхон гэдэг Цэнхэр сумын Орхоныг тэр чигээр нь ухаж байна, 5, 6 компани, яагаад тэр аймагт нь үр шимий нь өгөгдөхгүй байгаа юм, яагаад тэр суманд нь үр шимий нь өгөгдөхгүй байгаа юм. Өгүүлэхийн тулд хууль эрх зүйн орчноо өөрчлөөд энэ төсөв дээрээ суманд нь, аймагт нь тодорхой хэмжээний мөнгө тэндээс нь оруулж өгч болдоггүй юмуу? ер нь тэгээд бие даасан байдал руу нь явуулах гэж яагаад бодохгүй байгаа юм бэ? Заавал төсвийн хараат байдалд барьж байлгаад байх сонирхол юунд байна вэ? 

Хархорин, Цэцэрлэг, Завханы Дэлхийн банкны хөрөнгөөр барьж байсан зам одоо тэр сайжруулсан зам чинь алга боллоо шүү дээ, уг нь эний чинь бид асфальтан замыг тавьсан байх ёстой шүү дээ, энэ дээр ямар өөрчлөлт оруулъя гэж бодож байгаа вэ?

Дараагийн асуулт Дэлхийн өвд орууллаа гээд нэг юм зарлах юм? Жишээлбэл энэ жил Түрэгийн хөшөөний Орхоны сав нутаг, Харбалгас цөмөөрөө орсон, хаана байна вэ? Энэ дэлхийн өвд орчихоор чинь тодорхой хэмжээний хөрөнгө тавьж, тэрийг хамгаалдаг, хамгаалах нөхцөлий нь бүрдүүлдэг тийм байх ёстой гэж хэлдэг юм билээ, гэтэл энэ төсөв дээр юм харагдахгүй л байна шүү дээ. Тэгээд нэр зүүж дэлхийн өвд оруулж, ямар хэрэгтэй юм бэ? Энэ дээр хөрөнгө тавих бололцоо байна уу? Дэлхийн өвд орсон газрууд дээр. 

Одоо манай Засаг дарга нарын ярианд орж байна шүү дээ, соёлын төв, эмнэлэг, сургууль, дан засвар, тэгвэл энэ соёлын төвий чинь соёл спортын цогцолбор болгоно гээд Засгийн газрын мөрийн хөтөлбөрт орсон байгаа шүү дээ. Тэр чиглэлээр нь тэр суманд соёл спортын төв болгож өөрчлөх тийм төсөв суулгаж болохгүй байна уу? Сургууль нь биеийн тамирын заал байхгүй, соёлын төв нь ажил байхгүй, Их Хурлын гишүүд очихоор нэг уулзалт хийдэг, хааяа нэг бүжиг явдаг, ер нь та минь хаашаа юм бэ, бөөрөнхий зуух, өөрөөр хэлбэл поошикоор галладаг юм яриад байх юм, яахаараа энэ сумын соёлын төвий чинь иж бүрэн цогцолбор болгох талаар хөрөнгө мөнгөө чиглүүлж болохгүй байна вэ? Энэ дээр нэг хариулт авмаар байна.

Ц.Нямдорж: - Асуултын горимыг 5 минут дээр тавъя, гишүүдээ одоо асуултаа асуучихаад дараа нь Байнгын хороод, бүлгүүд дүгнэлт гаргана, гишүүд саналаа хэлнэ гээд өчнөөн бололцоо байгаа, тийм учраас асуултаа маш товчхон, тодорхой асуугаад байвал сайн байна. Асуулт асуух нэртэйгээр санал хэлээд, дүгнэлт хийгээд байна шүү дээ. Зүгээр байхад зүгээр байгаарай гэж байх шиг. За ингээд хариулъя.

Н.Алтанхуяг: - Би эхлээд яръя, та бүхэнд тараасан энэ номон дээр 97 дугаар хуудсан дээр манайхан ганц хоёрхон юмыг нэмээд бичсэн байна, энэ жилийн хувьд бид нар Сүхбаатар аймагт Төмөртийн овооны цайрын баяжуулах үйлдвэр ашиглалтад орж байгаа юм, энэнтэй холбогдуулаад энэ үйлдвэр маань 2006 онд 50000 тонн цайрын баяжмал олборлож экспортод гаргах юм, тэгээд 422.4 сая төгрөгийг орон нутгийн төсөвт ашигт малтмалыг ашигласны нөөц хэлбэрээр орлого оруулах юм, ингээд эднийхээс харин буцаад одоо харахад энэ ашиглалтад орсноор Сүхбаатар аймаг ашигтай ажилладаг болоод тэндээс 39 сая төгрөгийг улсын төсөвт буцааж татна гэсэн ийм зүйл бид бичсэн байгаа.

Дараа нь сая Гүндалай гишүүн ч асуугаад байсан, Өмнөговийн Тавантолгой 1 сая тонн коксжих нүүрс олборлоно, Нарийн сухайт 3 сая тонн хагас коксжих нүүрс олборлоно, ингээд гадагшаагаа гаргаад борлуулахаар 2.4 тэрбум төгрөгийн орлогыг орон нутгийн төсөвт ашигт малтмалын нөөц ашигласны төлбөр хэлбэрээр төвлөрүүлнэ, тэрнээс 2.1-ийг төсөв рүү наашаа татна гээд. Энэ жил бас зарим нь гайхаад байна лээ, энэ их олон аймаг ямар юм хийгээд өөрөө өөрийгөө тэжээдэг болоод байгаа юм бэ гээд байгаа, би жишээ нь 2 аймгийг хэлж байгаа юм, бусад аймгий нь Баасанхүү дарга нэмж хэлнэ биз. Тийм учраас бид нар тооцоогүй биш, аминхандаа тооцож хийж байгаа юм.

Оюутолгой чинь өнөөдөр төсөвт төлнө гэж юу ч гаргаж ирээгүй, 3 хоногийн өмнө техник эдийн засгийн үндэслэлээ ярьж байгаа ийм л газар байгаа, бусад нь ямар нэгэн хэмжээгээр тооцогдоод ороод явж байгаа юм. Батхүү сайд замтай холбоотойг хариулъя.

Ц.Нямдорж: - Засгийн газрын гишүүд бүгдээрээ энэ төсвийн хэлэлцүүлэгт баймаар байна. Ялангуяа нийгмийн хамгаалал, эдийн засгийн чиглэлийн асуудал хариуцдаг ийм сайд нар, Батхүү сайд Хөшөө цайдмын 18 километр замын асуудал ярилаа, эрчим хүчтэй нь.

Г.Батхүү: - Хархорин-Цэцэрлэг-Тосонцэнгэлийн авто зам Засгийн газрын мөрийн хөтөлбөрт орсон байгаа, тэгээд одоо Хархорин-Цэцэрлэгийн хооронд үлдсэн 46 километр хайрган замыг Дэлхийн банкны үлдсэн хөрөнгөөр хийж гүйцээгээд цааш нь Дэлхийн банкинд хатуу хучилттай болгох асуудлыг бид нар тавьж байгаа. Цэцэрлэгээс Солонготын давааны чиглэлд 200 километр хатуу хучилттай замыг эхлүүлээд явж байгаа. Цааш нь Солонготын даваанаас Тосонцэнгэлийн чиглэлд авто зам барина, Дэлхийн банкинд ч тавьсан, хувийн хөрөнгө оруулалтыг хийхэд дэмжье гэсэн ийм бодолтойгоор Засгийн газар үйл ажиллагаагаа явуулж байгаа.

Хөшөөт цайдмын чиглэлийн авто замыг сая Ламбаа гишүүн ярилаа, Туркийн Засгийн газар буцалтгүй тусламжаар барьж байгаа, цааш нь яг энэ жилийн хөрөнгийн боломж бол 18 километр замыг гүйцээгээд нэг сумыг холбох асуудал яг одоогийн байгаа энэ жилийн 2006 оны төсвөөр бас хүндрэлтэй байгаа, тийм учарас тусгаагүй. Ер нь аялал жуулчлалын бүс нутгийн зам гээд хуучин явж байсан Мянганы замыг холбосон, тэр хавийн бүс нутгуудыг холбосон, тэнд байгаа Хөшөөт цайдам, Өгийнуур зэрэг газруудыг холбосон ийм замыг цааш нь барьж гүйцээнэ гэдэг чиглэлээр бид нар ажиллаж байгаа. Энэ жилийн хувьд энэ чиглэлд бага хөрөнгө тавьсан. Ер нь хөрөнгө оруулалтын боломжоор бодлогын хүрээнд хийгдэх ёстой зам гэдэг дээр л байж байгаа. Хатуу хучилттай болгохоосоо урьдаар Хархорин-Цэцэрлэгийн замын арчлалтын ажлыг бид нар энэ жил нэлээд сайн хийнэ, сүүлийн хэдэн жил бас арчлалт нь муухан хийгдсэнээс замын элэгдэл их байгаа, элэгдлийн үеийг бид нар ирэх жил зам засвар арчлалтын хөрөнгөөс шинэчилнэ.

Ц.Нямдорж: - Нийгмийн даатгалын санг тусад нь гаргахтай холбоотой асуудлаар асуулт тавьсан, Дэлхийн өвийн асуудал байна, асуултыг маш цэгцтэй бичиж аваад товчхон хариулаач.

Н.Алтанхуяг: - Нийгмийн даатгалын сангийн хувьд, үгүй бид нар юм аваад байгаа юм байхгүй шүү дээ, төрийн нэгдсэн сангийн тогтолцоо гэж нэвтрүүлээд төсвийн чиглэлийн бүх байгууллагуудын данс үндсэндээ Монголбанкин дээр байршдаг болсон, Ламбаа даргаа. Нийгмийн даатгалын сан гэдэг маань үндсэндээ бид мэдэж байгаа, төрийн нэгдсэн сангийн дансан дээр байгаа юм, нөгөө талаасаа, нэг талаасаа юм ярих юм, тэтгэврийн даатгалын сан өөрийгөө даагаад явж байгаа бол хамаа алга, тэгээд тусдаа тэрий нь байршуулаад тэрнээсээ хөрөнгө оруулалт хийнэ үү, янз бүрийн юм гаргана уу, өөрийгөө тэтгээд яваг, тийм биш, одоо энэ жил 110 тэрбум төгрөгийн чинь 44 тэрбум төгрөг чинь улсын төсвөөс гараад байгаа шүү дээ, нөгөө санд нь  66 тэрбум төгрөг байгаа. Тэгэхээр өөрийнхөө 66-г хараад байгаа, улсын төсвөөс гараад байгаа 44 тэрбумыг харахгүй юм, энэ 2 нийлээд нэг дансан дээр байхаараа төсөвт дэмжлэг үзүүлээд байгаа. Энэ олон газруудын зарлага тал дээр зохицуулалт хийхэд дэмжлэг үзүүлээд байгаа учраас бид нар байлгаад байгаа юм, өөр юм байхгүй шүү дээ. Хойшдоо ч гэсэн ингээд байна. Энэ жилийн хувьд бараг 49 тэрбум төгрөг улсын төсвөөс нэмж гарч байна шүү дээ. Таны асуугаад байгаа тэтгэврийн даатгалын сан бишээ нэрийн данс гэдэг юм одоо юу болохыг би мэдэхгүй. Та бид нарын үед өнгөрсөн тэр 1996 оны Их Хурал дээр батлаад гаргасан, одоо энд Баярсайхан сайд учры нь олж янзлах байх, 109 тэрбум төгрөг хааччихсан юм гэж асуугаад байгаа, хаачсаныг би мэдэхгүй, хэн ч мэдэхгүй шүү дээ, тэр чинь условный бичээд явсан тоо шүү дээ.

Өнөөдөр төрөөс, Засгийн газраас 199 тэрбум төгрөг байдаг юм шиг нэхээд байгаа юм, тийм ойлголт байхгүй ээ. Харин энийгээ хэдүүлээ ойлгоод эртхэн шиг юмных нь учры нь ойлгоод цэгцлээд авах нь ер нь дараа дараа тэтгэврийн сан өөрөө өөрийгөө даагаад явах гэдэг юмуу, өөрийгөө дааж чаддаггүй юм бол ямар хэмжээтэй юмыг төсвөөс гаргуулаад, аажмаар яаж төсвөөс салж бие даах тухай асуудлыг зөвөөр шийдэхэд дэмжлэг болох байхаа, ингэж л би бодож байгаа юм, баярлалаа.

Ц.Нямдорж: - Орон нутгийн бие даасан байдлыг бэхжүүлэх талаар яагаад анхаарахгүй байна гэсэн асуулт тавигдсан. Ялангуяа ашигт малтмалын орлогын тодорхой хэсгийг аймаг, орон нутагтаа үлддэг юмыг яагаад хийхгүй байна гэсэн асуулт.

Н.Алтанхуяг: - Ер нь энэ дээр би нэг юмыг эрхэм гишүүдээс хүлцэл өчихөд нэг юм би хойш нь хаяад байгаа, Ашигт малтмалын тухай хуулинд нэмэлт өөрчлөлт оруулах замаар энийг шийдэх ёстой. Бид нар бол Татварынхаа багц хуулийг өргөн барьсан шүү дээ, эрхэм гишүүд маань, эрхэм Их Хурал маань эхлээд төсвий чинь яръя, дараа нь татвары чинь яръя гээд байх юм байна шүү дээ.

Ц.Нямдорж: - Асуудал тэрэндээ биш л дээ, Алтанхуяг сайд минь, ер нь Дэлхийн өвийн асуулт, дараа нь Очирхүү сайд Хөшөө цайдам, Өгийнуурын хоорондын 18 километр эрчим хүчний шугамын асуудлаар хариулт өгөөрэй, Цагаан сайд.

П.Цагаан: - Та бүгдийн амрыг эрж эрхэм гишүүний асуултад хариулъя. Орхоны хөндий сав газрын түүх дурсгалын соёлын үнэт зүйл, өв байгаа учраас бүртгэж авсан, өнгөрсөн жил. Энэ дээр одоо яг төсөв дээр тодорхой мөнгө тавиагүй байгаа нь үнэн, гэхдээ энэ дээр үйл ажиллагаа явуулж байгаа чиглэл, чиглэлээр, соёлын өвийг хамгаалах тодорхой чиглэлүүд байгаа, Японых байгаа, ЮНЕСКО, Турк гээд 2 талын болоод олон талын шугамаар төслүүдэд хамааруулах маягаар хамгаалъя гэсэн бодлого баримталж байгаа.

Тэгээд би сая ЮНЕСКО-гийн чуулганд оролцоод асууж лавласан чинь уг нь захиргаа хамгаалах байх ёстой гэсэн шаардлага тавьдаг юм байна л даа, тийм учраас анх удаагаа манай улс ингэж дангаараа бүртгүүлсэн, тэгээд одоо хамгаалах дээр бас л ингээд суралцаад явж байгаа, бас дангаараа өөрсдөө хамгаална гэхээр үнэхээр төсөв хөрөнгийн асуудал байдаг, зовлонтой асуудал үүсч байна лээ. Энэ дээр 2 талын шугамаар ярьж байгаад хэлмээр байна, яг тодорхой зүйл гэвэл бас ярьж болно, гэхдээ шийдэгдээгүй учраас хэлэхэд төвөгтэй байна. Тэгээд Япон, ЮНЕСКО-той ярьж байгаа.

Ц.Нямдорж: - Очирхүү сайд асуултад хариулъя.

Т.Очирхүү: - Энийг Ламбаа гишүүн мэдэж байгаа, яагаад гэвэл 2005 оны төслийг 2004 онд Их Хурлаар ярьж байх үед энийг ярьсан юм л даа, тэгээд тэр үед Эдийн засгийн байнгын хороон дээр ч бас ярьж байсан. Тэгээд ямархуу зарчим гэхээр тэр үеийн бидний ярьж байсан зарчмаар энэ удаа бас төсвийн төсөл дээр хандсан, юуны өмнө сум суурин газрынхаа ард иргэдийг хөрөнгийнхөө эх үүсвэрт тохируулаад цахилгаан дамжуулах агаарын шугам юмуу, эрчим хүчний сэргээгдэх нөөцөөр хангая гэсэн ийм бодлого барьсан.

Аж ахуй эрхэлж байгаа, ялангуяа улирлын шинжтэй юмуу, тийм газруудыг дараа дараагийн ээлжинд хийвэл яасан юм бэ гэсэн ийм бодлого ноднин яригдсан учраас тэр зарчмыг бариад тэгээд байгаа хөрөнгөө сум суурин газрууд руугаа харьцангуй цаашдаа тогтвортой байх хэсэг рүүгээ татъя гэсэн тийм л зүйлүүдийг оруулж ирсэн дээ. Гэхдээ яахав Баян, Өгийнуурын асуудал 2 жил дараалан гараад байгаа юм, Ламбаа гишүүн ярьж байгаа, Цэнгэл гишүүн ярьдаг юм. Тэгэхээр энэ асуудлыг нэг мөр Их Хурал энэ аж ахуйн үйл ажиллагаа эрхэлж байгаа, харьцангуй хүмүүс суурьшиж амьдрахаар тийм газрууд руу эрчим хүчний хөрөнгө оруулалт хийнэ гэвэл тэр шийдлээ л одоо зарчим болгоод өгчих асуудал. Энийг Ламбаа гишүүн ноднин маш их тодорхой яриад ер нь эхний удаадаа төсвийн хөрөнгө оруулалтаар төв суурин газраа хийе гээд ингээд тогтож байсныг одоо эргүүлээд сануулъя. Ламбаа гишүүн санаж байгаа, бусад гишүүдэд зарчим шийдэхэд хэрэгтэй байх гэж информаци өгч байна.

Ц.Нямдорж: - Раднаа гишүүн асуултаа асууя.

Ч.Раднаа: - Баярлалаа. Товчхон асуунаа, тэтгэврийн доод хэмжээг нэмэгдүүлэх, тэтгэврийн зөрүүг барилгахад зориулж 12.2 тэрбум төгрөг төлөвлөлөө гэж байгаа юм. Тэгэхээр энэ ойртуулахад гээгүй, арилгахад гэж бичсэн байгаа юм, тэгэхээр тэтгэврийн зөрүү бүрэн арилах нь гэж ойлгож болох уу, гэхдээ энийг бид бүхэн ойлгож байгаа, мэдээж ижил нөхцөлөөр тэтгэвэрт гарсан нөхдүүд л дээ, суманд 32 жил бага ангийн багш хийгээд 90 онд тэтгэвэрт гарсан хүний тэтгэвэр өнөөдөр тэр суманд бас 32 жил багшлаад тэтгэвэрт гарч байгаа хүний тэтгэврийн зөрүү өнөөдөр хэд байгаа юм, тэрийг хэлж өгөөч. Тэгээд ижил нөхцөлөөр тэтгэвэрт гарсан, ижил мэргэжлийн галч нь галчтайгаа, багш нь багштайгаа, эмч нь эмчтэйгээ ижил нөхцөлөөр гарсан үед тэтгэврийн зөрүү байхгүй болно гэсэн үг мөн үү, 12.2 миллиард төгрөгийн хэд нь энэ тэтгэврийн зөрүүг арилгахад зарцуулагдах юм? Хэд нь нэмэгдүүлэхэд зарцуулагдах юм бэ? Тэтгэврийн зөрүү ижил нөхцөлөөр гарсан хүмүүст арилна гэж ойлгож болох уу, энэ сайхан сонсогдож байнаа. Хоёрдугаарт хэднээс тэгээд ингээд арилгах юм бэ? 2006 оны эхнээс юмуу? 

Хоёрдугаарт үнэхээр төсөвт байгууллагуудад үүссэн өр үүссэн, энийг хэн рүү ч буруу чихэх юм байхгүй, Сангийн яам руу буруу чихэх юм алга, багц барьдаг сайдуудад буруутгах юм алга, аймгийн дарга нарыг бүр ч буруутгах юм алга, юмны үнэ өсөөд тэрийг дагаад төсөв маань нэмэгдээд өр үүслээ, энийг арилгахад зориулж энд мөнгө төлөвлөсөн байна уу?

Гуравдугаарт Засгийн газрын үйл ажиллагааны хөтөлбөрт орсон зорилтуудыг хэрэгжүүлэх талаар бас тийм сайн анхаараагүй юм болов уу гэж би ойлголоо. Энэ үнэн үү? Жишээлбэл Засгийн газрын үйл ажиллагааны хөтөлбөрт төвийн болон зүүн аймгийн 8 аймгийн нийтийн аж ахуйг сэргээх хоёрдугаар төслийг хэрэгжүүлэхээр бид заасан. Өмнөх 4 жилд гэрээ хэлэлцээр хийгээд УИХ-ын хууль гарч Азийн хөгжлийн банкнаас санхүүжиж эхлэх ёстой. 2005 онд монгол талын хөрөнгө гээд 239.5 сая төгрөг төлөвлөгдсөн. 2005 онд одоо юу хийвээ? 

Тендер зарлах ёстой, тендер зарлагдсангүй бүтэн жил боллоо, энэ хэний буруу юм, би энийг Алтанхуяг сайдтай холбож ярьж байна. Энэ бол нэг яам шийдэх биш, яам дундын том тендер учраас Сангийн яам л толгойлж энийг шийдэх ёстой тендер байсан гэж үзэж байгаа. Одоо яагаад говийн 3 аймаг, Дорноговь, Өмнөгов, Дундговь, Хэнтий, Сүхбаатар, Архангай, Булган гэсэн энэ 8 аймгийн нийтийн аж ахуйн барилга байгууламжууд шинэчлэгдэх ёстой байсан, энэ яагаад эхэлсэнгүй вэ? 2006 онд яагаад монголын талын хөрөнгө гэж тавьсангүй вэ? Энийг бүр орхих гэж байна уу? Эсвэл монголын талын хөрөнгөгүйгээр хийх гэж байна уу? Уг нь 13 дугаар хүснэгт дээр 11 миллиард төгрөг гэж тавьсан байна л даа, гадаадын зээл дээрээ, тэгээд монголын талын хөрөнгөгүй болчих юмуу? Тендер яагаад зарласангүй вэ? Бүтэн жил болоход, энийг ингээд өнгөрүүлэх гэж байна уу? Эсвэл 8 аймгийн олон зуун мянган ард иргэд хараад байна шүү дээ, цэвэр ус нь шинэчлэгдэнэ, цэвэр усны нэгдсэн сүлжээнд шинээр барина. Цэвэрлэх байгууламжаа шинэчилнэ, халуун ус, бүх юмаа янзална гээд гэрээ хийгээд бид хууль баталсан шүү дээ.

Дараагийн асуудал Засгийн газрын үйл ажиллагааны хөтөлбөрт орсон асуудал, бас ойжуулалтыг шинэ түвшинд гаргана гээд Засгийн газрын хөтөлбөрт оруулсан, гэтэл ойжуулалтын зардал яахаараа буурч байна вэ?

Ц.Нямдорж: - Раднаа гишүүн хугацаа дууссан, хариулъя, 5 минутын горим дээр тавьсан байгаа, энийг хэн ч зөрчихгүй шүү. Yлдсэн асуултаа Байнгын хорооны хуралдаан дээр тавьж хариулт авч болно, Баярсайхан сайд тэтгэврийн доод хэмжээний талаар хариулъя.

Ц.Баярсайхан: - Раднаа гишүүний асуултад хариулъя, тэгэхээр би сая бас тэтгэврийн доод хэмжээг нэмэгдүүлэх шаардлага тавьж байгаа 350-аад ахмадуудтай уулзалт хийгээд дөнгөж сая орж ирж байна, энэ хүмүүс тэтгэврийн зөрүү арилгах талаар 2005 онд авсан арга хэмжээ, мөн тэтгэврийн доод хэмжээг нэмэгдүүлсэн арга хэмжээг нэлээд тодотгож дээр нь 2006 оны төсөвт тэтгэврийн доод хэмжээг нэмэгдүүлэх талаар тодорхой арга хэмжээ авах шаардлагыг тавьж байгаа.

Тэгэхээр 2006 оны төсвийг боловсруулахдаа бид нар нийгмийн даатгалын сангаас олгох тэтгэвэр тэтгэмжийг 3 чиглэлээр тодорхой хэмжээгээр нэмэгдүүлэх шаардлагатай гэж үзсэн. Өнгөрсөн жил түрүүн таны асуусан итгэлцүүрийг 100-гаар тогтоож тэтгэврийг нэмэгдүүлэх арга хэмжээ авсан, энд 68 мянган хүн хамрагдсан гэж үзэж болно. Энэ 2006 оны хувьд уг нь 120-иор шинэчлэн тогтооё гэж үзсэн. Мөн бүрэн тэтгэврийн доод хэмжээг тодорхой хэмжээгээр нэмэгдүүлэх, хувь тэнцүүлсэн тэтгэврийн доод хэмжээг нэмэгдүүлэх чиглэлээр саналуудаа тавьсан. Энэ 2 хүрээнд хамрагдаагүй хүмүүсийн тэтгэврийг 10 орчим хувиар нэмэгдүүлэх ийм тооцоо хийж өгсөн.

Сангийн яам хянаад Засгийн газрын хуралдаанд оруулаад танилцуулж байгаа нь 12.2 тэрбум төгрөг байгаа. Бидний тооцоогоор энэ 3 чиглэлээр тодорхой хэмжээний арга хэмжээ авах юм бол үндсэндээ 22.6 тэрбум төгрөг орчим шаардагдаж байгаа, мэдээж энэ бол бас л төсөвтэй холбоотой байх. Их Хурлын гишүүд энэ дээр анхаарал хандуулж ажиллах болов уу гэж бодож байгаа. Одоо бол 12.2 тэрбум төгрөгийг тэтгэврийн доод хэмжээг нэмэгдүүлэхэд л хүрэлцэхүйц хэмжээний мөнгө л гэж ойлгож байгаа. Тийм учраас тэтгэврийн доод хэмжээг нэмэгдүүлэхэд энэ хөрөнгийг ямар байдлаар захиран зарцуулах вэ гэдгийг төсөв батлах явцад тодорхой чиглэл гарах болов уу гэж бодож байна.

Хоёрдугаарт 90 оноос өмнө 32 жил ажилласан багш хүн бага ангийн багш, өнөөдөр 32 жил ажилласан хүмүүсийн хооронд тодорхой хэмжээний зөрүү гэдэг ойлголт байгаа, гэхдээ тэтгэвэр тогтоох явцад тэтгэврийн эрх зүйн хувьд зөрүүтэй ойлголт байхгүй, энэ зөрүүг багасгая гэж байгаа болохоос яг адилхан тогтоогдох ёстой гэж үзэхгүй байгаа. 100-гаар тогтоох явцад ялангуяа 650 төгрөгөөс дээш цалин авч байсан хүмүүсийн хувьд зөрүү ойролцоо гэж хэлж болох байхаа гэж бодож байна.

Ц.Нямдорж: - 6 оны нэмэлтийг хэднээс олгох вэ гэсэн ийм асуулт байсан байхаа, дотор нь, тэрийг хариулаарай.

Ч.Хүрэлбаатар: - Раднаа гишүүний асуултад Сангийн яамны Төрийн нарийн бичгийн дарга Хүрэлбаатар би хариулъя. 2005 оны төсөв дээр төлөвлөж байснаар гэрэл, дулаан, шатахууны зардлыг тусгаж өгсөн, бодит амьдрал дээр анх төлөвлөж байснаас өндөр хувиар өссөний улмаас төсвийн байгууллагууд дээр өр үүссэн байгаа, ялангуяа орон нутаг дээр өр үүссэн байгаа. Энийг Сангийн яам судалж байгаа, шийдэх 2 арга зам байна уу гэж бид нар хоорондоо, одоохондоо ярилцаж байгаа. Нэгдүгээр арга нь юу гэвэл төвийн эрчим хүчний сүлжээний хүрээнд үнэ цахилгааны үнийг 2 дугаар сарын 15-наас нэмсэн байгаа юм, төсөв дээр бид нар 1 дүгээр сарын 1-нээс нэмэгдэнэ гэж суулгасан байгаа, тэгэхээр энэ дээр 2 сар хагасын хэмжээний хэмнэлт эндээс гараад ирж байгаа, 1 сар хагасын, тэгэхээр үүнийг орон нутгуудынхаа өрөнд оруулаад зохицуулалтаар шийдэх боломжтой гэж үзээд яг одоо бид нар аймгуудаас, нийслэлээс энэ өрийн хэмжээнүүдийг гаргуулан авч байгаа.

2006 оны хувьд бид нар үнийн өсөлтийг бүрэн суулгаж өгсөн, бас юмыг яаж мэдэх вэ бид нарын төлөвлөж байснаас өндөр үнээр үнэ өсч магадгүй гэж үзээд үнийн өсөлтийн зохицуулалтаар 3.2 тэрбум төгрөгийг 2006 оны төсөвт суулгаад өгсөн байгаа. 

Ц.Нямдорж: - Батбаяр сайд хариулъя.

Н.Батбаяр: - 8 аймгийн хувьд энэ онд тодорхой хэмжээний тендер нь зарлагдаад үйл ажиллагаа явагдах хуваарьтай байсан, тэр ажил хийгдээгүй, яагаад хийгдээгүй гэхээр үндсэндээ бид нар энэ 8 аймагт Азийн хөгжлийн банкны шугамаар хэрэгжүүлэх 20 сая долларын төслийн дизайныг эргэж харах ёстой шаардлагыг Азийн хөгжлийн банкинд тавьчихаад байж байгаа. Энэ бол Азийн хөгжлийн банкны шугамаар монголд хэрэгжиж байгаа 2 дахь шатны төсөл. Эхний шатны төсөл нь баруун 5 аймагт хэрэгжсэн, одоо хоёрдахь шат нь явж байгаа. Яг энэнтэй адилхан төсөл Улаанбаатар хотод нэгдүгээр үе шат нь эхэлсэн, одоо хоёрдахь шат нь хэрэгжих гээд хүлээгдэж байгаа.

Азийн хөгжлийн банктай ч тэр, Дэлхийн банктай ч тэр бид нар адилхан нэг шаардлагыг тавьж байгаа. Аливаа олон улсын байгууллагаас зээл тусламж авч байгаа бол тэр зээл тусламжийн үр дүнд нийгмийн тодорхой асуудал шийдэгдсэн байх ёстой, эдийн засгийн үр ашиг авчирсан байх ёстой гэж үзэж байгаа. Харамсалтай нь энэ 8 аймгийн төслөөр өнөөгийн төлөвлөсөн дизайнаар явах юм бол эдийн засгийн үр ашиг авчрах боломж муутай, алдагдалд оруулна. Хоёрдугаарт нийгмийн асуудлыг бүрэн дүүрэн шийдэж чадахгүй байгаа. Яагаад тэгж байгаа вэ, энэ төслийн хэмжээнд гэр хорооллын худгуудыг шугамаар холбох асуудал явж байгаа, гэр хорооллын худгуудыг хуучин зөөврийн автомашинаар усы нь хангадаг байсныг шугамаар тавьдаг болгосноор Улаанбаатар хотод аваад үзэхэд жишээлбэл өөрийн өртөг нь 2 дахин нэмэгдсэн байна. 2 төгрөг байсан юм 4 төгрөг болж ирж байна, ингээд эдийн засгийн хувьд үр ашиггүй болоод нийгмийн асуудал шийдэж чадахгүй байна. 

Өөрөөр хэлбэл хүмүүс худгаас ус авдаг хэвээрээ үлдэж байна, тэгэхээр энэ байдлыг өөрчлөх үүднээс манай яамнаас Азийн хөгжлийн банкинд асуудал тавьсан, тэр юу гэсэн бэ гэвэл гэр хорооллын усан хангамжийг сайжруулахын тулд гэр хорооллын гудамжаар нь цэвэр, бохир усны шугамыг хамтад нь явуулъя, өөрөөр хэлбэл айл бүрийг цэвэр, бохир устай холбох асуудлыг тавъя, ингэх юм бол энэ мөнгөний үр ашиг нэмэгдэнэ, нийгмийн асуудал шийдэгдэнэ, гэр хорооллынхон худгаас ус авдагаа болиод орон сууцны айлтай адилхан крантаас ус авдаг болно, ил бие засдаг газартай байснаа болиод боловсон бие засдаг газартай болно. Ингэснээр усны бодлого нэмэгдэнэ. Өнөөдөр та нар бод л доо, гэр хорооллын нэг айлын нэг хүн хоногт 5-7 литр ус хэрэглэж байгаа, орон сууцанд амьдарч байгаа хүн 250 литр ус хэрэглэж байгаа, гэтэл гэр хороололд амьдардаг хүмүүс нэг литр усны төлөө 50 мөнгө төлж байгаа, орон сууцанд амьдарч байгаа улсууд нэг литр усны төлөө 25 мөнгө төлж байгаа, энэ байдлыг өөрчлөх саналыг тавьсан, харамсалтай нь энэ асуудал дээр бид нар эцсийн тохиролцоонд хүрч чадаагүй байна. чадаагүй учраас энэ асуудал явагдахгүй байгаа.

Тэгэхээр бид юу гэж үзэж байгаа вэ гэхээр үр ашиггүй байх юм бол тэр гаднаас заавал зээл тусламж авах ёстой юу гэдэг асуудалд үүнээс нь хандаж байгаа. Тэгээд Азийн хөгжлийн банктай харилцан тохиролцоонд хүрэх юм бол цаашаа явна гэж хариулмаар байна.

Тэгэхээр энэ төсөл баруун 5 аймагт хэрэгжсэн, Улаанбаатар хотод хэрэгжсэн гэж, одоо үндсэндээ бид бүх 21 аймагт, энэ ус суваг ашиглалтын газрууд дээр бид нар өнгөрсөн 7 дугаар сард нэгдсэн үзлэг явуулсан, аль газар нь эдийн засгийн хувьд ашигтай, аль газар нь эдийн засгийн ашиггүй гэж тооцож үзсэн. Тэгэхээр үндсэндээ одоо бид нар 20 сая долларын төсөл хэрэгжсэнээр байгууллагуудын эдийн засгийн үр ашгийг нэмэгдүүлэх бодитой хөрөнгө орж чадахгүй гэсэн тооцоо гарчихаад байгаа. Улаанбаатар хот дээр энэ маань үндсэндээ бараг тогтсон, энэ асуудлаа бид нар өөрөөр хэлбэл гэр хорооллын айлуудыг айл бүрийг цэвэр бохир усны шугамтай холбох гэдэг асуудлыг шийдэх юм бол борлуулалт нэмэгдэнэ, эдийн засгийн үр дүн нэмэгдэнэ, усан хангамж сайжирна гэсэн асуудлаас нь авч үзэж байгаа юм.

Тэгэхгүй бол өнөөдөр ийм болж байна, энэ төслийг хэрэгжүүлэхийн тулд Улаанбаатар хотод төсөл хэрэгжүүлэхийн тулд заавал усны үнийг нэмэгдүүлэх ёстой гэж, тэгээд бид нар шаардлага тавихдаа та нар усны үнийг нэмэгдүүл гэж, гэтэл өнөөдөр хүмүүсийн амьдрах чадвар ямар байгаа билээ, гаднаас зээл тусламж авчихаад тэгээд тэрийгээ төлөхийн тулд юмны үнийг нэмэгдүүлэх зарчмаар ажиллаж болохгүй гэж бодож байгаа юм.

Ц.Нямдорж: - Барсболд сайд 2 асуултанд хариулъя.

У.Барсболд: - 2006 онд ойжуулалтад 448 сая төгрөг төлөвлөж, 2005 оныхоос бууж байгаа юм, энийг бид нар Сангийн яаман дээр удаа дараа ярьж Ногоон хэрэм хөтөлбөр дээр санхүүжилтэд зориулж 200 сая төгрөг шинээр тавьсан, ингээд Ногоон хэрэм хөтөлбөрийн 200 сая төгрөгтэй, ойжуулалтын буулгасан мөнгөтэй ингээд баланслаад үндсэндээ ойжуулалтын зардал үнийн дүнгээр 900-гаад сая төгрөгийн хэмжээнд байгаа гэсэн ийм тооцоогоор бид 903 сая төгрөг гэсэн тооцоогоор оруулж байгаа юм.

Ц.Нямдорж: - Худаг усжуулалтын асуудлаар асуулт тавьсан.

У.Барсболд: - Гар худаг, худгийн асуудлаар Тэрбишдагва сайдад хариулах зүйл байгаа байх, усны бодлогын асуудлаар Усны хэрэг эрхлэх газар байгуулагдсантай холбогдуулан хөдөө орон нутагт гар худаг ухах, гар худаг гаргах ажлыг урамшуулах ийм бэлтгэлийг хангаж байгаа. 2006 оноос энэ чиглэлээр бага хэмжээгээр ийм үйл ажиллагааг орон нутагт иргэдийн дунд явуулна гэсэн бодолтой байгаа. Энийг мөн Хүнс, хөдөө аж ахуйн яамтай хамтарч хийх бодолтой байгаа.

Ц.Нямдорж: - Тэрбишдагва сайд нэмж хариулъя.

Д.Тэрбишдагва: - Гар худгийн асуудлаар хариулъя. Энд гар худгийн талаар хариулъя гэж бодож байна. Гар худаг гэсэн үгээр энэ төсөлд ороогүй, худаг засвар, худаг шинээр байгуулах гэж орсон байгаа, энэ жилийн хувьд худаг шинээр барихад өнгөрсөн жилүүдийнхээс арай илүү мөнгө тавигдсан, 500 сая төгрөг тавигдсан. Энд 500 сая төгрөгөөс бид гар худагт 30 орчим сая төгрөг зарцуулна, 30 сая төгрөгөөр 300 орчим гар худаг ирэх жил гаргана.

Ц.Нямдорж: - Бакей гишүүн асуултаа асууя. Раднаа гишүүн ямар асуултад дутуу хариулсан байна.

Ч.Раднаа: - Тэтгэврийн зөрүүг арилгана гэсэн талаар дутуу хариуллаа, тэтгэврийн зөрүүг арилгана гэдгийг ойртуулна гэж хэлж болдог юм болов уу? Батбаяр сайд дутуу хариуллаа, 2006 онд яагаад хийж болохгүй юм бэ? Нийтийн аж ахуйг хөгжүүлэхийг.

Ц.Нямдорж: - Мэдээж асуудал, арилгаж чадахгүй юмаа худлаа арилгана гэж битгий оруулж ирээч. Арилгахад 22 тэрбум төгрөг хэрэгтэй гэчихээд 12 тэрбумыг оруулж ирчихээд тэгээд арилгана гэж бичиж болохгүй биз дээ, алдаа байна шүү дээ. Батбаяр сайд хариулъя.

Н.Батбаяр: - Тэгэхээр ийм л дээ, өнөөдөр бид нар гэр хорооллын айлуудын цэвэр, бохир усны хангамжийг шийдэх асуудлыг үндсэндээ хамгийн том асуудал тавих ёстой болчихоод байгаа. Яахаараа орон сууцтай айлууд болохоор бүх юмаар хангагдсан байдаг, гэр хорооллынхон дандаа худгаас ус авч байх ёстой, яахаараа ил бие засах газартай байх ёстой байдаг юм. Тэр утгаараа бид нар гадны энэ мөнгийг нэгэнт олдож байгаа ийм боломжийг бүрэн дүүрэн ашиглаад гэр хорооллынхоо айлуудыг цэвэр, бохир усны хангамжийн асуудлыг шийдэх нь зүйтэй гэсэн байдлаар асуулт тавьж байгаа. Ингэх боломж байгаа, ингэх юм бол хамгийн гол нь би түрүүн хэлсэн, хүмүүсийн нийгмийн асуудал шийдэгдэнэ.

Хоёрдугаарт эдийн засгийн хувьд ашигтай байгаа. Өнөөдөр худгаас ус зөөхөөр нэг айл нэг хүн өдөрт 5-7 литр ус хэрэглэж байна, хэрвээ крантаар нь ус очдог болох юм бол энэ усны хэрэглээ дор хаяж 10 дахин нэмэгдэж 60, 70 литр болно, гэхдээ усны үнэ хямдрах юм байгаа юм. Яагаад гэхээр гэр хорооллын айл худгаас ус борлуулахад 1 литрийг 50 мөнгөөр зарж байхад, орон сууцтай айл 25 мөнгөөр авдаг байхгүй юу. Өнөөдөр ний нуугүй хэлэхэд гэр хороололд байгаа борчуудаа дандаа илүү дарамтлаад байгаа, энэ дарамталдгаа болих цаг ирсэн гэдэг үүднээс асуудалд хандаж байгаа.

2006 онд бид нар энэ төслийг үргэлжлүүлэх сонирхолтой байгаа, азийн хөгжлийн банктай тодорхой хэмжээгээр тохиролцоонд хүрээд энийг хэрэгжүүлэх бололцоотой байх гэж найдаж байна. 2006 оны төслийн хувьд манай яамнаас энэ асуудлыг тусгаж оруулсан байгаа. Ерөнхийдөө хэрвээ та бүхэн анзаарч байгаа бол Барилга хот байгуулалтын сайд гэдэг тэр хүснэгтийн ард яамнаас оруулсан саналын хэмжээ 36 тэрбум төгрөг байгаа, Сангийн яам, Засгийн газраар дамжаад гарсан нь 7 тэрбум төгрөг байгаа.

Ц.Нямдорж: - Бакей гишүүн асулутаа асууя.

А.Бакей: - Баярлалаа, нэгдүгээрт үнийн байдлыг бодитой тооцож төсөлд тусгаагүйгээс болж төрөөс иргэдэд үзүүлэх төрийн болоод нийгмийн үйлчилгээний чанар, хүртээмж асар их муудаж байгаа, ялангуяа хөдөө орон нутагт, тэгэхээр энэ төсвийн төсөл боловсруулахад үнэ тарифын өөрчлөлтийг, ялангуяа гэрэл цахилгаан, дулаан, шатахууны үнийн өөрчлөлтийг холбогдох зардлууд дээр хэр зэрэг бодитой тусгасан бэ? Нэгдүгээр асуулт.

Хоёрдугаарт гадаад зээлийн дийлэнх хэсгийг, тодруулж хэлбэл 70 гаруй хувийг зөвхөн эрчим хүчний салбарт зарцуулаад ирсэн, цаашдаа ч гэсэн тэгэх шинжтэй байна. Тэгэхээр ийм хэмжээний зардал зарцуулаад хөрөнгө оруулалт хийгээд эрчим хүчний салбар маань хэр зэрэг өөдөлж байна вэ? Энэ дээр бас шинжилгээ хийгээд цаашдаа энийг сайжруулах талаар ямар арга хэмжээ авахаар энэ төсөлд тусгагдсан бэ?

Дээр нь 100 мянган нарны гэрэл гээд Засгийн газрын үндэсний хөтөлбөр байгаа,э нэ нь хөдөө орон нутагт ганцхан гэрэл гэгээ аваачиж байгаа, шинжлэх ухааны ололтыг нэвтрүүлж байгаа хамгийн гол чухал асуудал байдаг юм байна, нарны цахилгаан үүсгүүр. Гэтэл өнгөрсөн онд бараг юу ч хийгдсэнгүй, энэ чиглэлээр. Ирэх жилийн энэ төсөвт бас юу ч хийгдэхээргүй тусгагдсан байна, энийг цаашдаа яах вэ?

Гуравдугаарт орон нутагт өгөх татаасыг жил дараалан бууруулах бодлого баримтлахаас төсвийн хүрээний мэдэгдэлд тусгасан байна, энэ зөв зүйтэй. Гэхдээ чухам ямар арга механизмаар энийг багасгах гэж байна вэ? Зүгээр хэдэн тоо тавих бол амархан, хамгийн гол нь тэр арга механизм нь юу вэ гэдэг нь чухал байгаа юм. 

Хамгийн сүүлчийн асуултыг Баян-өлгий аймгаас сонгогдсон 3 гишүүн хамтдаа тавьж байна гэж ойлгох ёстой. Тэгэхээр энэ хөрөнгө оруулалтын 2006 оны төлөвлөгөөнд өмнөх онуудаас шилжиж ирсэн ганц нэгхэн объектыг эс тооцвол Баян-өлгий аймагт үндсэндээ хөрөнгө оруулалт байхгүй байна. Ноднин ч гэсэн тийм байсан. Бид УИХ-ын гишүүд, аймгийн удирдлага, холбогдох сайд, дарга нарт удаа дараа тодорхой санал дэвшүүлж хүсэлт тавьсан. Жишээлбэл Цагааннуурын худалдааны чөлөөт бүсийг эрчим хүчний нэгдсэн системд холбох, спортын цогцолборыг барих гэх мэт, бид бол дааж давшгүй асар их хэмжээний юм тавиагүй, гэтэл ерөөсөө тусгагдаагүй байна.

Тэгэхээр энэ хөрөнгө оруулалтын ар талын хавсралтыг судлаад үзэхэд зарим аймгуудад 11, 12 объект хөрөнгө оруулалтын объект байна. Гэтэл Баян-өлгий мэтийн шоовдорлогдсон аймагт ердөө ганц хоёрхон, жижигхэн, бараг хөрөнгө оруулалт гэж хэлэхээргүй ийм юмнууд тусгагджээ. Тэгэхээр энийг юу гэж үзэж байна вэ? Сайд дарга нар минь. Цаана чинь ард түмэн байна шүү, би хувиа бодож хэлээгүй, энийг. Ер нь олон асуудлаар би албан ёсоор асуулга тавина, тийм учраас энд тодорхой хариулж өгөөчээ. Ийм байдлаар үргэлжлээд байх юмуу, үгүй юу? Энийг албан ёсоор асууж байна, маш тодорхой хариулт өгөхийг та бүхнээс хүсч байна.

Ц.Нямдорж: - Баярлалаа, Бакей гишүүн шиг асуувал сайн байна, товч, тодорхой, хариулъя, Алтанхуяг сайд. Хэн хариулах вэ? Нанзаддорж дарга хариулъя.

Б.Нанзаддорж: - Гишүүний асуултад хариулъя, ноднин бид нар 2005 оны төсөвт цахилгаан, дулааны үнийг 8.1 хувиар өсгөсөн, 2006 оныход энэ 8.1 хувийн өсөлт дээр нэмээд 3 хувийн өсөлтөөр хийсэн байгаа, мөнгөнийх нь дүн нь энэ номон дээр байгаа, хувий нь хэлээд явчихъя.

Дулааны үнэ дээр бид нар ноднин 17 хувиар өсгөсөн байгаа, энэ 17 хувийн өсөлт дээр нэмээд 2006 онд 9 хувиар өсгөхөөр тооцсон байгаа. Энэ бол эрчим хүчний зохицуулах зөвлөлөөс гаргаж өгсөн жилийн дундажаар тооцож явж байгаа. Бензин шатахууны үнэ дээр бид нар ноднин 47 хувиар өсгөсөн байгаа, энэ 47 хувийн өсөлт дээр нэмээд энэ жил 18 хувиар өсгөхөөр хийсэн байгаа. Цэвэр, бохир усны үнэ дээр бид нар ноднин 19 хувийн өсөлтөөр хийсэн, энэ жил аймаг, орон нутаг болон Улаанбаатарт янз бүрийн өсөлт байгаа учраас дунджаар 32 хувиар өсгөсөн байгаа. Өөрөөр хэлбэл Улаанбаатарт 47 хувь, бусад орон нутагт 9-19 хувиар өссөн ийм дүнтэй гарч байгаа учраас энэ хувиар өсгөж хийсэн байгаа.

Ц.Нямдорж: - Хөрөнгө оруулалтын асуулт, татаас бууруулах асуудлаар хэн хариулах вэ? Алтанхуяг сайд.

Н.Алтанхуяг: - Би хөрөнгө оруулалтыг хариулъя. Би яг энэ аймгууд дээрээ яаж хөрөнгө оруулж байгаа тухай байхгүй л дээ. Галсан дарга аймгаар нь гаргасан юмуу би мэдэхгүй байна. Энэ дээр салбаруудаараа бол байгаа юм, сая бас Ерөнхий сайд бид нар баруун 3 аймагт очоод ард иргэдтэй нь уулзаад, удирдлагатай нь уулзаад нэлээд саналы нь сонссон. Баян-өлгий аймагт хамгийн тэргүүлэх ач холбогдол өгч хөрөнгө оруулалт дээр ярьсан зүйл бол хамгийн томоохон гэгдэж байгаа зүйл бол онгоцны буудлын зурвасыг хатуу хучилттай болгох энэ асуудал байгаа. Бид нар тэндээс ирээд Европын сэргээн босголт, хөгжлийн банкны шугамаар яригдаж байсан баруун аймгуудад онгоцны буудлыг нь хатуу хучилттай болгох тухай асуудлыг ярьж эхэлсэн байгаа. Энэ бол нэлээд томоохон хөрөнгө оруулалт, гэхдээ энэ бол мэдээж хэрэг улсын төсвөөс гарах зардал биш учраас тэд нар гадаадын зээл тусламжид хандсан, нэгдүгээрт.

Хоёрдугаарт ерөөсөө энэ баруун 3 юмуу 5 аймгаар, ялангуяа Баян-өлгий аймгаар дайрах маш том хэмжээний замын төслөөр Азийн хөгжлийн банкныхан судалгааныхаа шатанд явж байгаа, Цагааннуураас орж ирээд урагшаагаа яваад Ховдын булганаар гарах энэ замын төслийн эхний ажил эхэлсэн. Би яг точный мэдэхгүй, энэ дотор байгаа гэж бодож байгаа. Цагааннуураас Өлгий рүү явж байгаа зам бол улсын төсөв дотор байгаа, энэ жил хэдэн сая төгрөг тавьсан бэ? Батхүү сайд нэмээд хариулна биз, зам дээр, Цагааннуур, Өлгийн зам байгаа.

Ер нь бид нар баруун 3 аймагт очоод, нэлээд олон, бусад нь жижиг юм, бусад жижиг сажиг шинжтэй тавьсан 100, 200 сая төгрөгийн хөрөнгө оруулалтыг тодорхой хэмжээгээр салбарын сайдууд нь Засгийн газрын хурал дээр яриад энэ дээр би туссан байхаа гэж найдаж байна. Ер нь баруун талд саяын миний хэлдэг 2 том юм хийгдэх юм шүү. Би дутуу хариулсан бол манай сайд нар чиглэлээрээ хариулаарай гэж хүсмээр байна.

Хөдөө орон нутагт оруулж байгаа татаасыг бууруулах механизм асуугаад байна, Баасанхүү дарга хариулъя.

Ц.Нямдорж: - Хөрөнгө оруулалтад тодорхой хариулт хэн хэлэх вэ, Сангийн яамны газрын дарга Баасанхүү хариулъя.

Д.Баасанхүү: - Бакей гишүүний асуултад хариулъя. Төвлөрсөн төсөв, орон нутгийн төсвийн харилцааны хувьд энэ 2005 оноос 2006 онд ямарваа нэгэн төсвийн харилцааны хувьд өөрчлөлт орохгүй гэсэн ийм нөхцөлтэйгээр бид нар орон нутгийнхаа төсвийн болон төвлөрсөн төсвийнхөө орлого зарлагын тооцоог хийсэн. Нэлээд 9 аймаг дээр манай 9 аймаг бол өмнө нь 5 аймаг байсан, одоо 9 аймаг бол төвлөрсөн төсөвт орлого төвлөрүүлэх байдлаар нэмж орж ирсэн, энэний нэг гол шалтгаан нь түрүүн сайд хэлсэн, ашигт малтмалын томоохон ордууд ашиглалтад орж байгаатай холбогдуулан энэ аймгуудаас орлого төвлөрүүлэх ийм асуудал гарсантай холбогдуулан ийм орлогууд энэ аймгууд нэмэгдсэн ийм асуудал гарсан, баярлалаа.

Ц.Нямдорж: - Очирхүү сайд 2 асуултад хариулъя,  100 мянган нарны гэрэл, нэг нь эрчим хүчний зээл 70 хувьтай, юу хийх гэж байна гэсэн ийм 2 асуулт.

Т.Очирхүү: - Нэгдүгээрт 2005, 2006 онд тодорхой юм тусгагдахгүй байна гэж ярьж байна, Баян-өлгийн ард иргэдийг төлөөлж байх шиг байна. Тэгэхээр эрчим хүчний салбар дээр бол Баян-өлгийн дулааны станцын засвар шинэчлэлтийн ажил дээр 2 жил дараалсан бараг 200 сая төгрөг гаргаад тэр ажил дуусаад улсын комисс авах гэж байна. Энэ нь бол Баян-өлгий аймгийн төвийн эрчим хүчний хангамжийг маш их сайжруулж байгаа гэж хэлэх байна.

Зарим нэг аймаг дээр бас тэгж болохгүй, тэгж нийтэд ярьж ерөөсөө болохгүй, Бакей гишүүн. Зарим нэг аймаг дээр эрчим хүчний хөрөнгө оруулалт ерөөсөө байхгүйгээр төлөвлөж ирсэн шүү. Одоо ч бас тийм байгаа. Одоо жишээлбэл энэ жилийн 2006 оны төсвийн төсөл дээр Баян-өлгий аймаг дээр Увс аймгийн Бөхмөрөн сумаас Ногооннуур сумыг холбохоор бодож нүүрс хийн цахилгаан станц барихаар орж ирсэн байгаа. Тэндээс шугам татахаар, тэгэхээр Ногооннуурын асуудлаар удаа дараа асуудал тавьж байсан. Энэ нь ийм хариулттай болж байгаа юм. Одоо Цагааннуурын чөлөөт бүсийн талаар Засгийн газраас шийдвэр гаргасны дагуу Цагааннуурын эрчим хүчний хангамжийг яаж шийдэх вэ гэдэг асуудлаар зураг төсөл хийх ажлыг хийж байгаа. Зураг төслийн хөрөнгө нь 2005 оны төсөв дээр УИХ-ын гишүүдээс баталж өгсөн мөнгөний хүрээнд явагдаж байгаа гэж хэлэх байна.

Баян-өлгий аймгийн Булган суманд 100 киловаттын хүчин чадалтай усан цахилгаан станцыг 2006 оноос эхлээд барина, энэ бол Эрчим хүчний яамны шугамаар гадны донортой яриад тохирчихсон зүйл ээ. Тийм учраас ингэж нийтэд цацаж болохгүй шүү. Эрчим хүчний салбараар би ийм зүйлүүдийг хийж байгаа гэж бодож байна.

Ерөөсөө нэг аймгийн маш их олон суманд хийгээд нэг аймагт нь огт үлдээгээд ингэж явсан юм ерөөсөө байхгүй. Эхлээд информацид эхлээд хариу өгөх ёстой. Би өөрийнхөө салбарын зүйлээр ярьж байна.

Дараа нь эрчим хүчинд зээл очсон, нэлээд хөрөнгө оруулалтын шинжтэй зээлүүд явж ирсний ачаар манай эрчим хүчний систем одоо тогтворжоод харьцангуй бас цахилгаан, дулаан, хүйтний улиралд юмуу жигд хангалтын систем бүрдэж байгаа гэдгийг олон дахиж ярьж байгаа.

2006 оны төсөв дээр 2005 оноос ямар ялгаатай вэ гэхээр гадаадын зээл тусламжийн дотоодын эх үүсвэр гэж 2005 онд нэлээд зүйл орж ирсэн. 2006 онд тэр үргэлжилж байгаа, гэхдээ цоо шинэ гадаад зээлийн дотоодын эх үүсвэр гэдэг асуудал 2006 онд байхгүй. Өөрөөр хэлбэл эрчим хүчний салбарт авах гадаадын зээлийнхээ асуудлыг нэлээд нарийн шалгуураар хийж байж гадны эх үүсвэр, дотны эх үүсвэрээ зохицуулж явна гэдгийг барьж байгаа гэж бодох хэрэгтэй, энэ логикоос. Өөрөөр хэлбэл цоо шинээр гадны зээл аваад түүнийхээ дотоодын эх үүсвэрийг 2006 оны төсөв дээр тусгаагүй гэж бодоорой. Өмнө нь үргэлжилж ирсэн гадны зээлийн дотоодын эх үүсвэрүүдийг тусгаж өгсөн. Энийг бас нэг ажиглах хэрэгтэй, зэрэгцүүлээд.

Нарны үүсгүүрийн хувьд энэ дээр хэзээ хангагдах вэ гээд манай гишүүдийн тавьж байгаа том асуудал энэ байгаа, нийтдээ 40 гаруй мянган өрх өмнөх Буман нарны гэрэл төслийн хүрээнд Япон улс, Хятад улсын төслийн бус буцалтгүй тусламжийн хүрээнд шийдэгдсэн байгаа. Одоо 2 асуудал шийдэж чадахгүй байгаа. Нэгдүгээрт ямар асуудал шийдэж чадахгүй байна гэхээр өмнө нь малчдын гар дээр очсон нарны үүсгүүрийн мөнгө төвлөрч ирж чадахгүй байгаа. Одоо миллиард 700, 800 сая хүрчихээд байгаа тэр мөнгө цугларч байгаа, нийтдээ 5 тэрбум төгрөг цугларах ёстой, тэр сангаас дараагийн малчдын нарны үүсгүүрийн хангалтын асуудлыг шийдэхээр анх эхэлж Засгийн газар дээр шийдсэн, тэр зарчмыг барьж яваа. Тэр мөнгө цуглараад ирэхээр зэрэг энэ асуудал руу орно гэж бодож байна.

Аймгууд нэлээд идэвхтэй ажиллаж байгаа, ер нь идэвхтэй ажиллаж байгаа хэмжээгээр нь нарны үүсгүүр, малчдын хүсэлтийг хангаж явна гэдгийг аймгийн дарга нартай ярьж тохирсон учраас энэ дээр аймгууд бас анхаарч байгаа гэж бодох хэрэгтэй.

Хоёрдахь асуудал нь ерөөсөө 50 хувийн хөнгөлөлтийн асуудлыг шийдэж чадахгүй байгаа. өмнө нь 390 мянган төгрөгийн нарны үүсгүүрийг 185, 190 мянган мянгаар өгсөн, одоо энэ асуудлыг шийдэх гэхээр яахав 50 хувийн зардлынх нь түвшинг, одоо 7, 8 тэрбум төгрөгийг төсвийн эх үүсвэр болгож 50 хувиар тавьж байж сая энэ асуудал шийдэгдэх учраас одоо бас хөрөнгө хомсдолтой, төвлөрсөн хөрөнгийн хөрөнгө оруулалт дээр асар их ачаалал байгаа учраас энийг хийж чадахгүй байгаа.

Бид яахав олон улсын төсөл гээд олон улсын донор орнуудтай 2 талын гэрээ хэлэлцээрүүдийг маш их идэвхтэй хийж байгаа, ийм л зүйл байна, тийм учраас өнөөдөр яг шууд хариу байхгүй.

Ц.Нямдорж: - Цэнгэл гишүүн асуултаа асууя.

Ц.Цэнгэл: - Баярлалаа. Тэгэхээр төсвийг бид нар нухацтай ярих ёстой л доо, хамгийн гол нь Гүндалайн үгэнд бас ортой үгүүд их гарлаа, хөрөнгө оруулалтыг 73 тэрбум төгрөгөөр хийсэн нь төсвийн орлогын 8 хүрэхгүй хувь байна. Энэ нь жилийн жилд томоохон хөрөнгө оруулалт хасагдаж байна, энэ дээр ерөөсөө юм хараад ажиж байхад хөрөнгө оруулалтыг хуучин үргэлжилж байгаа хөрөнгө оруулалт байгаа болохоос шинээр томоохон объект алга. Ялангуяа хөдөө рүү чиглэсэн, хөдөө орон нутгийг хамгийн гол амин сүнс болж тэнд тогтоох, соёлын байр, төв, спортын сургалтын төв гэсэн эд нарыг харсан нэг ч тийм юм байхгүй, энийг оруулахгүй бол бид нар яаж энэ хөдөөгийн нүүдлийг зогсоох юм бэ? Энийг энэ төсөвт ялих ялихгүй юмаар юунаас болж хассаныг нэгдүгээрт мэдмээр байна.

Хоёрдугаарт энийг бага ч гэсэн амсуулсан, төсөв дээр хувийн хөрөнгө оруулалтаар барьсан барилга байгууламжийг тэр чигээр нь бүтэн мөнгий нь өгөхөөр туссан байна. Жишээлбэл Баянхонгор, Арвайхээрийн шугамыг холбосон мөнгийг тэр чигээр нь өгөхөөр туссан байна шүү дээ. Бусад томоохон ач холбогдолтой төслүүдийг болохоор 30, 50-хан сая, ёстой л нэг амсуулсан маягтай юмнууд тавьсан байна. Ийм учраас энэ төсвийн энэ юутай жаахан шүүмжлэлтэй хандаж байна.

Тэгээд би асуулт хязгаарлагдмал цагтай учраас асуултуудаа явуулъя гэж бодож байна. Энэ соёлын төв, спортын төвийг барих юмуу? Энд оруулах юмуу? Оруулбал тэр 30, 40 сая гэдгээрээ оруулж өгөөчээ, ингэхгүй бол үнэхээр ямарч боломж байхгүй. Энийг Алтанхуяг сайдаас асууя, соёлын төв барих асуудлыг Барилгын сайд байх юмуу?

Азийн хөгжлийн банкаар хийгдэж байгаа нийтийн аж ахуйн төсөл ерөөсөө зогсонги байдалтай байна, төвийн 8 бүсэд 8 аймаг байгаа, энийгээ яагаад явуулахгүй байгаа юм бэ? Энийгээ хурдан шуурхай явуулахгүй бол дараа дараагийн хөнгөлөлттэй зээл олдохгүй болох нь байна шүү.

Хоёрдугаарт Ламбаа гишүүн асууж Батхүү сайд бараг хариулчих шиг боллоо, Элбэгдорж ерөнхий сайд Булган аймгийн Дашинчилэн суман дээр анх удаа очихдоо бас өөрийн биеэр тэр хавийн Гурванбулаг сумын, бусад цаад сумууд ирж асуулт тавьсан, энэ зам чинь цаашаа явах юмуу, яах юм бэ гэсэн, энэ нь явахгүй нөгөө л байдаг, бүр 2005 онд 10 километр тавина гэсэн чинь 6 километр болоод тендер нь одоо дөнгөж л эхлээд энэ өвөл хийгдэхгүй болох нь. Ахиад энийгээ энэ төсөвт 10 биш бүр 8 болгоод суулгасан байх юм, энийг Ерөнхий сайд маань бас бодооч, ядаж 18 километр болгооч ээ, яагаад гэвэл аялал жуулчлалын бүстэй, Ламбаагийн яриад байгаа, Батхүү сайдын хэлээд байгаа Хархорин-Хөшөөт цайдамтай холбох хамгийн ойрхон зам болчихоод байгаа юм. Тэгээд энийгээ ахиулах юм бол аялал жуулчлалын салбар хөгжиж ажлын байр нэмэгдэх ийм талтай юм. Тэгээд энэ дээр энийгээ нэмж өгөөч гэсэн асуулт байна.

Хоёрт аялал жуулчлалыг бас ач холбогдолтой, Очирхүү сайд хэлэх байх, яг энэ районы 4 аймгийг хамарсан 10 гаруй сум байгаа, энэнтэй нэлээд ач холбогдолтой, Баяндүүрэхийн нүүрсний уурхай, энэ уурхайг бид нар Гурванбулаг сумаас 40 гаруй километрээр холбочих юм бол энэ хавийн сумд бол бас өвлийн цагт дулааныхаа эрчим хүчийг хангах боломжтой. Энийг бас төсөвт суулгах арга хэмжээ байна уу?

Мөн Булган хотыг жил болгон үерийн усны далан гэж айхтар юмыг ярьдаг юм, надыг сонгогдож байхад ч ярьж байсан, урд талын олон жил ярьсан, энэ жил нэлээд үерт авагдсан, зураг хөргий нь өгөөд би Сангийн яаманд явуулсан байгаа, Алтанхуяг сайдаас асуумаар байна, энэ яагаад энд тусгагдсангүй вэ? Тэнд Солонгосын Эрдэнэт-Булганы зам барьж байгаа улсуудаар Засаг дарга нь ганц хоёр километр зам тавьдаг, нөгөөхий нь очоод үер ус нь авч хаячихаад болохгүй байна, даланг ядаж нэг эхлүүлж өгөөч гэж хүсэлт тавимаар байна.

Эцэст нь Байгаль орчны яамтай холбогдуулаад Ногоон хэрэм хөтөлбөр бас Булган аймгийн ганц хоёр суманд хэрэгжиж эхэлсэн, энд ард иргэд нь ажлын байртай болоод сэтгэл хангалуун байгаа. Энд хөрөнгө байхгүй.

Ц.Нямдорж: - Алтанхуяг сайд хариулъя, хоёрдахь асуулт буюу нийтийн аж ахуйн төслийн талаар дахиж хариулж хэрэггүй, Раднаа гишүүний асуултад маш тодорхой хариулсан, бусад 4 асуултад хариулъя.

Н.Алтанхуяг: - Цэнгэл гишүүн ерөнхий асуулт асуулаа, энэ жил харин хаа очиж хөрөнгө оруулалт дээр сүрхий мөнгө тавигдсан шүү дээ. Ноднин жил жишээ нь та нар 64 тэрбум төгрөг байсан, тэрний урьд жил 58 тэрбум төгрөг байсан, өнгөрсөн жилийн хувьд бид нар хөрөнгө оруулалт дээр жаахан проблемтэй байсан, энэ жил бүр 10-аад тэрбум төгрөгөөр нэмэгдүүлсэн учраас арай гайгүй. Тэгээд дээр нь та их том юм харагдахгүй байна гэж, их том том юм явж байгаа шүү дээ, 2 усан цахилгаан станц эхлүүлсэн. Тайшир, Дөргөн, тэрний чинь Монголын талын хөрөнгө гэж нэлээд их гардаг юм байна. Ер нь би л одоо өөрөө нээж байгаа зүй тогтол юм байна, гадаадаас том зээл аваад том объект босохоор тэр салбарын хувьд өөр жижиг бусад юм явах боломжгүй, монголын талынхаа хөрөнгийг гаргаад таардаг юм байна. 

Улаанбаатараас урагшаа явсан, Чойроос урагшаа Замын-үүд хүртэл явж байгаа том зам байна. Энэ энэ том объектуудад монголын талын хөрөнгө гээд ихээхэн хөрөнгө тавигдаж байгаа, дээр нь ойрын үед ашиглалтад өгөх гээд байгаа байхаа даа, Хэнтий рүү явсан зам маань ашиглалтад орж байна. Тэгэхээр тэр Хэнтий рүү явсан замыг чинь бол хөрөнгөө урьдчилж гаргачихаад барьчихсан, одоо бид нар энэ дотор харин мөнгий нь тавиад өгсөн яваа. Их олон тэрбум төгрөг өгч яваа. Баянхонгор руу явсан шугамын мөнгийг бас бид нар энэ дээр тавиад явж байгаа, тийм учраас шинээр эхэлж байгаа нь цөөхөн байна гэж харагдах боловч маш их хэмжээний хөрөнгө оруулалт энэ жилийн хувьд хийж байгаа гэдгийг би хэлье. Ер нь амсуулсан юм нэг их байхгүй л дээ, энэ чинь би саяын хэлж байгаа зам бол ихээхэн авна.

Ингэдэг юм билээ, Сангийн яамтай гэрээ байгуулаад урьдчилаад хөрөнгө оруулсан газар бол би 2005 онд барьж дуусгана, тэгээд 6, 7, 8 онд ийм ийм графикаар мөнгөө хуваагаад авна гэсэн, яг тэр гэрээ хэлэлцээрийг Сангийн яам яг гэрээ хэлэлцээрийнх нь дагуу төсөв дотроо суулгаад өгсөн байгаа, энд зөрчилтэй зүйл байхгүй.

Ц.Нямдорж: - Хөрөнгө оруулалттай холбоотой бусад асуултуудад хариулъя. Цагаан сайд хариулъя.

П.Цагаан: - Соёл, спортын төв гэж тийм нэрээр явж байгаа, үе шаттай явж байгаа л даа, энэ дээр яг энгийн юугаар хэлэхэд бараг тэр сургуулийнхаа биеийн тамирын заалыг тохижуулаад, бараг тэр соёлынхоо төвтэй нэгтгэе гэсэн тийм санаа яригдаад байгаа. Тус тусад нь байгуулчих юм бол аль алиных нь урсгал зардал, тогтмол зардал хэцүү гээд Төв аймгийн зарим сумдаас бас тийм санал хүсэлт ирж байгаа л даа. Энэ үе шаттай явж байгаа, тэгээд баригдана, гэхдээ тийм тусад нь нэмж байшин барих тухай биш, сургуулиа түшиглэж барих нь зүйтэй гэж үзээд, харин энийг хэрэгжүүлэх талаас нь орон нутгийн удирдлага тэндээ газар дээрээ зохион байгуулбал болмоор юм шиг санагдаж байгаа юм.

Тэгээд энэ төсөв дээр суусан хэдэн сургуулийн өргөтгөл, шинэ байраас гадна сонирхуулахад өчигдөр Сангийн сайд маань Азийн хөгжлийн банктай санамж бичигт гарын үсэг зурсан. Тэр нь боловсролын салбарыг хөгжүүлэх 3 дахь хөтөлбөрийн зээлийн гэрээ байгуулъя гээд, хэрвээ энэ зээл энэ онд батлагдах юм бол ирэх 2, 3 жилд боловсролын салбарт 13 сая долларын зээл аваад тэгээд 40-аад сургуулийн өргөтгөл барих, сургууль соёл барих гэсэн гадаад эх үүсвэр яригдаад явж байгаа гэж хэлмээр байна. Хэрэв энэ жил батлагдвал ирэх жилээс хэрэгжээд эхлэх юм.

Ц.Нямдорж: - Аймгийн төвийн спортын заал юу болсон бэ? Хариулъя, Булган аймгийн төвийн спортын заал. Ганди сайд хариулъя.

Т.Ганди: - Цэнгэл гишүүний асуултад хариулахыг оролдъё. Эрүүл мэндийн салбарын зардал өсөх хандлагатай байгаа. Хөрөнгө оруулалтын зардал хумигдсан байдлаар орж ирсэн. Зардлын өсгөж байгаа онцлогийг Сангийн сайд нэлээд тодорхой тайлбарласан учраас дахиж тодотгож тайлбарлах шаардлага байхгүй гэж бодож байна. Хөрөнгө оруулалтын зардалд шинээр баригдах барилга байшин, спортын орднуудыг хэсэгчлэн авч үзсэн байна лээ. Тэгээд энэ дээр бид нарын санал болгосон зарим аймгуудын спортын орднуудын хөрөнгө оруулалтын зардал бас хяналтаар хасагдаж орж ирсэн байгаа. Тийм учраас энийг Их Хурлын чуулган дээр тухайн гишүүн өөрөө санал болгоод хөрөнгө оруулалтын асуудал яривал эргэж хэлэлцэх асуудлыг ахиж ярилцаж болох юм гэж бодож байна.

Ц.Нямдорж: - Батхүү сайд 18 километр замын талаар хариулт өгье.

Г.Батхүү: - Ер нь түрүүн Цэнгэл гишүүнд хэлсэн дээ, хөрөнгө боломж байгаа хэмжээгээр нь тусгаж байгаа, тэгээд энэ онд боломжийн хэмжээгээр тусгасан, бага байгаа. Ер нь улсын төсвийн хөрөнгө оруулалтаар биш, бас гадны хөрөнгө оруулалтаар, хувийн хөрөнгө оруулалтаар энэ замыг цаашид барих тэр боломжийг Засгийн газар дээр бид ярьж судалж байгаа. Нэмэх хэрэгтэй, аялал жуулчлалын бүс нутаг болгох хэрэгтэй гэдгийг би ойлгож байгаа. 

Ц.Нямдорж: - Батхүү сайд, Цэнгэл гишүүн хоёр сайн мэдэж байгаа асуудлаа асуугаад байхааргүй. Хөрс хуулалтын 13 сумын дундах, Батболд сайд хариулах уу? Хэн хариулах вэ? 13 сумын дунд нүүрсний уурхай байгаа, Очирхүү сайд хариулъя.

Т.Очирхүү: - 2005 оны төсвийг ярихад энэ асуудал яригдаж байсан. Баяндуурахын нүүрсний уурхай, Өгийнуурын аялал жуулчлалын бүс буюу загасны аж ахуй гээд, би түрүүн бас хэлсэн, ер нь Их Хурлын гишүүд ноднин 2005 оны төсвийн төслийг батлах явцдаа ард иргэдийн, сум суурин газруудыг, суурьшсан газруудыг эрчим хүчний ямар нэгэн эх үүсвэрээр холбохоор аж ахуй эрхэлж байгаа тийм газруудад эрчим хүчний асуудлыг хоёрдахь ээлжинд тавъя гээд хасагдсан байгаа юм.

Тэгэхээр энэ асуудлыг удаа дараа яриад байгаа учраас Байнгын хороод дээр яръя даа. Ер нь бол ийм схем байгаа нь бол байгаа, Өгийнуур, Баяндуурах хоёрыг Гурванбулагаас холбох, 40, 40 гаруй километрийн тийм урттай шугам татах асуудлууд бий. Гэхдээ төсөв дээр тэргүүлэх ээлжийн ач холбогдолгүй гэж хасагдаад байгаа зүйл л дээ, би түрүүн бас энэ талаар ярьсан.

Ц.Нямдорж: - Барсболд сайд Ногоон хэрэм хөтөлбөрийн зардлын асуудлаар асуулт байсан, хариулъя.

У.Барсболд: - Булганы Баяннуур суманд Ногоон хэрэм хөтөлбөрийн хүрээнд энэ жил 30 га газарт ойжуулалт, Ногоон хэрэмийн ажлыг зохион байгуулсан, ингээд одоогийн байдлаар 7.5 сая орчим төгрөгийн санхүүжилт хийгдсэн байгаа. Мөн манаачийн зардал болон бусад хамгаалалтын зардал болон бусад жижиг зардлууд өгөгдсөн байгаа. Одоо хагас мөнгий нь намрын тооллого хийж байж Сангийн яамнаас баталсан журмын дагуу намрын тооллогын дүнг үндэслэж 50 хувий нь санхүүжүүлдэг. Одоо ингээд тооллого явагдаад дууссан байгаа, одоо ойрын үед санхүүжилт хагас мөнгөний санхүүжилт хийгдэнэ гэдгийг хэлэх гэсэн юм.

Ц.Нямдорж: - Yерийн далангийн зардлын асуудлаар Галсан хариулах уу? 

Ю.Галсан: - Цэнгэл гишүүний асуултад хариулъя, энэ талаар Онцгой байдлын ерөнхий байдлаас санал орж ирээгүй, бид тийм зураг төсөв, тийм юм аваагүй. Манай яаман дээр ирээгүй байгаа.

Ц.Нямдорж: - Тэрийгээ магадлаарай. Адъяа гишүүн асуултаа асууя.

Г.Адъяа: - Төсвийн бүтэцтэй танилцахад бас зарлага тал, орлого талын хувьд асуумаар 2 зүйл байгаа юм. Ер нь мэдээж хэрэг төсвийн орлого ихээхэн хязгаарлагдмал байгаа байх, боломж. Гэтэл энэ зардлыг хямдруулах талаар Засгийн газар ямар тодорхой арга хэмжээ авах гэж байгаа юм бэ? Цалин тэтгэврийг нэмэх боломжгүй гэж байна. Тэтгэврийн зөрүү бүрэн арилахгүй юм байна. Тэгэхээр зардлыг хямдруулахын тулд би энэ олон яам, агентлагуудыг зоригтой цөөрүүлэх хэрэгтэй гэж бодож байна. Энэ дээр Ерөнхий сайд ямар саналтай байна гэсэн нэг асуулт байна.

Хоёрдугаарт татварын орлогыг бүрдүүлэхэд бүрэн бүрдүүлж чадаж байна уу гэсэн ийм асуултыг би Сангийн сайдаас асуумаар байна. Энэ төсвийн баримт бичиг дотор байна, 2005 оны хүлээгдэж байгаа гүйцэтгэлээр татварын орлого 18 хувиар даван биелж, тэгээд 45 тэрбум төгрөг төсөвт нэмж орохоор байна гэж, тэгэхээр ийм төсвийг татварын орлогын төлөвлөлтийг хийдэг Сангийн яам, Засгийн газар гэж байдаг юмуу? Магадгүй одоо татвараа бүрэн цуглуулж авах юм бол 45, 50, 60 тэрбум төгрөг чинь ерөөсөө дороо ороод ирэх юм байна шүү дээ, тийм учраас манай энэ татварын төлөвлөлт бол үнэхээр хариуцлагагүй ажил юм шиг байгаа юм. Тийм учраас энийг хариулж өгнө үү, ийм их боломж байдаг юмуу?

Гуравдугаарт үнэхээр Засгийн газрын мөрийн хөтөлбөрт заасан нэг зүйл бол цалин, тэтгэвэр, тэтгэмжийн өсөлт, үнийн өсөлтөөс түрүүлж явна гэдэг ийм зүйлийг бичсэн байгаа, дандаа хоцорч байгаа. Сүүлийн 3 жилд 10-11 хувьтай инфляци байлаа, энэ онд магадгүй 15, 16 хувьд хүрэх нь байна, тэгэхээр энэ цалин нэмэх гэж байгаа, энэ хувь хэмжээ чинь энэ инфляцийн өсөлтийг хангаж чадахгүй нь, тийм учраас энэ хөрөнгийг нэмэх боломж байна уу? Ер нь 15-аас доошгүйгээр цалинг нэмэгдүүлэх шаардлага байна.

Гуравдугаарт ядуурлыг бууруулах Олон улсын валютын сангийн хөтөлбөр байгаа, Дэлхийн банкны бас ядуурлыг бууруулах, дэмжлэг үзүүлэх хөтөлбөрүүд байгаа, энэ баримт бичигт энэ зогссон гэсэн ийм тайлбар хийсэн байна, энэ яагаад зогссон юм бэ, хугацаа нь болоод дууссан юмуу? Эсвэл манай Засгийн газар үүргээ биелүүлээгүй юмуу?

Дараагийн асуулт орон нутгийн өөрөө удирдах байгууллага, орон нутгийн засаг захиргааны саналыг яагаад хүлээж авдаггүй юм бэ? Сангийн яам, ер нь нутгийн өөрөө удирдах байгууллагуудын эрх мэдэл гэж манай энэ монголд ерөөсөө огт байхгүй боллоо. Орон нутагтаа төсвөө хийгээд хурлаараа хэлэлцээд явуулчихдаг, хөрөнгө оруулалтын тодорхой санал тавьдаг, 100 хувь хасчихдаг, энийг бид цаашдаа яаж өөрчлөх юм бэ? Жишээлбэл Орхон аймагт 902 сая төгрөгийн хөрөнгө оруулалтын төсвийн санал ирүүлсэн байгаа, Сангийн яамны зарим газар, хэлтсүүдтэй тохиролцсон гэж байгаа, Баасанхүү дарга мэдэж байгаа байх, энийг тэгээд бүсийн төвийг хөгжүүлэхэд түлхүү анхаарна гэж нэг амаараа яриад байдаг. Нөгөө талаар орон сууц хөтөлбөр хэрэгжүүлнэ гэж яриад байдаг, Засгийн газар. Гэтэл инженерийн барилга байгууламж барих, усны асуудлыг шийдэх зэрэг ийм асуудалд яагаад жил болгон бага хэмжээний хөрөнгө төлөвлөж болдоггүй юм бэ? Энийг хариулж өгөөч.

Дараагийн нэг асуудал нийгмийн даатгалын шимтгэлийн орлого 2005 оны хүлээгдэж байгаа гүйцэтгэлээр 1.1 тэрбум төгрөгөөр буурна гэж тооцоо гарсан байна, энэ яагаад буурах болж байна вэ энийг хэлж өгнө үү, ийм асуулт байна.

Ц.Нямдорж: - Асуултад хариулъя.

Д.Баасанхүү: - Адъяа гишүүний асуултад хариулъя. Адъяа гишүүн маш чухал асуудлыг тавилаа, зардлыг хямдруулах болон бууруулах боломжийн хувьд Сангийн яамнаас ер нь зардал байгууллагууддаа төсвийгөө төлөвлөгөө хийхээс эхлээд энэ бүх явцуудад байнга зардлаа бууруулах, энэ зардлаа бууруулах боломж байна уу гэсэн, мөн орлогоо нөгөө талдаа бүрэн цуглуулах талаас нь бас ийм шаардлага, тэр талаасаа төлөвлөлтөө сайжруулах талаар байнга ажиллаж ирдэг. Та бас хэрэв манай төсвийн хүснэгтийг харж үзэх юм бол энэ оны яам, агентлагуудаас ирсэн зардлын төлөвлөгөө, орлогын хүсэлт, тэгээд Сангийн яамнаас хянасан буюу Засгийн газраас оруулж ирсэн энэ төсвийг харж үзэх юм бол манай төсвийн алдагдал 12.5 хувиар, дотоодын нийт бүтээгдэхүүнд эзлэх хувь буюу бид нар одоо орж ирсэн хүсэлтийн 4 төрөл болгоны нэгийг нь аваад 3-ыг нь хасах байдлаар манай төлөвлөлт ингэж явагдаж ирдэг. Энэ хуучин уламжлал арилахгүй байгаа. Энэ талаасаа бид нар зардлыг бууруулахын хувьд гол нь төрийн албаны шинэчлэлийг хийх хүрээндээ энэ УИХ-аас баталсан энэ  стратегийг хэрэгжүүлэх хүрээнд ажиллах нь зүйтэй гээд одоо энэ дээр Төрийн албаны зөвлөлтэй хамтран ажиллаж байна.

Татварын орлого яагаад дутуу төлөвлөгдөж байна вэ гэсэн таны хоёрдахь асуудлын хувьд бид нар төсвийнхөө төлөвлөгөөг хийх явцдаа орлогыг аль болохоор бодитой, нэг талдаа, нөгөө талдаа энэ бодитой төлөвлөхдөө бас хэт өндөр үнэ, өртгөөр тооцсоноос болоод төсөвт байгууллага, төрийн үйлчилгээний санхүүжилтэд хүндрэл үүсэхгүй байх энэ үүднээс орлогоо төлөвлөж явдаг, энэ оны хувьд манай орлогын гол давж явж байгаагийн гол шалтгаан нь зэс, алтны үнэтэй шууд холбоотой байгаа. Зэсийн үнийг бид нар 2425 гэж энэ оны төлөвлөгөөнд оруулсан. Одоогийн байдлаар хүлээгдэж байгаа гүйцэтгэлээрээ 3000 доллар байх юм байна гээд энэ хооронд үүссэн зөрүүнээс манай орлогын төлөвлөгөө давсан гол шалтгаан нь болж байгаа юм.

Ц.Нямдорж: - Дараагийн асуултад хариулъя, цалин тэтгэврийн 15 хувийн өсөлттэй холбоотой асуултад Баярсайхан сайд хариулах уу? Алтанхуяг сайд.

Н.Алтанхуяг: - Би хариулъя. Бид нар ирэх жил, энэ жил бас арга хэмжээ бид төдийлэн аваагүй, инфляцийг хазаарлах чиглэлээр, ирэх жил бид нар инфляцид нөлөөлж байгаа 2 гол хүчин зүйл болох махны үнийн хөөрөгдөл, нефтийн үнийн өсөлтөд тодорхой хэмжээгээр хазаарлах бодлого, үйл ажиллагаа явуулна, ингэснээр инфляцийг 6.3 орчим хувьд барина гэж тооцож байгаа. Цалинг 10 хувиар нэмэгдүүлэхээр төлөвлөсөн байгаа, энэ нь инфляциасаа арай илүү хэмжээгээр цалингийн нэмэгдэл бий болж, бодит орлого нь нэмэгдэх юмуу гэж тооцоолж байгаа.

Хоёрдугаарт тэтгэврийн хувьд 12.2 тэрбум төгрөгийг дунджаар бүх тэтгэвэр авагчдад дунджлаад нэмэгдүүлээд үзэхэд 10 хувиар нэмэгдэхээр ийм юм байгаа юм. Ийм учраас харин ч бид ирэх жилийн хувьд инфляциасаа бид нарын цалин, тэтгэвэр тэтгэмжийн өсөлт түрүүлэх боломж үүсч байна гэж үзэж байгаа юм.

Олон улсын валютын сантай хэрэгжүүлж байсан ядуурлыг бууруулах, эдийн засгийн өсөлтийг хангах хөтөлбөр зогссон гэдэг нь, Дэлхийн банкинд тийм юм байхгүй, Олон улсын валютын сантай бид нар хөтөлбөр хэрэгжүүлж явдаг, тэгээд энэ яахав түүх нь Засгийн газар бүхэн гарч ирээд хөтөлбөр хэрэгжүүлээд, дараагийн Засгийн газар ирэхийн өмнө төдийлэн эцэслэхгүйгээр зогсдог ийм нэг заншил байсан юм билээ, зүгээр энэ өнгөрсөн хөтөлбөрийн хувьд Оросын өрийн асуудал ярьсаар байгаад энэ хавар цэг тавьсан. Тэгээд одоо бид нар шинэ хөтөлбөрийг хэрэгжүүлэх боломжийн тухай асуудлаар энэ 10 дугаар сарын 21-нд Дэлхийн валютын сангийнхан ирээд цаашаа яриа хөөрөө үүсгээд явах юм.

Д.Баасанхүү: - Адъяа гишүүний асуултад хариулъя. Адъяа гишүүн нийгмийн даатгалын шимтгэл хураамж бол энэ оны төлөвлөгөө 86 тэрбум байгаа, бид нар дараа онд төлөвлөхдөө 99 тэрбум төгрөг болгохоор нэмэгдүүлж нийгмийн даатгалын шимтгэлийн орлогыг нэмэгдүүлж тооцсон, энэ дээр гол нөлөөлсөн юу бол цалингийн сангийн хэмжээ, нэн ялангуяа аж ахуйн нэгжүүдийн цалингийн сан өсөлттэй холбогдуулж нийгмийн даатгалын шимтгэлийн орлого өссөн байгаа.

Ц.Нямдорж: - Хүрэлбаатар дарга хариулъя.

Ч.Хүрэлбаатар: - Дэлхийн банкны нэг зээлийн асуудал яригдаж байгаа. Энэ нь юу гэвэл ядуурлыг бууруулах стратегийн баримт бичгийг Засгийн газар Дэлхийн банк 2 хамтарч баталсан байгаа юм. Тэгээд энэ ядуурлыг бууруулах стратегийн баримт бичигт тусгагдсан арга хэмжээг санхүүжүүлэх зорилгоор Дэлхийн банкнаас 33 сая долларын зээл өгсөн байгаа. Өгөхөөр ярилцаад тохиролцсон байсан, харин энэ нь Олон улсын валютын сангийн хөтөлбөр шинээр эхлэх болсонтой холбогдуулан энэ 2005 онд олгогдох ёстой байсан 10 сая долларыг хувийн хэвшлийг дэмжих зээл рүү шилжүүлсэн байгаа. Тэгээд тэр нь төсөвт ороод зарцуулагдах байсан зээлийг хувийн хэвшлийг хөгжүүлэх зээл болгож хувиргасан ийм үйл ажиллагаа явагдсан юм.

Ц.Нямдорж: - Баярлалаа.Раш гишүүн асуултаа асууя.

Р.Раш: - Баярлалаа, энэ мөнгийг сайдуудад хуваарилаад байгаа багцын тухай тодруулж асуумаар байна. Энэ чинь сайд нар өөрсдөө мэдээд зарцуулдаг мөнгө үү, бас Сангийн яамны дохио зангааг хардаг юмуу? Энэ яагаад асууж байна гэхээр наадмаас өмнөхөн Батхүү сайдаас Дундговийн чиглэлд 18 километр замыг, за ер нь 18 километр замыг Батхүү сайд нэлээд олон газар амалсан юм шиг байна, засч өгнө гэж, тэгээд одоо байдаггүй, саяхан ярьсан чинь Сангийн яам тендер зарладаггүй, тийм учраас чадахгүй, болохгүй байна гэж байна. Тэгээд одоо Алтанхуяг сайд, Батхүү сайд хоёрын хооронд энэ 18 гэдэг тоо алга болох уу? Энэ юунаасаа болдог юм болоо гэдэг юм.

Тэгээд энэ жилийн авто замын юмыг харахаар ахиад киноны буриад Базар гуай ингээд би үлддэг гэлээ гэдэг шиг бас л одоо юу ч байхгүй, энүүн дээр үндэслээд нэгдүгээрт лавлагаа, дээр нь миний хүсэлт, энэ оны 18-ыг нэгэнт сайд хүн албан ёсоор Их Хурлын гишүүнд өгсөн юм чинь энэ оны 18-ыг ирэх онд мөн 18-тай, 36 километр газрыг Дундговийн чиглэлд тавьж өгөөч гэж хүсэлт болгож байна. Мөн дэд бүтцийн энэ хэсэг дээр нисэх, за яахав төмөр зам ч яахав хамтын байгууллага болохоор тэрүүгээрээ явчихна. Энэ талаар юу ч хийгдэхгүй юмуу? Ер юм олж харсангүй.

Хоёрдугаарт хөдөө аж ахуй яасан бага туссан юм бэ? Ядаж өгүүлбэрээс нь харсан ч гэсэн ерөөсөө 5 өгүүлбэр байна. Тэгээд энэ дотоодын нийт бүтээгдэхүүнд хөдөө аж ахуйн эзлэх хувийн жин яагаад 20 гэж тавигдсан байна вэ? Энэ чинь хавар бид нар Улсын статистикийн газрын даргын мэдээллийг сонсоод 30 гаруйн хэсэг тоог сонсож байсан санаад байх юм. Энэ хэдэн сард сүрхий ингээд буураад явчихав уу, энэ юу болоод байна вэ? Тийм их сүрхий ган зуд, усны аюул, энээ тэрээ мал хорогдсон юм болоогүй шиг санах юм. Мал эмнэлгийг бэхжүүлэх талаар юу бодож байна вэ? Жил болгон үхрийн шүлхий гарч байна, ямааны годрон гэж юм дуулдахгүй юм. Тэгээд энийг гарахаар зэрэг бид нар үхрийн шүлсийг пенициллиний шилэнд хийж аваад шахуу ийш тийшээ шогшдог. Ер нь энийг цаашид ухаан нь өөртөө бүрэн шинжилгээ хийдэг ийм лабораторийн юмыг бид нар улсын бодлого болгож нэгэнт хөдөө аж ахуйн баян орноос хойш ингэж болдоггүй юмуу? Юу бодож байгаа вэ?

Малын тэжээлийн үйлдвэрүүдийг сэргээх талаар юм бодож байгаа юу? Энүүхэн хавьдаа гэхэд Эрдэнэсантын багсармал тэжээлийн үйлдвэр, тэгээд бас бус цөмөөрөө. Ер нь өнөөдөр яг хэрэг дээрээ шувуу өндөглөсөн газрууд байгаа шүү дээ, тэр чинь, бараг л балгас болсон. Тэгээд энэ ганцхан газраас ургадаг юмаа тэрүүндээ шүтчихээд нэмэгдэл тэр, энэ чинь хөдөө аж ахуйг эрчимжүүлнэ гээд хүн болгон яриад байгаа, би бодвол ийм маягийн юмыг хэлэх болов уу гэж бодоод байгаа юм. Тэгээд мал аж ахуйн үржил угсаа, энээ тэрээ юмнууд цаана нь бий байх л даа, нарийн мэргэжлийн үүднээс авч үзвэл, энэ юм алга байх шиг санагдах юм.

Цааш нь газар тариалангийн талаар ганц ч үг байхгүй юм шиг байх юм, ер нь Монгол улс чинь ядаж гурилаа гаднаас авахгүйгээр амьдрах боломж бид нарт бий юу? 80-аад онд 800-гаад мянган тонн үр тариа хурааж байсан, одоо хэд байгаа билээ, бид нар мэднэ шүү дээ, 100 гаруй мянгахан, энэ чигээрээ яваад байх юмуу, энэ яах юм бэ, тэгвэл балрах л байх. Цааш нь хөдөө аж ахуй дээр нэг зүйлийг, зүгээр яахав чамлахаас чанга атга гэж манай Сангийн яамны нөхдүүд бас хэлсэн зүйлүүдийг ханддаг, дандаа авахаар юу ч хийдэггүй гэж цааргалж болохгүй. 

Сумын контор нар сар харагдаж байна. Хөдөөгийн албан хаагчид бид нарт яриад байдаг, ерөөсөө энийг төсөв ярьж байхад анхаарахгүй бол болохгүй нь. 

Ганцхан юм хэлье, гандангаас захиа ирсэн, 34 сая төгрөгийн татвараас чөлөөлж өгөөч гэж.

Ц.Нямдорж: - Раш гишүүний асуултад хариулъя, Тэрбишдагва сайдыг хариулахыг хүсч байна.

Д.Тэрбишдагва: - Раш гишүүний асуултад хариулъя, жил болгон шүлхий гарч байгаа асуудлаар Раш гишүүн асуулаа. Yнэхээр дэлхий ертөнцийн глобальчлалын үеэс, тэгээд манай урд, хойд 2 хөршид шүлхий өвчин байнга гарснаас болоод манайд шүлхий гарч байна. Тэгэхдээ нэг аймгийн нэг суманд гарч байгаа, энийгээ бид монгол даяар шүлхийтэй юм шиг сурталчилж ярих, тэрийгээ олон улсын байгууллагад танилцуулах нь буруу юм гэж үздэг. Шүлхий өвчний вакцинд ирэх жил миллиард 500 сая төгрөг тавьсан байгаа. Засгийн газрын хуралдаанаар шийдвэр гаргаад шүлхийн вакциныг маш яаралтай хугацаанд нийлүүлэх чиглэлээр тодорхой арга хэмжээ авсан, вакцин ирсэн байгаа, энэ тодорхой шалтгаанаар зарим нэг хүмүүсийн хариуцлагагүй үйл ажиллагаанаас болж жаахан оройтсон тийм талууд байгаа.

Тэгэхээр цаашдаа Засгийн газраас шийдвэр гаргаад энийг судалж үз гэсэн юм, ер нь энэ шүлхийн байдал 2 улстай ойрхон.

Ц.Нямдорж: - Тэрбишдагва сайдаа, товчхон, лабораторитой болох уу, үгүй юу гэж асуусан.

Д.Тэрбишдагва: - Шүлхийн лабораторитой болох чиглэлээр Засгийн газраас чиглэл өгсөн, нийтдээ 2 тэрбумаас 2.5 тэрбум орчим төгрөгийн хөрөнгө оруулалт хийх юм бол бид өөрөө шүлхийн вакцин үйлдвэрлэх боломж байгаа, тийм учраас энэ талаар Засгийн газраас өгсөн шийдвэрийн дагуу судалгаа хийж байгаа.

Малын тэжээл үйлдвэрлэлийг сэргээх талаар юу хийж байна гэсэн асуулт тавьж байна, энэ дээр ер нь малын тэжээлийн үйлдвэрлэлийг сэргээх асуудал маш чухал байгаа, тодорхой үе шатанд тэжээлийн үйлдвэрлэлүүд маань эрэлт хэрэгцээ байхгүйгээсээ болоод дампуурсан. Одоо эрчимжсэн мал аж ахуй хөгжиж байгаа энэ үед эргээд тэжээлийн үйлдвэр маань хэрэгцээтэй болж байна. Тэжээлийн ургамлын үр гэж юу ч байхгүй болсон байгаа, ийм учраас ОХУ, Хятад улсуудад тэжээлийн ургамлын чиглэлээр  бид нэлээд ажиллаж байна. Олон улсын байгууллагаас хэрэгжиж байгаа төсөл хөтөлбөрүүд энэ чиглэл рүү нэлээд хандаж байгаа, тэгэхээр ирэх жил газар тариалангийн усалгааны системд зориулаад 800 сая төгрөг төлөвлөгдсөн байгаа, энэ чиглэлээр тодорхой ажлууд эхэлнэ.

Газар тариалангийн талаар үнэхээр бид газар тариалангийн бодлого, техник технологидоо өөрчлөлт оруулахгүй бол болохгүй гэдэг нь мэдэгдэж байна. Сүүлийн 3 жил дараалаад, 6 дугаар сарын сүүлчээс 7 дугаар сарын сүүлч хүртэл бүтэн сарын хэмжээнд маш их халуун болж, газрын температур 60-70 градус хүртэл халж байгаа нөхцөлд техник технологи, тарилтынхаа хугацаанд өөрчлөлт гаргах ёстой, нэгдүгээрт. Нөгөө талаасаа газар тариалан ерөнхийдөө зах зээлдээ шилжиж байна гэж бид ойлгож байгаа. Энэ хавраас эхлээд бид газар тариаланд үрийг үнэгүй өгдөг, зээлээр өгдгийг болиулсан. Энэ бол магадгүй энэ жилийн ургацанд нэлээд хэмжээгээр нөлөөлсөн ч гэсэн цаашдаа үнэхээр үйл ажиллагаа зөв явуулж чаддаг, ургац авдаг газраа тэгээд өөрсдөө үрээ авч хадгалаад тэгээд эндээсээ үр ашиг гарна гэсэн ийм аж ахуйнууд цаашдаа үйл ажиллагаа явуулах байх гэж бодож байна.

Газар тариаланг эрчимжүүлэх асуудал маш чухал, тийм учраас усалгаатай газар тариаланд ирэх жил 800 сая төгрөг тавигдсан байгаа. Гадна дотны зээл тусламжаар нэлээд юм орж ирнэ, Японоос гэхэд усалгааны системд 2 тэрбум төгрөгийн усалгааны систем орж ирнэ, Хятадын зээл тусламжид энэ чиглэлээр нэлээд ярьж байгаа, энэ чиглэл рүү анхаарч ажиллана.

Ц.Нямдорж: - Тэрбишдагва сайдаа, Эрдэнэсантын тэжээлийн үйлдвэр гэсэн. Багсармал тэжээлийн үйлдвэр ашиглах чиглэлээр яах вэ гэсэн?

Д.Тэрбишдагва: - Эрдэнэсантын зөвхөн тэжээлийн энэ олон үйлдвэрүүд бид төрийн бодлогоор ажиллуулж чадахгүй, их том хэмжээний үйлдвэр тэртэй тэргүй дампуурсан, одоо зах зээлийнхээ шугамаар өөрсдөө сэргээх асуудал эхэлж байгаа.

Ц.Нямдорж: - Батхүү сайд 2 асуултад хариулъя. Энэ жилийн 18 км зам, ирэх жилийн 18 км зам.

Г.Батхүү: - Их Хурлын даргын зөвлөсний дагуу товчхон хариулъя, энэ жил 100 сая төгрөг хийсэн, Улаанбаатар-Дундговь-Мандалговийн чиглэлд засвар арчлалтын ажил. Манай хийсэн мэргэжлийн улсууд 100 сая төгрөгийн засвар арчлалтын ажил Улаанбаатар-Дундговь-Мандалговийн чиглэлд хийсэн, Мандалговиос Даланзадгадын чиглэлд 80 сая төгрөгийн ажил хийсэн. Дараа жил хөрөнгө оруулалтаар тусгаагүй байгаа. Гэхдээ засвар арчлалтын төлөвлөгдсөн ажлаасаа энэ жилийн засвар арчлалтын ажлыг хийнэ.

Ц.Нямдорж: - Батхүү сайд нисэхийн чиглэлд юу хийх вэ, юу ч тусгаагүй байна гэсэн асуулт байсан.

Г.Батхүү: - Нисэхийн чиглэлийн хөрөнгө оруулалтын 2006 оны төлөвлөгөөний төсөл бид нар дээр боловсрогдсон явж байгаа, тэнд Иргэний нисэхийн ерөнхий газрын навигацийн орлогоос хийдэг учраас хөрөнгө оруулалтынх нь асуудлыг шийдвэрлэдэг учраас энд улсын төсөвт тусгагдаж орж ирээгүй байгаа, тэрэн дээр Иргэний нисэхийн чиглэлээр Дундговьд хийгдэх ажлууд байгаа. Энэ дээр Раш гишүүн санал байвал тусад нь өгч болно.

Ц.Нямдорж: - Ойролцоогоор хичнээн хэмжээний юм хөрөнгө оруулалтын чиглэлээр нисэхийн чиглэлд гаргах юм, навигациас тэр тоог нь хэлчих.

Г.Батхүү: - Улсын хэмжээгээр 20 гаруй тэрбум төгрөгийн хөрөнгө оруулалт хийгдэнэ.

Ц.Нямдорж: - Сангийн яамны нөхдүүд дараагийн асуултад хариулъя. Дотоодын нийт бүтээгдэхүүнд хөдөө аж ахуйн бүтээгдэхүүний эзлэх хувийн талаар зөрүү гараад байна, ямар учиртай юм бэ гэсэн асуулт байсан. Сангийн яамны газрын дарга Галсан.

Ю.Галсан: - Раш гишүүний Сайнцагаан сумын Тамгын газрын барилгын асуудлаар, сүүлийн жилүүдэд ерөөсөө орон нутаг дахь сумын Засаг даргын Тамгын газруудад ямар нэгэн хөрөнгө оруулалт хийгдэж байгаагүй юм билээ, тэгээд энэ жилийн хөрөнгө оруулалт дээр нийтдээ 500 гаруй сая төгрөгийг сумуудын Засаг даргын Тамгын газрыг засварлах, сумын Засаг даргын Тамгын газруудын тоног төхөөрөмжөөр хангах, зарим нэг унаагүй газруудыг унаажуулах гэх чиглэлээр, тоног төхөөрөмж, их засвар гэж нийтдээ 500-гаад сая төгрөг тавьсан байгаа. Энэ асуудлыг задлаагүй байгаа, сум сумаар нь тэгж, ерөнхийд нь тавьсан байгаа.

Ц.Нямдорж: - Энхбаяр дарга хариулъя.

Н.Энхбаяр: - Раш гишүүний асуусан асуултад хариулъя. Дотоодын нийт бүтээгдэхүүнд эзлэх салбаруудын бүтцийн асуудал дээр хөдөө аж ахуйн салбарын эзлэх хувь буурч байгаа юм шиг уншигдаж байна л даа, тэгэхээр энийг Yндсэн чиглэлийн төсөл УИХ-ын гишүүдэд тараагдсан байгаа, энэ үндсэн чиглэлийн төслийн 22, 23 дугаар хуудсанд 2000 онтой харьцуулсан байдлаар дэлгэрэнгүй диаграммаар үзүүлсэн байгаа.

Тэгэхээр 2000-2002 онд зудтай байхад зудын улмаас хөдөө аж ахуйн салбарт хорогдол гарч байсан, эзлэх хувь буурч байсан хандлага бий, 2003, 2004, 2005 онд энэ салбарт бууралт байхгүй. Бүтцийн хувьд буурсан гэдэг маань нийт дүнгээр буурсан гэсэн үг биш л дээ. Энэ нь аж үйлдвэрийн салбарт эзлэх хувь 2000 онд 20.1 байснаа 2005 онд 27.9 хувь болж нэмэгдэж байгаа учраас энэ хувийн жингээрээ нийт дүндээ эзлэх хувь маань өнгөрсөн 5 жилд 9 орчим хувиар буурч байна гэж, эзлэх хувийн хувьд ингэж уншигдаж байгаа юм.

Ц.Нямдорж: - Раш гишүүнд тодруулах зүйл байна уу? Баярлалаа. 

Өнөөдөр гишүүд ядарсан байна, завсарлая.

Энэ өдрийн хуралдаан 18 цаг 05 минутанд өндөрлөв.


Соронзон хальснаас буулгасан:


Хуралдааны нарийн


бичгийн дарга 





Ч.АЛТАНЦЭЦЭГ

